
АВЕСТА - ЖАҲОН МАДАНИЯТИ ДУРДОНАСИ

Жаҳон цивилизациясининг қадимий ўчоқларидан бири ҳисобланган Хоразм диёри ўзининг буюк алломалари, ноёб тарихий обидалари, бой ва бетакрор санъати ҳамда маданияти билан жаҳонда юксак мавқе ва ўзига хос муносиб ўринни эгаллайди. Шу сабабли ҳам Президент И.А.Каримов ўзининг "Тарихий хотирасиз келажак йўқ" номли асарида шундай ёзади:

"Хоразм давлати тарихини биз 2700 йиллик тарих деб биламиз. Энг мўътабар қадимги қўлёзмамиз – Авестанинг яратилганига 3000 йил бўляпти, бу нодир китоб бундан XXX аср муқаддам икки дарё оралиғида, мана шу заминда умргузаронлик қилган аждодларимизнинг биз авлодларга қолдирган маънавий тарихий меросидир. Авеста айни замонда бу қадим ўлкада буюк давлат, буюк маънавият, буюк маданият бўлганидан гувоҳлик берувчи тарихий -ҳужжатдирки, уни ҳеч ким инкор этолмайди".

Дарҳақиқат, бундан 2700 йил илгари Хоразм ўлкасида яратилган муқаддас Авеста китоби Марказии Осиё, Озарбойжон, Кавказ ва Ҳиндистон халқларининг ҳаёти, урф-одатлари, диний эътиқодлари билан бир қаторда тарих, фалсафа, география, этнография, табиатшунослик, адабиёт, тиббиёт ва экология каби фан соҳалари ҳамда ижтимоий ҳаётнинг барча тармоқларига оид қадимий қўлёзма манба ҳисобланади. Шу сабабли ЮНЕСКО ташкилотининг 1999 йил ноябр ойида Парижда ўтказилган XXX-сессиясида муқаддас Авестанинг 2700 йиллигини кенг нишонлаш тўғрисида қарор қабул қилииди. Ўз навбатида Ўзбекистон Республикаси Вазирлар Маҳкамаси 2000 йилнинг 29 мартида Авестанинг 2700 йиллигини 2001 йилнинг октябр ойида Хоразмда нишонлаш тўғрисида тегишли қарор қабул қилди. Хоразм вилояти ҳокимлиги ҳам ушбу муҳим оламшумул тадбирни муваффақиятли ўтказиш юзасидан жиддий тадбирлар тизимини ишлаб чиқди ва уларни амалга ошириш ишлари жадал олиб борилмокда.

Она заминнинг тарихини ўрганиш муқаддас ишдир, Президентимиз И.А.Каримов қайта-қайта таъкидлаганидек, "Ўз тарихини билмаган халқнинг келажаги ҳам бўлмайди", Мустақиллик шарофати туфайли она юрт тарихини холисона ўрганиш, ўзликни англаш, миллий ифтихор ва қадриятларимизни қайта тиклаш имкониятига эга бўлдик. Бизга маълумки, қадимий маданият марказларидан бири бўлган Хоразм тарихи ҳали етарлича ўрганилган эмас. Бу ўлкада инсонлар илк тараққиёт босқичларида яшаганликлари ҳақида гувоҳлик берувчи бой ва қимматли тарихий-археологик манбалар тўпланган. Бу диёрда энг қадимий элатлар ва халқлар яшаганлар ҳамда худди шу ерда илк қадимий давлатлар вужудга келган. Хоразмда милоддан бир неча минг йиллар аввал овчилик, чорвачилиқ суғорма деҳқончилик вужудга келган, йирик ирригация иншоотлари қурилган, ўзига хос меъморчилик, тасвирий санъат, бадиий ҳунармандчилик ривожланган.

Инсоният ҳаётида муҳим ўринни эгалловчи чорвачилик соҳасининг қадимги Хоразмда қандай ривожланганлигини тадқиқ этиш қадимшунос ва биолог олимлар олдида турган долзарб вазифа ҳисобланади. Шу элда уй ва қишлоқ хўжалик ҳайвонлари илк бор хонакилаштирилиб қўлга ўргатилган ва чорвачиликнинг соҳа сифатида пайдо бўлишига асос солинган. Албатта, бу жараён Авеста яратилишидан бир неча минг йиллар олдин амалга оширилган. Аммо “Авесто”да бошқа қадимий китоблардагидан фарқли ўлароқ чорва моллари, уларнинг турлари, муқаддаслиги, улардан олинадиган маҳсулотларнинг аҳамияти ва илоҳий хусусиятлари хусусида батафсил маълумот берилган. Бу маълумот ларнинг асосли ва тўғри эканлигини йирик хоразмшунос олим профессор С.П.Толстов раҳбарлигида фаолият кўрсатган Хоразм археология-этнография экспедицияси маълумотлари ҳам тўла тасдиқлади. Хоразм воҳасида қарийиб 50 йил давомида олиб борилган археологик ҳазишмалар натижасида ноёб тарихий ашёлар билан бир қаторда куплаб уй ва қишлоқ хўжалик ҳайвонларининг суяклари топилган. Бу топилган суяклар, шубҳасиз, милоддан олдинги минг йилликлар даврида яшаган ва Авестада тилга олинган чорва молларининг турларига таъллуқлидир. Суяк қолдиклари орасида йирик шохли қорамол, қўй, эчки, от, туя, эшак ва ит каби уй ҳамда қишлоқ хўжалик ҳайвонларининг суяклари мавжудлиги текширилиб аникланди. Ана шу маълумотларни зоотехника фанининг назарий асослари ва амалий тажрибаси нуқтаи назаридан таҳлил қилиб, қадимги Хоразм чорвачилигини Авеста маълумотлари билан қиёслаб ўрганишга ҳаракат қилдик. Ёввойи ҳайвонларни аждолдаримиз дунёда биринчилардан бўлиб хонакилаштирганлар ва қўлга ўргатиб, улардан ўз эҳтиёжлари учун фойдаланганлар. Ушбу муҳим тарихий маълумотларнинг илмий таҳлил этилиб, асослаб берилиши маданият ўчоқларимизнинг нақадар эрта яратилганидан дарак беради.

                                                                   Шақшунос А.АҲМЕДОВ
ХОРАЗМ-Авеста ЯРАТИЛГАН ДИЁР
Қадимий маданият ўчоғи ҳисобланган Хоразм диёри халқларининг ҳаёти ва кундалик турмушида асосий ўринни эгалловчи чорвачилик ва деҳқончилик бош олов қуёш ёруғлиги ҳамда иссиқлиги билан боғлиқ болтан. Табиат кучлари олдида ожиз бўлган кишилар қуёшга, об-ҳавога, сув ва оловга, ҳосилдор ерга умид боғлаган, уларни илоҳийлаштириб, мадад сўраб, илтижо қилганлар.

Маздапарастлик динининг асосчиси ва бош пайғамбари ҳисобланган Заратуштра (Зардушт) якка худолик (ваҳдоният) ғояси билан майдонга чиқди ва ўз таълимотида уни асосий ғоя сифатида тарғиб қилди. У эрамиздан олдинги 618-541 йилларда яшаб, 77 йил умр кўрган. Заратуштра сўзи хоразмий тилида "Туя боқар ёки туялар эгаси" маъносини англатади. Кейинчалик бу сўз форс тилида Зардушт, юнон тилида Зороастра шаклида оммалашиб кетган. Ўша пайғамбарнинг номи муносабати билан оташпарастлик динига зардуштийлик ёки зороастризм дейилган. Оврупо давлатларида, жумладан Русияда, юнонча атама Зороастр ва зороастризм кенг тарқалган. Оловга сиғинувчиларнинг пайғамбари Зардушт – Буюк озарбон, яъни Муқаддас олов эгаси номи билан ҳам машҳур бўлган. «Отар» ёки «озар» қадимги хоразмий тилида "олов" маъносини англатган. Муқаддас оловни ёқувчилар – озарбон, кейинчалик "ўт эгаси" деб юритилган. Озарбойжон сўзининг маъноси ҳам "оловга сиғинувчи" – демакдир.

Оташпарастлик динининг бош илоҳи Ахура – Мазда бўлганлиги сабабли бу дин ҳозирда кўпинча маздапарастлик номи билан юритилмокда. Муқаддас китоб Авеста яратилган даврда Хоразм воҳаси Ориёна войжа, яъни Орийлар (олий ирқли халқлар) ўлкаси деб аталган ва бу заминда яшаган хоразмийлар, хурралар, дравиллар. ос ва аланлар, сак-массагетларнинг диний -маърифий қадриятлари Авестада ўз ифодасини топган. Милоддан аввалги VII-VI асрларда Турон ва Эрон мамлакатларида истиқомат қилиб ҳаёт кечирган кўп сонли қабилалар асосан кўчманчилик тарзида тирикчилик қилганлар. Ушбу турли қабилалар ўртасида ўзаро қонли тўқнашувлар, низолар авж олиб кетган эди. Шу сабабли пайғамбар Зардушт қабилалараро низо ва жанжалларни йўқотишнинг бирдан -бир мақбул йўли қадимдан таркиб топган кўп худолик (политеизм ёки мажусийлик}дан якка худолик, яъни монотеизм - вахдониятга ўтиш деб билди. У ўз мақсадини рўёбга чиқариш учун эзгулик худоси Ахура – Маздани асосий илоҳий сиймо сифатида тарғиб қила бошлади. Зардушт ўз таълимотида оддий меҳнаткаш халқ манфаатларини ҳимоя этади, юқори ва иастки табақа вакиллари учун баробар бўлган адолатли ғояларни илгари суради. Унинг эътиқодига кўра дунёда яхшилик ва ёмонлик мавжуд бўлиб, улар ўртасида доимо кураш давом этади. Оқибат натижада яхшилик ва ёруғлик ғалаба қилади. Яхшилик ва ёруғлик худоси илоҳий Ахура – Мазда ёмонлик ва зулмат тимсоли Аҳраманга қарши кураш олиб борган.

Хоразмда туғилиб вояга етган ва диний таълимотини дастлаб шу ерда тарғиб қилган Зардушт хоразмлик ҳукмдорлар билан келишмай қолади. Натижада у Хуросонга  полню Виштасп ҳузурига боришга мажбур бўлади. У Зариасп (ҳозирги Мозори Шариф) шаҳрида, қурилган маздапарастлик ибодатхонасининг очилиши маросимида қатнашиб, шу ерда бош илоҳ – Ахура-Мазда шаънига ибодат қилаёттан пайтида Турон подшосининг лашкарбошиси, мажусийлик дини тарафдори Братарвахш томонидан ўлдирилади.

Авеста – ИЛОҲИЙ ХАБАР ДЕМАКДИР

Зардупгг. вафотидан кейин унинг йўлини тутган ваҳдониятчи дин пешволари муъбадлар ва муъбади муъбадонлар тарафдорлари коздинлар томонидан олий илоҳ Ахура – Мазда тилидан айтилган муқаддас ақидалар ва эзгу алқовлар бир жойга тўпланган ва китоб ҳолига келтирилган. Бу муқаддас китобга Зардуштгача бўлган алқовлар ва унинг ўзи томонидан ижод қилинган "Гоҳлар" ҳам қўшилиб яхлит ҳолга келтирилгач, унга Авеста деб ном берилган. Авестанинг асосий матнлари ўша даврда нуфузли мавқега эга бўлган хоразмий тилига яқин тилда яратилган. Хоразмий тили эроний тилларнинг шарқий гуруҳига мансуб бўлиб, аҳмонийлар ҳукмронлиги даврида миххатлар ўрнига оромий алифбосига асосланган хоразмий ёзуви қабул қилинади ва тез ривожлана бошлайди. Авеста китоби худди ана шу ёзувда битилган. Авеста сўзи хоразмий тилида  "Апа-ста-ка" – "китоб" деган маънони англатади. Ҳозирги ҳиндий тилида ҳам китоб "пустак" дейилади. Буюк ватандошимиз, қомусий аллома Абу Райҳон Беруний бу сўзни "Абисто" шаклида қўллаган. Авеста яратилган даврда Катта Хоразмда ҳинд-дравид, хурра, ос, алан, хоразмий, қипчоқ ва эроний қабилалар аралашиб яшаганлар. Шу сабабли хоразмий тилида ҳинд ва эрон тиллари қатлами мавжуд бўлганлиги табиий ҳол бўлган. Жаҳондаги кўпчилик динларнинг муқаддас каломлари "Китоб" номи билан юритилган. Масалан, ҳиндлардаги "Веда", яҳудий ва христианларнинг "Таврот" (Библия), "Инжил" (Евангелия), "Забур" (Талмуд), мусулмонларнинг муқаддас "Фурқон"и (Қуръон) ҳам китоб маъносини англатади. Тарихий маълумотларга қараганда Авеста 21 та наск – алоҳида китоблардан иборат бўлган. Академик Е.Э.Бертельснинг фикрича, Авестанинг дастлабки ёзилган нусхасида 8 миллиондан ортиқ сўз жамланган эди. Сосонийлар ҳукмронлиги даврида қайта тикланган Авестага эса 350 минг сўз кирган, холос. Фанда тан олинган "авестошунослик" деган илмий йўналишнинг биринчи асосчиси Абу Райҳон Беруний десак хато бўлмайди. Алломанинг "Қадимги халқлардан қолган ёдгорликлар" номли қомусий асарида маздапарастлик динининг пайғамбари Зардушт ва бу диннинг муқаддас китоби Авеста ҳақида маълумотлар бор. Беруний шундай ёзади: "Подшоҳ Доро ибн Доро хазинасида "Абисто"нинг ўн икки минг қорамол терисига тилло билан ёзилган бир нусхаси бор эди. Искандар оташхоналарни вайрон қилиб, уларда хизмат қилувчиларни ўлдирган вақтда уни куйдириб юборди. Шунинг учун ўша вақтдан бери "Абисто"нинг бешдан учи йўқолиб кетди. "Абисто" ўтгиз наск эди, мажусийлар қўлида ўн икки наск чамаси қолди. Биз Қуръон бўлакларини ҳафтияклар деганимиздек, наск "Абисто" бўлакларидан ҳар бирининг номидир. ("Осорул боқия", 238-бет) шунинг билан бирга араб тарихчиси Абу Жаъфар Табарий «Авеста» 200000 сигир терисига (пергамент) ёзилган» деб ишонтиради. (Энциклопедический словарь, 77, 35)

Юнон тарихчиларининг гувоҳлик беришларича, Александр Македонский Эронни истило қилган вақтда пойтахт Персеполда (Шероз) Авеста китобининг икки нодир нусхаси бўлган. Искандар бу китобнинг бирини куйдирган ва яна биттасини ўз ватани Македонияга жўнатган. Шунинг билан бирга Шарқ ўлкаларини кетма-кет забт этаётган жаҳонгир Авестанинг астрономия, фалсафа ва тиббиётга оид қисмларини юнончага таржима эттирган ва улардан фойдаланишга фармон берган. Натижада Авестада жамланган муҳим илмий маълумотлар юнонлар томонидан ўзлаштирилган. Хоразмшоҳ Фарасман Александр Македонский билан сулҳ шартномаси тузганлиги сабабли Хоразм грек-македон босқинчиларидан омон қолади. Бу ерда маздапарастлик ибодатхоналари то VIII аср бошларига қадар, яъни Хоразмнинг араблар томонидан истило қилинншигача ўз фаолиятини кўрсатиб турадилар, Авестанинг муқаддас алқовлари янграб, муқаддас оловлар ёнишда давом этади, 712 йили арабларнинг Хуросондаги вакили ва лашкарбошиси Қутайба ибн Муслим Хоразмга катта қўшин билан кириб келади, маҳаллий аҳолининг мардонавор курашларига қарамасдан Буюк Хоразмшоҳлар давлати араблар томонидан бутунлай ишғол қилинади. Абу Райҳон Берунийнинг ёзишича, Қутайба ибн Муслим Хоразмий тили ва ёзувида битилган барча ёзма ёдгорликларни йўқ қилдиради. Хоразмий тилида сўзловчи кишиларни қаттиқ жазолайди ва оғир соликлар солади. Шундай қилиб тақдир тақозоси билан Хоразмда Зардушт томонидаи ёндирилган муқаддас олов – Озар сипанд ўчирилади. Беруний яшаган X асрда хоразмий тилини биладиган одамлар жуда кам қолган эди. Олимнинг ўзи асарларини араб тилида ёзишга мажбур бўлганини айтади, она тилида сўзласа ҳеч ким тушунмаслигидан нолийди.

Хоразмий тили қардош сўғд ва бахтар тиллари каби ўлик тилга айланади. Авеста ва унинг ақидалари ўрнини ислом дини  ақидалари эгаллайди. Фақат баъзи урф - одатлар ва маросимлардагина зардуштийлик излари сақланиб қолади.

Авеста яратилган жамият қадимги Хоразмда патриархал муносабатлар ривожланиб, илк давлатчилик куртаклари пайдо бўлаётган даврга тўғри келган эди. Авеста маълумотларига кўра, бу жамият чорвадор ҳамда ярим ўтроқ ва туб ўтроқ деҳқонлар жамияти бўлиб, уларнинг асосий мулки – бойлиги чорва моллари, шудгор қилиб экиладиган ерлар ва яйловлар бўлган. Бу ерда яшовчи халқлар кўп миқдорда туя, йирик шохли қорамол, қўй-эчкилар боққанлар, бутун мулкий муносабатлар чорва молларига,  яйловлар ва экинзорларга эгалик қилиш заминига курилган. Жамоа аъзолари аста-секин табақаланиб – бой чорвадорларга, чорваси оз ёки чорваси йўқ тоифаларга ажрала борган. Бой чорвадорлар табақаси ўзига хос чорвадорлар ҳарбий аристоқоатиясини ташкил қилганлар. Ўзаро урушлар натижасида асирга тутнганлар қулларга айлантирилган. Шу йўсинда табақаланиш рўй бериб, жамият маздапараст руҳонийлар, ҳарбийлар, оддий жамоа аъзолари, чорвадор мулк эгалари, заминдор зодагонлар ва қулларга ажратилиб идора этилган. Мамлакатни бошқариш поғоналашган тизим орқали қуйидан юқорига тобелик асосида амалга оширилган. Бунда патриархал катта оила ота бошчилигида дманў деб аталган. Отанинг яъни, уйни, хонадонни асровчи уруғдошлик асосида қишлоқ жамоасига айланиб, буни вис дейилган. Вислар қишлоқ оқсоқоли виспати томонидани бошқарилган. Бир неча вис бирлашиб қабила уюшмасига айланган. Буни занту деб аталган ва зантупати томонидан бошқарилган. Ниҳоят, зантулар бирлашмаси дайу дейилиб, дахйупати томонидан бошқарилган. Дахйу типидаги ижтимоий-сиёсий уюшма ўлкамиздаги ҳудудий давлатчилигимизнинг илк босқичи эди. Бунинг вақт чегаралари милоддан аввалги II минг  йилликнинг ўрталаридан то йирик ҳудудий давлатлар – Қадимги Хоразм, Қадимги Сўғд, Марғиёна, Бақтрия, Парфия шаклланган илк темир асригача давом этган. Айни шу босқичнинг яққол мисолини Сувёрган, Тозабоғёб мажмуалари ҳамда Жанубий Ўзбекистоннинг Сополли, Жарқўтон илк шаҳар маданиятларида кўриш мумкин. Уларнинг бири Шеробод дарёси ҳавзасини қамраб олган илк ҳудудий маъмурий марказ бўлса, Сувёрган ва Амиробод маданиятлари Амударёнинг қадимги шўх ўзанлари бўйлаб ривожланган. 

Чорвачилик билан шуғулланувчи қабилалар сув манбалари яқинида ўтроқлаша бориб деҳқончилик билан шуғуллана бошлаганлар. Деҳқончиликда асосан одамлар ва чорва моллари учун муҳим озуқа воситаси бўлган ғалла-дон етиштиришга катта эътибор берилган. Хоразмда сунъий яйловлар ва ўтлоқлар бунёд қилиш мақсадида беда ва бошқа озуқабоп экинлар майдони мунтазам кенгайтирилиб борилган. Шуларнинг эвазига чорвачилик соҳа сифатида ривожлана борган. Албатта, шундай қадимги ва ғоят қизиқарли тарихни ўрганиб, фойдали кўрсатмаларни ҳозирги ва келгуси ҳаётга татбиқ қилиш шарафли иш бўларди деб ҳисоблаймиз.

МОЛЛАРНИНГ ИЛК ҚЎЛГА ЎРГАТИЛИШИ ВА ХОНАКИЛАШТИРИЛИШИ.
 ХОРАЗМНИНГ ҚАДИМГИ ЧОРВАЧИЛИГИНИНГ РИВОЖЛАНИШ  БОСҚИЧЛАРИ

Инсон ўзининг овқатликларга бўлган талабини қондириш учун дастлаб мева, ёнғоқ ва илдизлар билан озиқланган, кейинчалик овқат таркибига балиқ киритилган. Қурол-яроғ ясалиши ва ривожланиши билан одам аввало илвасинни, кейинчалик йирик пода ҳайвонлари – мамонт, ёввойи от, шимолий буғуни овлаган.

Овчилик одамларни яшаш воситалари билан таъминлади. Овчилик фақат овқатликлар учун эмас, одамга керакли бошқа маҳсулотлар – тери, суяк ва шох, мой, пай каби маҳсулотларни ҳам беради. Қушлар – безак ва ўқ  ёйлари тайёрлаш учун парлар ишлатилган. Булар ўз навбатида инсонга нисбий ўтроқ яшашга ўтиш имкониятини берди.

Ўтроқ яшаш, озуқабоп ўсимликларни парвариш этиш, деҳқончилик билан шуғулланишдан бошланган. Деҳқончилик ўзининг юқори поғонасига ўтиши учун одамнинг янги йирик маданий ютуғи – ҳайвонларни ўргатиш ва хонакилаштириш жараёни амалга ошмоғи лозим эди. Шубҳасиз, ҳайвонларни ўргатиш ва хонакилаштириш ер юзасида бир пайтда эмас, балки ҳар хил шароитда амалга ошган. Бундай вазият турли хил ҳайвонларга ҳам тааллуқлидир. К.Келлер (48, 120) фикрича, инсоният маданиятининг ривожланишида ҳайвонларни хонакилаштириш муҳим ижтимоий, иқтисодий ва маънавий самаралар берди. Бу жараён одамзотга ўзининг руҳий даражасини кўтаришга ёрдамлашди, унинг яшаши учун барқарор манба берди. Шунинг учун ҳам айрим маданий ҳудудларда уй ҳайвонларига ҳақиқий эътиқоднинг ривожланиши тасодифий эмасдир.

Амударё ва Сирдарё оралиғи энг қадим замонларда ҳайвонларни қўлга ўргатиш жойи бўлган. Натижада чўпонлик – подачилик усулларига ўтиш имконияти туғдирилган.

Л. П. Потапов (52, 18) фикрича, уй молини қўлга ўргатиш ва дастлабки урчитиш умуман Осиёда ҳали неолитик даврларда, милоддан 3 минг йил илгари амалга оширилган, .Демак. бу вазият кўчма қорамолчиликдан қанча олдинроқ вужудга келган. 

Е.А. Богдановнинг (10, 20) таъкидлашича, хонакилаштириш аста-секинлик билан амалга ошган. Ҳамма одамларда бир хил истеъдод ва ҳайвонларни ўргатиш қобилияти бўлмагандек ҳамда табиий шарт-шароитлар бир хил бўлмаганлиги сабабли ҳайвонлар қўлга бир вақтда ўргатилмаган. Дарҳақиқат, уй ҳайвонларини ўргатиш қандайдир бир жойда ва якка бир халқнинг иши бўлмаган.

Л. Адамец (4, 7) ҳайвонларни тутиб ўргатиш айрим халқларнинг ҳар хил тарқалган жойларида вужудга келган деб ҳисоблайди.

Одамзод томонидан ҳозирги замон уй ҳайвонларининг деярли барчасини – қорамол, от, қўй, чўчқа, эчки ўргатиш мезолит (12-10 минг йил илгари), даврида бошланган, неолитда эса янада ривожланган. Биринчи ўргатилган ҳайвон деб барча тадқиқотчилар итни ҳисоблайлилар, (Амальриқ Монгаит 5, 275).

Биринчи хонакилаштирилган ҳайвонлар деб зса чўчқалар, эчкилар; қўйлар ҳисобланади.

Хонакилаштиришнинг шундай кетма – А.А.Раҳимов (53, 19) ҳам таъкидлайди. С.А.Биковский (16, 9) маълумотларига кўра эса бугунги Уқоаина ва Молдава ҳудудларида тарқалган Триполье манзилида энеолит даврида эчки, қорамол ва чўчқа хонакилаштирилган. Ҳўкизни қўлга ўргатиш уларда эчкидан, умуман майда шохли молдан ва чўчқадан олдинроқ бошланган.

Бизнинг назаримизда турли жойларда ҳайвонлар турларини қўлга ўргатиш ва хонакилаштириш кетма-кетлиги ҳар хил бўлганлиги тўғри фараз бўлса керак. Айрим жойларда олдин майда, бошқаларида – йирик мол хонакилаштирилган. Қорамол ҳамма вазиятларда ҳам қўй ва чўчқа билан бир қаторда муносиб ўринни эгаллайди Ўрта Осиёда Анаудаги қазишмалар ҳам шунга ўхшаш материалларни беради. 
Муаллифларнинг ҳайвонларни қўлга ўргатишдаги  бошланғич жараёни ҳақидаги фикрлари катта қизиқиш уйғотади. Масалан, В.Г.Богораз – Таннинг фикрича (16, 15), бу қуйидагича содир бўлган. Йирик чорвачилик катта ҳайвонларга қилинадиган овдан алоҳида йўл билан пайдо бўлган. У чўлда, ўғли қумлоқда ривожланади. Илк деҳқончиликка қараганда у одамларнинг бетўхтов жойидан қўзғалиши билан боғлиқ ва бутунлай эркаклар ишидир. Қуршов ёрдамида тўсиққа кувиб киритилган ҳайвонлар бирданига ўлдирилган. Қари ҳўкизлар ва сигирларни тоза гўшт учун сақлаганлар, ёш молларнинг йўқолиб кетишига йўл қўймаганлар, яъни аста-секин одамзод овқат эҳтиёжларини қондириш учун қуритилган ва дудлаб қотирилган гўштни истеъмол қилишга ўтади.

Шундай қилиб, тўсиқ билан ов қилишдан йирик молни қўлга  ўргатиш бошланади.

Шуни қайд қилиш керакки, ҳозирги замонда ҳам айрим жойларда шунга ўхшаш ўргатиш усули қўлланилади. Масалан, Ҳиндистон, Цейлон ва Ҳинди-Хитойда ёввойи филларни улкан ва чидамли тўсиққа қувиб киритиб, ушлайдилар, кейинчалик уларни аста - секинлик билан ювошликка, ишга ўргатадилар.

Янги ҳайвонларни тутиш ва қариларини сақлаш учун тўсиқ эндиликда керак бўлмай қолади. Илгари овчи бўлган одам, энди подачига айланади, тўсикдан ўзининг бўлғуси подаси билан чиқиб, чўл бўйлаб, яйловдан - яйловга эркин юра бошлайди. Подалар кенгайиб, кўчманчи чорвадорлтк ҳаёти фанда "номадизм" деб юритилади. Молчиликнинг вужудга келиши ҳозирги Туркманистоннииг жанубий ва жанубий-ғарбий ерларида Д.Д.Букинич (12, 1.15) томонидан қуйидагича фараз қилинади.

Каспий дергизининг шарқида одамзот кўп вақт давомида табиат томонидан берилган турда ўсимлик озуқасидан фойдаланиш имконига эга бўлган. Эркаклар анча вақт "бекорчи бўлган, оила ташвиши эса хотинлар зиммасида эди. Лекин аҳоли кўпайиш жараёни ва фойдаланиш майдонининг камлиги эркакни ҳам яшашнинг асосий манбаини таъминлашда яқиндан қатнашишга мажбур қилган, Бунинг учун деҳқончиликни қандайдир йўл билан яхшилаш учун ерга ишловберишга ўтиш лозим бўлди. Эркак бунда дам ўзи учун нохуш вазиятдан чикди: меҳнат оғирлигини у ҳайвонга юклади. Ерни ҳайдаш учун қўлланиладиган омочни тортиш учун ишчи кучи керак эди. Энг қадимги Миср расмларидан кўриш мумкинки, бундай ишчи кучи дастлаб одамнинг ўзи бўлган. Бир неча қул оддий омочга кўшилганлар ва улар уни қўшчи бошчилигида тортганлар. Каспийнинг шарқида эса овчи жамоаларида қулдорлик вужудга келмаган эди. Шунинг билан бирга бу ерда табиатнинг ўзи Мисрдагидек қаттиқ меҳнат талаб қилмас эди. Атрофдаги тоғ олли ўтлоқли чўлда ёввойи ҳўкизлар, отлар, эшаклар, хумда эса – туялар ўтлаб юрганлар. Фақат уларни қўлга ўргатиш керак эди. Демак уй ҳайвонларини қўлга ўргатиш жараёнини деҳқончилик эҳтиёжига бўйсиндириш  лозим бўлган. Бошқа ҳудудларда молчилик овчиликдан боўланган, чунки бу жараён овчилик қабилаларнинг гўштга бўлган эҳтиёжини етарли қоплаш учун керак бўлган. Каспийнинг шарқидаги чўлларда молчиликнинг ривож топиши омочга ҳайвон қўшиб деҳқончилик қилишга замин яратган.

Ҳайвонларни қўлга ўргатиш қуйидагича амалга оширилган. Овчининг ўзи, ҳаттоки бутун оиласи, унга керак бўлган ҳайвонлар подаси кетидан бир неча кун изм-из юрган. Шундан сўнг одам фойдали бўлган ҳайвонларни ўзига яқинлаштириб қўлга ўргатган. Шу тарзда ўргатиш усули пода-пода бўлиб яшайдиган ҳайвонларда амалга оширилган. Бундай уй ҳайвонлари – қорамол, от, эшак, туялар бўлган ва улар Қоракўл ерларида жуда қадим замонлардан бери яшаганлар. Албатта, бу ерда деҳқончилик талаблари учун аввало ёввойи ҳўкиз (Воs namadicos) қўлга ўргатилиши лозим эди. Ҳақиқатда ҳам унинг суяклари Анаудаги қазилмаларда топилган. Бу қатламлар милоддан олдинги IV-III минг йилликга тўғри келади. Шундан сўнг от ва қўйлар қўлга ўргатилган. Қўйчилик шундан сўнг хўжаликнинг асосий соҳаларидан бирига айланди, чунки гўшт  -ёғдан ташқари жунга кийимга бўлган эҳтиёж вужудга келди.

Ҳўкиз Анаудан кейин Ассирияда, кейинчалик бутун олд Осаёда илоҳийлаштирилган.

Демак, Каспийорти ҳудудида қадимги ўтроқ деҳқончилик билан бир қаторда, ундан кўчманчи молчилик ҳам ривожланган. Қоракўл атрофларида аридлашу, яьни қуруқ чўл ва саҳролашув кўяманчи чорвачилик хўжалиги етакчи усулга айлантирди. Бошқа ҳудудларда эса бу жараён бошқача тарзда ўтган.

С.Н.Биковский (14, 22) фикрича, биринчи мол бокувчи эркак бўлган, фақат хонакилаштирилиб охирдан боқиладиган ҳайвонлар хотинлар ихтиёрига ўтган, биринчи уй ҳайвонлари майда эмас, йирик бўлган. Бу қорамол билан фақат овчи – эркак муомала қила олган.

Ҳўкиз билан бирга чўчқа ҳам хонакилаштирилган. Булар билан ҳам эркак машғул бўлган, чунки ёввойи чўчқани, айниқса, тўнғизни овлаш ёввойи буқани овлашдек хавфли бўлган. Шунга ўхшаш услубда эчки ҳам хонакилаштирилган.

Бу ҳайвонларнинг ҳаммаси олдин гўшт учун хонакилаштирилган: Фақат анча вақт ўтиб ип йигириш ва тўқиш пайдо бўлиши билан эчкига, кейинчалик қўйга қараш хотинлар қўлига ўтди, лекин бунгача бутун теридан фойдаланиш тадбири амалга оширилган. Молни ўргатиб ва аста-секин хонакилаштириш билан бир пайтда унинг эгаси молчи - чўпонга айланди хонакилаштирилган молдан деҳқончиликда фойдаланиб, эркак оила ва ибтидоий жамият тарихида бурилишни таъминлади. Бу тўғрида пгундай деган:

Ёввойи лашкар ва овчи уйида хотин биринчи, ўзи эса иккинчи ўрин билан қаноатланган, лекин юмшоқроқ подачи, ўзининг бойлигидан фахрланиб, биринчи ўринга чиқди, хотинни эса – иккинчисига чекинтирди.

Бошоқли ўсимликлар , аввало, муҳум озуқа манбаи бўлиш билан баробар молнинг ем - хашакка булган талабини кондириш билан боғлиқ бўлган,
 Тарихда ғилдиракнинг пайдо бўлиши уй ҳайвонини юк тортувчи куч сифатида ишлатишга олиб келди. Натижада деҳқончиликнинг йирик тармоғи – далачиликни барпо этиш мумкин бўлди.

Олимларнинг фикрича бу ибтидоийликнинг энг юқори поғонасига тўғри келган.

Уй ҳайвонларини ўргатиш ва подаларни урчитиш бунгача мисли кўрилмаган бойлик манбаини барпо этди, бутунлай янги ижтимоий муносабатларни яратди.

Осиё одамлари ўргатиш ва келгусида ўргатилган ҳолатда сақлаш мумкин бўлган ҳайвон турлари тўғрисида анча аниқ ва бой тажриба орттирдирлар. Масалан, ёввойи урғочи қўтосни қўлга ўргатиб, унинг эркагини  овлашган, ўргатилган она қўтосдан эса  урчитиш йўли билан ҳар йили бузоқ, ундан ташқари, сут  маҳсулотлари олишган.Масалан, туронликлар ва эронликлар (орий) қабилалари ов ҳайвонларини аввал қўлга ўргатилиб кейин урчитишган. Ибтидоий овчи аста –секин келгуси эҳтиёжлари учун ҳайвонни тирик сақлаш  ва боқиб ёнида олиб юришдан чорвачилик меҳнати шаклига ўта борган. Молнинг кейинги авлоди эса асралган  Чўпонлар қабилалари ибтидоий жамоалар ичидан ажралиб чиқдилар. Бу биринчи йирик ижтимой меҳнат тақсимоти эди. Молларни қўлга ўргатиш ибтидоий жамият моддий ишлаб чиқаришининг умумий ривожланиши билан жуда яқин боғликдир.Чорвадор  қабилалар анча кўп маҳсулот етказибгина қолмай, улар ҳаёт учун зарур  воситалар етиштиришда ҳам муҳум ўрин тутадилар. Уларда олдингиларга қараганда сут, сут маҳсулотлари ва гўшт анча кўп микдорда етиштирибгина  қолмай тери, жун, эчки тивити ва бошқа хомашё миқдори ҳам кўпайди . Бу балан боғлиқ ҳолда йигирилган ип ва мато ҳам кўпая бошлади. Натижада доимий маҳсулот  алмашиш амалга оша рошлади  бозор муносабатларига илк қадам қўйилди.
Уй ҳайвонларини урчитиш аввало, чегараланган микдорда амалга ошган бўлса, кейинчалик хўжалик фаолиятида муҳим аҳамият касб этди. Хонакилаштирилган ҳайвонлар яшаш учун одамга қатор воситалар берардилар. Улар гўшт, жун, ёг, суяк, транспорт ва ерга ишлов бериш учун уловбоп куч бўлди ва, ниҳоят, уй ҳайвонларининг сутидан фойдаланиш бошланди.
Хонакилаштириш, шубҳасиз, узоқ давом этган ва қийин жараён бўлган, ибтидоий одам уни қаттиқ меҳнат билан амалга оширган. Тахминан 140 минг хонакилаштириш мумкин бўлган ҳайвонлардан бугунгача фақат 17 туригина  хонакилаштирилган.

Одамзод ҳайвонларни қўлга ўргатиб ва хонакилаштириб, вақт ўтиши билан ундан ерни ҳайдаш учун фойдалана бошлаган. Омочдан фойдаланиладиган деҳқончилик ривожланиши билан уй молларини урчитиш ҳам ривожлана бошлади. Қорамолчилик пайдо бўлди. Олдин қорамолчилик одамнинг гўштга бўлган эҳтиёжини таъминлаш учун хизмат қилди. Сутни истеъмол қилиш эса анча кейин бошлантан. "Зороастризмда сигир сути илоҳий деб ҳисобланган. Сигир сутидан ва хаома ичимлигидан истеъмол қилишни Зардушнинг онаси бошлаган", –деб ёзади С. П. Толстов (67, 291).Авестонинг “Видевдат” маскида бундай сўзлар бор; “Иймонли эр уй қурган ер бахтлидир шундай ер енг суюшчна бой ердир” (Авесто “Видевдат” китоби М.Исҳоқов таржимаси Т .2007. 19- бет .)
Шу банддан қуйироқда яна бусўзларни ўқиш мумкин ”Шундай ердаги уйда сигирлар кўплиги Ҳақиқатнинг (Артанинг) барқарорлигидир ва мўллигидир.
Ўтлоқлар кўп, итлар кўп, хотинлар кўп, фарзандлар кўп, олов кўп бўлса, булар шу ернинг тўқлигидир” 

Айрим мол боқувчи қабилалар қорамолнинг йирик подаларига эга бўлишса–да, овқатда сут, сут маҳсулотларини истеъмол қилмаганлар. Буларга, масалан, Африканинг кўпгина молчилари, Хитой, Ҳинди –Хитой ва Ҳиндистоннинг анча қисмидаги халқлар киради – улар сутни истеъмол қилмайдилар. Шунинг билан бирга тескари ҳодиса ҳам мавжуд, Африканинг айрим қабилалари овқат учун сутдан фойдаланиб, деярли гўшт емайдилар. {қизиғи шундаки, Африканинг молчилик билан шуғулланадиган кўпчилик қабилаларида сигирларни соғиб, ёг қиладилар. Араб халқларида эса эркаклар урғочи туяни, хотинлар эса сигирларни, эчки ва қўйларни соғадилар, Айрим туркий ва Осиёнинг монгол халқларида ҳам эркаклар байталларни, хотинлар-сигир, эчки ва қўйларни соғадилар.

Ибтидоий қорамолчилик, албатта, олдий вужудга келди, унинг жадал ривож топиши маълум шароитлар, аввало, яхши ўсган ўт – ўлан, табийозуқа мавжудлиги балан боғлақ бўлган.

Ибтидоий чорвачиликнинг ривожланиши анча вақт, эҳтимол, озуқа базаси муаммосига, айниқса, қиш даврида дуч келган бўлса керак. Шунинг учун ҳам тушунарлики, ер куррасининг маълум қисмида серут дудулдарда – Марказий, Кичик ва Ўрта Осиёда, Марказий Африканинг ғарбий қисмида, Жанубий Африкада қорамолчилик ривож топган. Шу маьнода Авесто китобида кўп марта серўт яйловлар, ўтлоқлар тилга олрнади. Яйловларнинг ва ўтлоқларнинг илоҳий назорати Митра, Раман каби маьбудларга юклатилган. 
Тоғлик жойларда аввалдан чорвачилик яйдоқ ҳолатда ривожланди, чунки бундай шароитда кўп сонли молга озуқа тайёрлаш қийин бўлган. Чорвадор қабилаларнинг хўжаликлари ривожланиши натижасида ва уруғдошлик жамияти барпо бўлгандан одам маълум ҳудудга у ёки бу тарзда кўнгил қўйган. Яйловлар ва қўниш жойи фақат йил фасли ўзгариши билан амалга оширилган.

Юқорида айтилганидек подачи қабилалар томонидан маҳсулотнинг зиёд ишлаб чиқарилиши натижасида доимий айирбошлашга имконият яратилди. Аввал бу айирбошлаш қабилалар ўртасида амалга оширилди. Моллар айрим одамларнинг мулкига ўтганидан ва айирбошлашнинг ягона шакли барпо бўлганидан сўнг–айирбошлаш айрим шахслар орасида ҳам бўла бошлади. Бу шароитда мол сотиладиган нарса бўлиб, унга –ҳамма бошқа хом–ашёлар айирбошланди, яьни мол пул вазифасини бажарадиган бўлди.
Баликчиликнинг ривожланиши ибтидоий, хўжалик тармоғи сифатида, шубҳасиз нисбий ўтроқликнинг бошланиши билан боғлиқ. Лекин - бундай ҳолат одамнинг бир жойда яшаши бошданди деган гап эмас, чунки бир вақтда овчилик қилиб балиқ тутиб, ибтидоий одам йил фаслига қараб доимо кўчиб. юрган, яъни унинг ҳаёти кўчма шаклда бўлган, бу ўз навбатида ривожланган чорвачиликка ҳам хосдир.

Фақат омочга асосланган деҳқончилик ривож допиши билан одам кўчманчиликдан ёки номадизмдан бутунлай кечиб, барқарор ўтроқ ҳолатда яшашга ўтади.

Моллар подасини боқаётган қабилалар учун бундай ҳаёт шароитида, ҳатто, ёздаги ўтлоқлар – яйловлар ҳудудида имконият чегараланган бўлиши мумкин. Бу ҳамда молларни қиш даврида сақлаш шароитлари пода ўсишини чеклади. Шу ўринда бир ҳаққоний савол туғулади:- Деҳқончилик подаларни қишда ем –хашак билан таьминлаб билмасмиди? Пичан ўриш воситалари йўқ бўлган вазиятда буни бажариш қийин эди. Юқорида баён этилганидан шундай хулоса чиқариш мумкинми, ибтидоий хўжалик ўзида ибтидоий чорвачилик билан овни, балиқчиликни, қўл омочи билан деҳқончилик қилишни ва ёввойи ҳолатда ўсган мевани йиғишга мослашган комплекс бўлган тармоқ аҳамиятига эга хўжалик атрофида одамнинг яшаш жойига қараб ҳар хил бўлган. Буларнинг ҳаммаси шубҳасиз, ишлаб чиқариш кучларининг ривожланиши паст даражада бўлганлигидан далолат беради. 
Фаҳат хонаки уй ҳайвонларини асраган қабилалар кўчманчиликка, ўтиб, ўзининг молига, ўт излаш мақсадида йил давомида бундай ҳаёт шаклига ўзининг мослашганидан сўнг, чорвачиликнинг ем – хашак муаммоси муваффақиятли ҳал бўлди. 

"Худди шу ҳолат чорвачиликнинг ривожланишига катта туртки бўлиб, уни хўжаликдаги мустақил ва етакчи тармоққа айлантирди, бу ўз навбатида чорвачилик қабилаларини ёввойи қабилалардан ажратилишини якунлади ва биринчи йирик ижтимоий меҳнат тақсимоти мустаҳкамлади", – деб ёзади Л. П. Потапов (52, 19).

Маданиятнинг ривожланиши чорвачиликнинг роли тўғрисидаги масала бирмунча қизиқиш касб этади. Баъзи муаллифлар, масалан, Б.Б.Пиотровский (50, 19) маданият тараққий этиши учун жамият томонидан фақат керакли бўлган маҳсулот эмас, балки қўшимча маҳсулот ҳам барпо этилмоғи лозим, деб ҳисоблайди. Жамият ичидаги табақаланишга чорвачиликдан олинган қўшимча маҳсулотни ўзлаштириш сабабчи бўлди.

У ўзининг фикрини ишлаб чиқариш кучлари куйи даражада ривожланган чорвачилик соҳасида қўшимча маҳсулот етиштириш анча енгил бўлган деб исботлайди.

Деҳқончилик олдин бунчалик барқарор ва мустаҳкам бўлмаган эди, унинг маҳсулотини ташиш ёки кўчириш лозим бўлган. Мол эса ўзи силжиган, яъни "улуғ дарёлар маданияти жамиятнинг чорвачилик ривож топиш босқичидан ўтган, деҳқончилик маданиятидан олдин жамиятда чорвачилик асослари юз берган" –деб ёзади Б. Б. Пиотровский (50, 21).

Муаллиф фикрини ривожлантира бориб, жамиятнинг ижтимоий мулкий табақаланиши чорвачиликда эртароқ бошланган, давлатнинг вужудга келиши эса чорвачиликнинг деҳқончилик билан бирикуви натижасидир, дейди. Агарда чорвачилик жамияти давлат бўлса, у деҳқончиликка ўтади. Мисол тариқасида Б.Б.Пиотровский қадимги маданият ўчоқлари –Миср ва Месопотамияни келтиради. Деҳқончилик пайдо бўлиши биланоқ, ривожланишда пастроқ поғонада турган қўшнилардан, масалан, Ливиядан Мисрга минглаб бош қорамол, эшак эчки, қўй ўтказила бошланди.

Яқин Шарқда қўшни мамлакатларга нисбий яқин худудларда, деҳқончилик ва чорвачилик бараварига ривожланган. Шунга асосланиб, А.Б.Лундин (41, 22) "давлат шу икки хўжалик тури қўшилиши билан барпо бўлиши мумкин, шунинг учун ҳам деҳқончиликда уловбоп молдан фойдалана бошлаганлар, дастлабки омоч, деҳқончилик эса, сунъий суғоришни ташкил қилинганида ҳам давлат барпо этилиши учун ишлаб чиқариш кучларининг ривожланиш даражасини етарли қила олмайди"–дейди. Бошқа муаллифлар фикрича, чорвачилик ҳар доим ҳам деҳқончиликдан олдин ривожланмаган ва чорвачилик асосида давлат барпо бўла олмайди.

А.А.Раҳимовнинг (53, 18} фикрича, одамзот мезолит давриданоқ, моллардан фақат озуқавий мақсаддагина фойдаланилмаслигини билди, шунинг учун ҳам уларни қўлга ўргата бошлади.

Хонакилаштириш, уни такомиллаштириш давомида моллар табиий ва сунъий танлаш натижасида ўзининг маҳсулдорлигини ошира бориб янги яшаш шароитига мослашдилар. Ўргатилгандан сўнг бу молларда янги фойдали хусусиятлар пайдо бўлди. Ҳозирги замон қишлоқ хўжалик моллари шундай хусусиятларга эгадирки, масалан, корамол зотларининг маҳсулдорлиги сут бериш даврида 15000 –20000 кг ва ундан ҳам зиёд миқдорига етди. Қорамолнинг ёввойи турлари эса сут бериш давомида атиги 500 – 600 кг, яъни ўзининг бузоғига етадиган миқдордагина сут берарди. Қўйлардан 
1–1, 5 килограммга яқин дағал жун қирқиб олинган бўлса, ҳозирги вақтда ставропол зотига мансуб қўчқордан 30 килограммдан зиёдроқ жун қирқиб олинади. Шунинг билан бирга хонакилаштириш молларнинг туси, тери сифати ва бошқа биологик хусусиятларининг ўзгаришига ҳам сабаб бўлди.

Қайд қилиш керакки, эндиликда одамнинг маҳсулот ишлаб чиқаришга талаби ўзгармоқда. Агар кўп асрлар давомида корамол уловбоп мол сифатида, аввало ерларни ҳайдаш чиғирларда сув чиқаришда фойдаланилган бўлса, ҳозирги вақтда уларга нисбатан биринчи галда серсутлик ва гўштдорлик талаби қўйилади. Шунинг билан бирга илк содда усулли деҳқончилик ҳам вужудга кела бошлайди. Меҳнат қуроллари ўзгарди, тошдан қилинган қуроллар ўрнини мисдан ва бронзадан ясалган қуроллар эгаллай бошлайди. Кулолчилик чархи, пайдо бўлди қўл тегирмони ясалди, капалар ўрнига девори лойдан қурилган уйлар купайди.

Шуни таъкидлаш лозимки, Анау маданияти, эҳтимол, қадимги Хоразмдагидан бирмунча юксақооқ ривож топган даражаси билан ажралса керак Бунга шу ҳолат келтирадики, Анаунинг ҳаттоки пастки қатламларида ҳам уй моллари – қўй ва сигир қолдиқлари, ёввойи ҳайвонлар –буғу, ёввойи чўчқа суяклари учрайди.

Ўзбекистоннинг тоғли қисмларидаги археологик қазишмаларда ёввойи ҳайвонлар билан бир қаторда уй моллари, кўпинча, эчки суяклари ҳам учрайди. Топилган суяклар бу ерда уй моллариники: 80% –сигир ва қўйникидир (балким эчкиникидир), қолганлари эса ёввойи от - жегетойники.

Милоддан олдинги II минг йилликнинг иккинчи ярми –Сувёрган маданияти даврида Хоразмга, жанубдан янги этник элемент кириб келган. Ўша ўлкаларда милоддан IV минг йил олдинроқ ўтроқ деҳқон ва чорвадорлар маданияти ривожланган эди. Шундай қилиб, Қуйи Амударёнинг кенг воҳаси неолит ва энеолит даврларида жанубнинг қадимги деҳқончилик анъаналари ва юксак маданияти билан шимолнинг ўзига хос ибтидоий овчилар ва балиқчилар жойлашган ҳудудлари ўртасидаги алоқа минтақаси шаклланди. (49, 70).

Хоразм тарихида бундан кейинги давр–Тозабоғёб – чўл бронза маданияти даври бўлди. У мамлакатнинг дашт –саҳро кенгликларида милоддан олдинги II минг йилликнинг иккинчи чорагидан милоддан олдинги биринчи минг йилликкача бўлган вақтда кенг тарқалган.

Уларнинг хўжалиги чорвачилик–деҳқончиликка мос бўлган. Кават–3 манзилида яшовчилар аллақачон деҳқончилик билан шуғулланганлар (уларнинг маконидаги дон янчадиган асбоб, оддий суғориш тармоғининг қолдиқлари бундан далолат беради). Шу даврда чорвачилик катта аҳамиятга эга бўлган: ҳўкиз, қўй, от суяклари, уларнинг лойдан ясалган ҳайкаллари топилган.

Кадимги Хоразм давлатининг ташкил қилиниши арафасида бу ерда Амиробод маданияти ривожланган, Милоддан олдинги IX–VIII асрларда Амиробод мулклар асосан деҳқончилик ва чорвачилик билан шуғулланганлар.

Шуни ҳам қайд қилиш керакки, милоддан 10 аср олдин Хоразмда ибтидоий суғориш пайдо бўлди. (Ғуломов, 20, 54) ва шу даврдан бошлаб қадимги хоразмликлар хўжалигида деҳқончилик ривожланиши ҳукмронлик қила бошлаган.

Бронза даврида Жанубий Окчадарё тармоғида деҳқончилик аллақачон маълум аҳамиятга эга бўлган.

Милоддан аввалги биринчи минг йиллик бошларида Хоразмда темир асри бошланди, бу омочли дехқончилик ривожланишига ва янги ерларни ўзлаштиришга имкон берди. Чорвачиликнинг аҳволи тўғрисида бу ерларда топилган корамол, қўй, отларнинг суякларига қараб фикр юритса бўлади.

С.П.Толстов (63, 205) бу ҳудудда бронза даврида чорвачилик ривожланишида гўштбоп ва сутбоп йуналишлар бўлганлигини фараз қилади. Шунинг билан бирга шимолий Оқчадарё тармоғида турувчилар овчилик балиқ тутиш, чорвачилик билан шуғулланганлар, эҳтимол, ибтидоий деҳқончилик ҳам бўлган бўлиши мумкин.

Шуни ҳам қайд қилиш керакки, чўпончилик-яйлов чорвачилигининг ривожланиши хўжаликнинг бошқа турлар билан бир қаторда, Ўрта Осиё ҳудудида хом – ашё манбаларининг нотекис тақсимланганлиги айрим қабилалар орасида ўзаро алмашув ва маданий муносабатларнинг ривожланишига имкон берди. Жанубий Орол ёнидаги аҳолининг Волга дарёси яқинидаги, Урал атрофлари, Кавказ, Ўрта Осиё ва Қозоғистоннинг жанубий вилоятлари аҳолиси билан маданий алоқалари бўлганлиги тасдиқланган, (Очерклар, 49, 131}, Милоддан аввалги иккинчи минг йиллик Амударё ва Сирдарё суви билан суғориладиган Каспий орти Оролбўйи ҳамда Урал ёнидаги ерларда қадимда ўз даври учун юксак маданият яратган кўп сонли халқлар яшаганлар чорва билан бирга суғорма деҳқончилик бўлганлиги ҳақида ҳам маълумотлар бор. Лекин, кўпинча улар корамол, туя, от боққан ўтроқ чорвадорлар бўлганлар. Пул маълум бўлмаган ва алмашувда мол асосий ўлчов бўлиб хизмат қилган.

В.И.Цалкин (73, 244) Хоразмнинг этник ва илк ўрта аср фаунасини таҳлил қилиб, шу давр хўжалигида овчиликнинг умумий иқтисодий аҳамияти унчалик катта бўлмаган деб ҳисоблайди. Аҳоли хўжалигининг асосини овчилик эмас, деҳқончилик ва чорвачилик ташкил қилган. Бизнингча, бундай даъво асоссиз бўлур эди. Эҳтимол, деҳқончилик ва чорвачилик барпо бўлишдан олдин овчилик ва балиқчилик қадимги хоразмликлар хўжалигида, айниқса, Амударёнинг қуйи қисмида муҳим роль уйнаган. Кейинчалик бу қадимги хоразмликлар хўжалигида катта иқтисодий самара бермаган ва кескин пасайган.

Юқорида тилга олинган ёзма маълумотларга кўра, Ўрта Осиё кенгликларида ўша вақтларда саклар, массагетлар ,ва бошқа қабилалар яшаганлар. Хоразмликлар сакларга яқин бўлганлар. Тахминан милоддан олдин IV асрдан – милоднинг I асригача Хоразмга шимолий – шарқдан турклар билан қоришган Сирдарё бўйидаги қабилаларнинг вакиллари кириб кела бошлади. Шу вақтларда Каспий орти ва Орол яқинида яшаган қабилалар хўжалигида иккита йўналиш кўзга ташланар эди. Ўтроқ суғорма деҳқончилик воҳанинг марказий туманларида, Амударёнинг қуйи қисми юқорисида, яъни қадимги Хоразм ҳудудида аҳолининг асосий машғулоти, тирикчилик манбаи бўлган.

Хоразм ҳудуди чеккаларида–Окчадарёнинг тармоқланган пастки қисмида, Сариқамиш дельтаси ва Жанадарё қирғоқларидаги хўжаликларда чорвачилик устувор, уйғун бирликни ташкил этган. Бундан ташқари молни қишда, ем – хашак билан таъминлайдиган содда деҳқончилик билан ҳам шуғулланганлар. Кейинчалик чўл аҳолиси илк деҳқончилик ва чўпонлар хўжалиги чорвачилигини ривожлантиришга ихтисослашиб, маҳсулотни воҳа аҳолисининг деҳқончилик ва ҳунармадчилик маҳсулотига алмашлаган.

Бу даврга келиб, суғориш тизими ва темирчилик янада ривож топган ва хўжаликда катта роль уйнаган.

Тахминан милоддан олдин VII – VI асрларда Хоразмда йирик давлат тузилган. Бу давлат суғориш тизимини ривожлантиришга катта эътибор берган. Лекин тезда Хоразм аҳамонийлар Эрон давлати томонидан босиб олинди. Натижада деҳқончилик ва чорвачилик тажрибаси билан ўзаро алмашиш имкони туғилди. Чорвачиликнинг янада юксалиши айни шу даврга тўғри келади.

Милоддан олдин IV–V асрларда Хоразмнинг ижтимоий ҳаётида муҳим ўзгаришлар рўй берди. Ибтидоий жамият тузилмасида инқироз бошланиб, йирик патриархал давлат барпо этилди. Бу даврда давлат иқтисодини анча мустаҳкамлаган бир| неча муҳим тадбирлар ўтказилди. Улардан бири йирик каналлар қурилиши бўлди. Амударёнинг ўнг қирғоғида узунлиги 70 км. бўлган Говхора канали, чап томонида - Полвонёп ва Чарманёп шулар жумласидандир, (Ғуломов, 20, 56).

Амударёнинг икки қирғоғида ҳам экин майдонлари анча кенгайди, хоразмликлар қумлардан катта ер майдонларини ўзлаштириб олдилар ва уларни гуллаган далаларга айлантирдилар. Бу далаларда жўхори, тариқ; буғдой, полиз экинлари ўстириб, парваришланарди. Мевали дарахтлардан шафтоли, ўрик дарахтлари экиларди, узум етиштириларди.

Хоразм иқтисодиётининг ўсиши ҳарбий соҳанинг кучайишига имкон туғдирди. Милоддан олдинги VI асрда Хоразм давлати ўз ҳудудларини кенгайтириш мақсадида катор босқинчилик урушларини олиб борди.

Антик давр тарихчиси Геродот кўрсатганидек Хоразм давлати ўша даврда ўзига Жанубий Туркманистон ерларини бўйсундирди. Аммо Хоразмнинг қудратли давлат бўлиб бориши Эрон хукмронларига тинчлик бермасди. Милоддан олдинги IV асрнинг ўзида .Хоразм тўла мустақил давлатга айланди. Милоддан олдинги II асрдан милодий IV асргача Хоразм тарихида "Кангюй" даври дейилди. Биринчи марта "юксак ва муқаддас" Канха диёри Авестада, кейинчалик "Кангюй" –Хитой солномаларида эслатилади.

Кангюй – бу Амударёнинг қуйи, Сирдарёнинг ўрта оқимларидаги, Зарафшон ҳавзасидаги қадимги Ўрта Осиё давлатидир.

Бу даврда (милоддан олдин VII–V асрлар), Хоразмда юксак ривожланган чорвачилик мавжуд бўлган, В.И.Цалкиннинг (74, 150) фикрича, "бу даврда маҳаллий чорвадорларга қишлоқ хўжалик моллари: қорамол (ҳам ўркачсиз, ҳам ўркачлиси) қўй, эчки, чўчқа, от, эшак туя маълум бўлган. Энг қадимги Хоразм ёдгорликларида таъкидланишича, Амударёнинг чап қирғоғида, Туркманистоннинг Тошҳовуз вилоятидаги Кўҳна – Урганч шаҳридан ғарбдаги Кўзалиқирда қорамол, эчки ва қўй (82% дан кўпроқ) муҳим моллар ҳисобланган. Бошқа турлардан от бор, чўчқа жуда кам (3, 4%), маҳаллий чорвачиликда эшак ва туялар жуда муъталил ўринга эга бўлган. Бу ерда туб аҳолининг ўтроқ хўжалигида чорвачилик деҳқончиликка нисбатан муҳим аҳамиятга эга эди. "Мол аҳолининг асосий бойлиги бўлган", – деб ёзади С.П.Толстов, (63, 294).

Кейинчалик деҳқончилик хўжаликнинг етакчи турига айлана бошлайди. деҳқончиликка қараганда чорвачиликнинг салмоғи бироз камаяди. Милоддан олдинги VII–VI асрларда шаҳарда молхона қилиб фойдаланилган майдонларда турар жойлар қурила бошланди. Мана шунинг ўзи милоддан олдинги IV асрга келиб, хўжаликда чорвачилик роли бирмунча пасайганини кўрсатади. Поданинг таркиби ўзгаради, архаик даврга қорамол, от, туянинг чорвадаги салмоғи кўп. Кангюй даврида эса подада майда шохли мол устунлик қилади, чўчқалар сони деярлик 5 марта ошади.

Архаик даврда Суғдиёна, Бактриялар билан маданий алоқалар бузилди ва милоддан олдинги IV асрдан II асрнинг охиригача Хоразм ўзига хос маданий тараққиёт йўлида бўлди. Бундай махдудлик Искандар Зулқарнайн мустамлакалари таркибига Хоразмнинг қўшилмагани туфайли рўй берган. Чиндан ҳам Хоразм шу давр Александр салтанатига тобе бўлмаган ягона давлат эди. (Очерклар, 49, 131).

Хоразм ҳунармандчилик ва савдони муваффақиятли ривожлантириш учун ташқи савдо алоқаларига, ишлаб чиқарилган маҳсулотларнинг доимий, алмашувига муҳтож эди. Ажралганлик ҳолатидан чиқиш фақат шимолга, шимолий– шарққа ва шимолий – ғарбга боғлиқ бўлиши мумкин эди. Айнан шу томонга Хоразм хукмронларининг ҳаракати йўналтирилган эди.

Ён – атрофдаги саҳройи қабилалар антик даврлардан бери деярли бутун тарих мобайнида Хоразмдаги ижтимоий – сиёсий тузумга таъсир қилганлар.

Бароқтом – антик даврнинг охирига хос ёдгорликлардан биридир. Бу ердан кўп рангли, пахмоқ, жунли гиламнинг парчаси топилган. Чўлда топилган, ўзига хос ёғочсиз, лекин кобирғаси лойдан бўлган ўтов айнан шу даврга тўғри келади. Бу манзилгохда яшаган одамларнинг ҳаётида чорвачилик етакчи роль ўйнаган. Бу борада қурилишда қўлланилган усул ғиштлар усти сопол билан эмас, балки корамол, от ва туя суяклари қопланганидан далолат беради. Милоднинг I асри охиридан Хоразм Кушонларнинг Хиндистон – Ўрта Осиё империяси таркибига кирган.

Тери ва ёғочдаги ёзувларнинг ривожланиши ўша даврга тўғри келади. Шарқий Орол ёнида яшаган аҳолида шу вақтда чорвачилик муҳим роль уйнаган, Шу билан бирга корамолнинг анча қисми кўчманчи бўлмай, яйловда боқиладиган бўлиши мумкин, (Очерклар, 49, 131). Милоднинг IV–V асрларида Хоразм инкирозни ўз бошидан кечирди, экиладиган ерлар, серўт яйловлар қисқарди. Шунга ўхшаш ҳолат деярли бутун Ўрта Осиёда рўй берди.

Жамият ичида ер эгалиги билан боғлиқ янги ижтимоий қатлам пайдо бўла бошлади. Бу даврда жаҳон миқёсида буюк кўчиш ҳодисаси рўй берди. Кўчманчи ва ярим ўтроқ қабилаларнинг ўгроқ, деҳқончилик вилоятларига ҳужуми кучайди. Ялпи босқинчиликлар умуман хўжаликка, хусусан чорвага салбий таъсир кўрсатди. Шунга қармай хоразмликлар қўшнилари билан савдо алоқаларини давом эттирганлар. "Тан сулоласи тарихида" (Хитой манбаси “Тан сулоласи” даври) араблар босиб олган даврдаги хоразмликлар ҳақида қуйидаги таъриф учрайди: "Бутун ғарб ёввойиларининг орасида бу ягона халқдир, улар буқаларни аравага қўшади, савдогарлар уларда узоқ юртларга борадилар" (Толстов, 63, 14).

712 йили Хоразм араблар томонидан босиб олинди. Улар анча ривожланган юртни бешафқат вайрон қилдилар, олимларни қувғин қилдилар, китобларни ёқдилар. Шунинг учун ҳам бу даврдаги Хоразм ҳаёти қўлёзмаларда жуда бўш ёритилган. 
Хоразм иқтисодида VIII асрдан жонланиш бошланган, IV–VIII асрларда қўшни юртлар билан алоқа фаол бўла бошлади. Атрофдаги қабилалар воҳага кира бошладилар. Савдо кўпинча шимолий кўчманчи халқлар билан олиб борилди.

IX –Х асрларда Хоразмда жиддий ижтимоий – иқтисодий, сиёсий воқеалар рўй берди. Араб географ – сайёҳи Абу– Исҳоқ ал–Истахрий "Китоб ал – масолик вал–мамолик" ёзади: "Земм, (ҳозир Керки шаҳри, Туркманистон) – Амударёнинг чап қирғоғидаги йирик шаҳар. Қўйчиликнинг йирик маркази бўлган".

Қайд қилиш керакки, Керки ҳамма вақт ҳам бирдан-бир қоракўлчилик тумани ҳисобланган, бу ердан қоракўл терилари Бухоро бозорига келтирилган. У Хоразм чап қирғоғининг жанубий атрофидаги йирик аҳоли манзили кучли қалъа бўлган.

Дарғон номи билан аталадиган шаҳар Амударёдан ўтадиган муҳим кечув жойида жойлашган. Бухородан, Марвдан Хоразмга борадиган йўлдаги Омул (Чоржўй) шаҳри ҳам муҳим чорраҳа бўлган.

Ал – Истахрий Гурганж ва унинг савдо алоқаларини ҳам қайд қилади; "У (Гурганж) – ғузлар билан бўлган савдо ўрни ва бу ердан карвонлар Журжонга (Каспий денгиз қирғоғидаги вилоят), Хазарларга ва Хуросонга жўнаганлар". Араб тарихчиси Ибн – Хавкал (X аср), унинг даврида қоракўл терилари Ўрта Осиё бозорларида доимий ва муҳим савдо товари эди, деб ёзади.

"Хоразм X–XII асрларда бир томондан халифа давлатлари, иккинчидан – Шарқий Оврўпо ва Ғарбий Сибирнинг бепоён кенглиги ўртасидаги муҳим иқтисодий алоқалар маркази бўлган" –деб ёзади С. П. Толстов. –Хоразм шаҳарлари, айниқса, Гурганж, бош пойтахт, савдо иқтисодий ва маъданий марказ бўлган"{63, 205).

X асрда Кат шаҳри {ҳозирги Беруний шаҳри ёнида, Қорақалпоғистон ҳудуди), "Ғузлар Туркистоннинг дарвозаси", "савдогарлар йиғиладиган жойи, туркларнинг Туркистон, Мовароуннаҳр ва хазарлар вилоятидаги келтирган товарлари учун омборхона жойи бўлган", (Очерклар, 49, 131).

Ал–Муқаддасий (44, 305) Хоразмдан бошқа давлатларга юборилган молларнинг рўйхатини келтиради. "Хоразмдан кул ранг олмахон, оқсичкон, чўл тулкиси, сувсар тулки, сув қундузи мўйналари, бўялган қуён, эчки терилари, мум, ўқ-ёй, теракнинг оқ пўстлоғи, қалпоқлар, балиқ елими ва балиқ тишлари, сув қундузининг маҳсулоти, анбар (муаттар ҳид), кимухт (тери тури), асал, ўрмон ёнғоғи, сополлар, мочилар, совутлар, қайин, славян қуллар, қўй ва сигирлар – буларнинг ҳаммаси булғорлардан. "Унда (Хоразмда) узум, мўйна, пишириқлар, кунжут, йўл–йўл кийимлар, гиламлар, кўрпалар, гўзал кимхоб, "мулхам" чойшаби, қулфлар, рангли кийимлар, энг кучли кишиларгина таранг торта оладиган камонлар, махсус сир, зардоб, балиқ етиштирилади, бу ерда кемалар қурилиб, пардозланади". (Толстов, 63, 14).

Бу ерда ал–Муқаддасий Хоразмда етиштириладиган товарлар билан бир қаторда, фақат тўппа–тўғри ўтказиладиган транзит товарлар номларини ҳам келтиради. Бу маълумотлар Хоразмнинг Шарқий Оврўпо ва Қозоғистон чўллари аҳолиси билан кенг савдо алоқалари бўлганлигини кўрсатади.

Хоразм учун айниқса мамлакатга сўйилган ва юк моли, терилар, мўйналар ва қўйларни келтирадиган қўшни кўчманчилар билан савдо катта аҳамиятга эга бўлган.

Шу ўринда ал – Истахрийнинг катта эътиборга лойиқ маълумотларини келтирамиз: "Уларнинг юртида олтин ва кумуш конлар ва ҳеч қандай қимматбаҳо тошлар йўқ, уларнинг бойликларининг кўп қисми турклар билан қилинадиган савдодан ва мол боқишдан". Ушбу манбада Хоразмда ривожланган чорвачилик бўлганлиги ва у шубҳасиз хўжаликда катта иқтисодий аҳамиятга эга эканлиги тўғрисида гапирилади. Ўша даврнинг ёзма манбаларидан, фақат “Ҳудуд ал–олам" муаллифининг мулоҳазалари мавжуд, холос.

Бунда у "Кердерда кўп тери бор"–деб ёзади. Бу шаҳарнинг жойлашишини олимлар ҳозирги Чимбой {Қорақалпоғистон) шаҳри билан айнан бир деб қарайдилар. Араб географи Ёкут сўзлари бўйича Кердерда, "Мол–мулк ва мол, ишёқмаслардан ташқари, ҳаммада бор", Эҳтимол, қоракўл териларининг ҳаммаси ўша вақтда Бухорога келтирилиб сотилган, у ердан эса бошқа юртларга олиб кетилган.

Ўрта асрдаги Хоразмнинг сиёсий ҳаётида Хазария ва дают қабилалари билан алоқалар катта аҳамиятга эга бўлган. X асрнинг бошларида Хоразмнинг отлиқ қўшинлари шубҳасиз отлар ҳам Хоразмдан бўлган – А. Б. ), 10 минг аскарлик корпус – хазар армиясининг ўзагини ташкил қилган" (49, 148).

VIII аср ўрталарида Ўрта Осиё ва Қозоғистоннинг кенг даштларида кўчманчи ва ярим кўчманчи турк қабилаларининг йирик сиёсий бирлашмалари вужудга келди. Уларнинг асосий қисми VIII – X асрлар мобайнида Етти дарё ва Сирдарё бўйлаб жойлашган.

Шарқий Туркистондаги кенг даштларни чорвачилик, деҳқончилик ва овчилик Билан шуғулланган қарлуқлар эгаллаганлар.

Иккинчи турк қабиласи – чигиллар Иссиқкўлдан шимолий – шарқда яшаганлар. Бу халқ қорамол, от .ва қўйларнинг катта подаларига эга бўлган,

Иссиқкўлдан жанубда турк қабилалари – яғмолар яшаган, уларнинг хўжалигида овчилик ва чорвадан от ва қўйларни боқиш устунлик қилган.

Чўлдаги туркий қабилалар бирлашмасининг энг ғарбдагилари – ўғуз ва бижанаклардан иборат қабилалар уюшмаси бўлган. Ҳозирги замон тадқиқотчилари Орол яқинидаги дашт қабилалар бирлашмалари асли қорақалпоқ элатлари шаклланишининг бошланиши бўлган деб фараз қиладилар. Бу қабилалар Хоразмнинг кучли сиёсий ва маданий таъсирида бўлганлари ҳолда ўзларига хос комплекс чорвачилик–деҳқончилик маданиятининг анъаналари ва ярим кўчманчи ҳаётий урф – одатларини сақлаганлар.

X асрда ўғузлар давлати айниқса кенг ҳудудга эга бўлган. Қайд қилиш керакки, араб олими Ибн –Фадлан фикри бўйича, Устюрт шимолидаги ўғузлар ўтроқликни ва деҳқончиликни билмаган, кўчманчи чорвадор бўлганлар. Сирдарёнинг қуйи қисмидаги ўғузлар ярим ўтроқ халқ, улар фақат чорвачилик эмас, балки деҳқончилик билан ҳам таниш бўлганлар. Улар тариқ, буғдой-, беда экканлар. Уларнинг уйларида уй моли учун молхона албатта бўлган,

Унинг маълумоти бўйича "бой ғузларнинг" ўн минг бош оти ва юз минг бош қўйлари бўлган; ғузлар берган қалин таркибида туя, от ёки шуларга ўхшашлар бўлган. Ўғузлар Хоразм, Хазария, Русия билан яқин савдо алоқаси ўрнатганлар.

Кўпгина адабий манбаларни ўрганиш шуни кўрсатадики, деҳқончиликнинг ривожланишини ирригациясиз тасаввур қилиб бўлмайди. Сув муаммоси бу ерда ҳар доим жуда ўткир бўлган. Шунинг учун ҳам унинг аҳолиси ўтроқ ҳолат бошланишидан суғориш иншоотларини қуришни бошлаганлар, яъни Хоразм воҳаси шароитида сув муаммосининг нисбий ечилиши деҳқончилик маданиятининг ривожланишига олиб келиши мумкин эди. Лекин Амударёдан сув олинишидан деҳқонларнинг далаларига боришигача уловбоп кучнинг мадад бериши керак эди, бунга туя, от, ҳўкизлар хизмат қилганлар.

Далаларга ишлов бериш, уларни гўнг билан бойитиш учун ҳам албатта чорвачиликнинг ривож топиши муҳим. Далани ўғитлаш масаласи Авесто китобида алоҳида таъкидланган. 

Шундай қилиб, қадимги хоразмликлар деҳқончиликда юксак маданиятга эришганликлари билан баробар чорвачиликда ҳам катта мувоффақиятга эришганлар. Деҳқончилик ўтроқ хоразмликларнинг хўжаликларида иқтисодий жиҳатдан муҳим роль ўйнаганлиги шубҳасиз. Чунки етарли ривожланган чорвачилик деҳқоннинг озиқ рациони учун муҳим манба эди. Шунинг учун бу вилоятнинг деҳқончилик ва чорвачилик хўжалиги, бир-бирини тўлдириб, ўзаро бир-бирини тақазо этган тизим эди. Амударё қуйи қисмида эса балиқчилик ҳам комплекс хўжалик бўлган деб қарашимиз мумкин. Хоразм воҳасининг бу қисмидаги аҳоли, чўл қабилалари ва халқлари билан доимий алоқада бўлганлар табиий шароитларга мослашиб ярим ўтроқ ҳолатда, деҳқончиликни чорвачилик балиқчилик ҳунармандчилик билан боғлаб олиб борганлар.

ХОРАЗМНЙНГ ҚАДИМГИ ЧОРВАЧИЛИГИДАГИ

МОЛЛАР ТАВСИФИ

Биз Хоразмнинг қадимги чорвачилигининг милоддан олдинги I минг йилликлар ўрталаридаги даврини таҳлил қилдик, сабаб – ундан олдинги даврдаги қазилмаларда уй ва қишлоқ хўжалик ҳайвонларининг суяклари деярли йўқ.дир. Шунинг учун Авеста яратилган даврга айнан тўғри келган ҳозирги замон чорвачилигининг тажрибаси, молларнинг янги зотларини яратиш ва мавжудларини такомиллаштиришда муҳим бўлган моллар ва зотларни хонакилаштиришнинг келиб чиқишини, уларнинг конститутцияси ва экстерьерини ўрганиш масаласини ёритишда уй ҳайвонларининг суяк қолдиқларини ўрганиш муҳим аҳамиятга эгадир.

Қадимги овчилик ва молчиликни тасаввур килишда ҳайвонлар суяклари, одамнинг қурол – яроғлари ва расмлар (аввало қоялардаги тасвирлар), асосий манба бўлиб хизмат қилади. Чунончи, молчиликни аниқлашда молларни асраш излари – гўнг, қўтонлар, оғиллар ва ҳоказолар ҳам муайян аҳамиятга эгадир. Зоотехника адабиёти Хоразмнинг қадимги чорвачилиги тўғрисида жуда кам маълумотга эгадир. Ҳозирги вақтда бизнинг қўлимизда В.И.Цалкиннинг антик ва ўрта асрлардаги Хоразм шаҳарлари қазилмаларидан олинган суякларни ўрганган, ниҳоятда қизиқарли, ўз мазмуни бўйича ғоят бой илмий асари бор бўлиб, у Хоразмнинг қадимги чорвачилигини ўрганишда ягона илмий манба ҳисобланади. Хоразм ҳудудида қазиш ишлари профессор С.П.Толстов раҳбарлигидаги Хоразм археология – этнографик экспедиция томонидан ўтказилган. Қовунчитепадан (Тошкент яқинида) топилган ҳайвонларнинг суяк қолдиқларини В.И.Громова, Фарғона воҳасидан топилган археологик манбалар асосида Ю.А.Заднепровский томонидан йиғилган маълумотлардан, ушбу масала бўйича айрим муаллифлар фикрларини таққослаш учун фойдаландик. 
В.И.Цалкин тасвирланган ҳайвонларнинг суяк қолдиқлари ҳозирги Қорақаллоғистон Республикаси ва Хоразм вилояти ҳудудида жойлашган қадимги шимолий ва жанубий Хоразм ёдгорликларига мансубдир, улар Амударёнинг икки қирғоғида ҳам жойлашиб, милоддан олдинги VII –V асрлардан (Авеста ёзилган давр) деярли милоднинг XV–XVIII асригача бўлган. Хоразмнинг узоқ ўтмишидаги тарихий даврини акс эттиради.

Хоразм ҳудудида чорвачиликнинг пайдо бўлиши узоқ ўтмишга бориб тақалади, лекин бу тўғрида бугунги маълумотлар жуда ҳам камчилдир. С.П.Толстов томонидан келтирилган маълумотлар бўйича эрамиздан олдинги IV– III минг йилликлар билан белгиланган неолитик манзилгоҳ Жонбосқалъада уй ҳайвонларининг қолдиқлари умуман топилмаган. Хоразмнинг қадимги чорвачилиги тўғрисида илк бор милоддан олдинги III – минг йилликнинг ўрталари тилга олинди. Топилган суякларнинг кўп қисми сигир ва қўйга мансуб (80%). Шуни қайд қилиш керакки, Жанубий ва Шимолий Хоразмдаги суяк қолдиқларининг солиштирма ўрганилиши улар ўртасида жиддий тафовут йўқлигини кўрсатди. Ҳар хил даврларда асралган моллар суякларининг катта –кичиклигида ҳам фарқ кам бўлган.

Хоразм тарихининг бир ярим – икки минг йил давомида мол суягининг ўртача ўлчами жиддий ўзгармаган, демак, шу ҳайвонларнинг ўртача бўйи ҳам ўзгармагаи. Бу қизиқ ҳодисани, эҳтимол, тарихнинг шу узоқ даврида молни сақлаш ва хўжаликда фойдаланиш хусусиятининг барқарорлиги билан тушунтириш мумкин бўларди. Бу давр ичида озуқавий шароитларнинг нисбий барқарорлигини ҳамда қон – паразит каналари борлигини ҳам таъкидлаш мумкин.

Уй ҳайвонларининг ҳар бирини алоҳида таърифлашдан олдин пода тузилиши ҳамда вақт ўтиши билан уй ҳайвонларининг бу тузилишдаги ўзаро нисбати тўғрисида сўз юритамиз. Ҳар хил ёдгорликдан олинган солиштирма маълумотлар, ҳаттоки Ўзбекистан, Хоразм ҳудудлари чегарасида подада фойдаланилган ҳар хил ҳайвонлар ўртасидаги ўзаро нисбатда анча фарқ борлигини кўрсатади. Масалан, агарда Хоразмда бронза давридаги (Тупроқкаъла шаҳри), Қовунчитепадаги (Тошкент яқинида), пастки маданият ва Фарғонадаги {Далварзин) суяк қолдиқларининг ўзаро нисбати тенглаштирилса, шу кўринадики, Хоразмда майда шохли молнинг суяк қолдиклари нисбатан кўп, яъни ҳамма суякларнинг 74 фоизини ташкил қилса, Қовунчитепада – 33,1, Далварзинда эса атиги 29,5 фоизга тенгдир. Кейинги икки манзилгоҳда суяк сони бўйича улар қорамолдан кейин иккинчи ўринни эгаллайдилар – 59,0 ва 49,0 фоиз.

1 –жадвал

Ўзбекистоннинг қадимги археологик ёдгорликлари бронза даври қишлоқ хўжалик ҳайвонларининг суяк қолдиқлари таркиби (% ҳисобнда).

	Ҳайвонлар тури


	Хоразм, Тупроққалъа


	Фарғона, Далварзин


	Тошкент, Қовунчитепа



	Майда шохли мол


	74, 0


	29,5


	33, 1



	Йирик шохли мол


	17, 5


	49, 0


	59, 0



	От


	4,4


	20,9


	7, 1



	Туя


	0, 6


	0,4


	0, 8



	Чўчка

	2, 5


	–

	–


	Эшак


	1,0


	0, 2


	–



От суяги қолдиғи тўғрисида гап кетганда, улар сон жиҳатдан ҳамма солиштирилаётган манзилгоҳларда учинчи ўринни эгалладилар, лекин Далварзинда уларнинг сони (20,9 %), Қовунчитепа ва Хоразмдагидан анча кўпдир. Ю.А.Заднепровский (29, 77) маълумотларига кўра, отнинг суяги Фарғона воҳасида(Чуст ва Далварзин манзилгоҳлари бўйича ўртача), отхона қолдиғидир. Йирик ва майда шохли молнинг гўштидек от гўшти ҳам овқатлик сифатида ишлатилган. Шунинг билан бирга бу ерда отдан миниладиган, эҳтимол, улов ҳайвони сифатида ҳам фойдаланилган. Хоразмда, Қовунчитепада ва Далварзинда пода таркибидаги айримларни балки бир хил бўлмаган табиий шароитлар билан тушунтириш мумкин бўлар. Хоразмда чегараланган фойдали ерлар зўр бериб деҳқончилик учун фойдаланилган, қорамол учун яйловлар сони эса подага нисбатан етарли бўлмаган. Шунинг учун ҳам Авестада ёзилишича Ахурамазда фойдалнилаётган ерларни кўпайтиришни Йимага топширади.

Шу билан бир пайтда қўй ва эчкилар бошқа қишлоқ хўжалик ҳайвонларига қараганда, катта қум яйловларини ўзлаштира оладилар. Шунга ўхшаш ерлар бу ўлкада кўп бўлган.

Уй эшакларининг суяклари милоддан олдинги VII –V асрларга яқин Хоразмнинг деярли ҳамма ёдгорликларининг маданий қатламларида топилган. Демак, эшак бу даврда кенг тарқалган ҳайвон тури бўлган. Хоразм ёдгорликларидан олинган суякларни кўздан кечирган мутахассисларнинг фикрича, уй эшагининг суяги бошқа тур ҳайвонларникига қараганда яхши сақланган. Буни улар эшаклар ишчи ҳайвон сифатида ишлатилиб, овқатликларда фойдаланилмаган, деб тушунтирадилар.

Шуни ҳам қайд қилиш керакки, Фарғона воҳасида бронза асрида уй эшакларининг сони кам бўлган, Қовунчитепада эса – улар бўлмаган. (1 жадвал). Юқорида қайд қилганимиздек, қадимги Хоразмда эшак, шубҳасиз, кенг тарқалган ҳайвон бўлган. Унинг суяклари барча ёдгорликларнинг маданий қатламида топилган. Шундай бўлса–да зоотехникавий адабиётда эшаклар, айниқса, Ўрта Осиё эшаклари Хоразм воҳасидаги қишлоқ аҳолиси томонидан миниладиган ва юк ортиладиган ҳайвон сифатида ҳаттоки, ҳозир кенг фойдаланилса ҳам бу ҳайвон тўғрисида маълумотлар анча камдир. Бу жуда беор, ишчан ҳайвондир. Ўз вақтида Е.А.Богданов, Келлер, Брем Осиё ва Ўрта Осиёда эшакнинг бошқа ҳудуддагилардан бирмунча устунликка эга эканлигини қайд қилганлар, уларнинг тузилиши ва катталигини хачир ва той билан тенглаштирганлар.

П.М.Михайлов (47, 173) маълумотларига кўра, уй эшагининг Хива тури (бу турга Хива ва қорақалпоқ эшаклари киради), Ўрта Осиёдаги бошқа тур эшакларга қараганда қатор фойдали хусусиятларга, бирмунча ривожланган тана тузилишига, анча мустаҳкам конституцияга ва етарли ҳаракатчанликка эгадир.

Эшакнинг Ўрта Осиёда пайдо бўлган вақти тўғрисида алоҳида айтиш керак. Аввал эшак бу ерда милоддан олдин 200 йиллар ва милод бошланганида пайдо бўлган деб ҳисобланган (19, 49). Лекин кўп йиллик кузатишлар шуни кўрсатдики, уй эшагининг суяги милоддан минг йиллар олдинги манзилгоҳларда (Тохирбой–3. Байрам – Али шаҳри яқинида, Иззатқули, Атроқ шаҳридан шимолроқда, Туркманистон), Хоразмда эса милоддан олдинги VI – V асрларда учраган.

Юқоридаги далиллар асосида уй эшаги Ўрта Осиёда милоддан олдинги II минг йиллиги ўрталарида пайдо бўлган, деб ҳисоблаш мумкин.

Уй чўчқаси Хоразм чорвачилигида муҳим аҳамиятга эга бўлмаган бўлсада, унинг суяклари милоднинг VIII асригача (Ислом дини пайдо бўлишигача) ҳамма ёдгорликларда учрайди. Суякларнинг сақланиши ёмон ҳолатига сабаб чўчқа гўштини овқатда фойдаланиши билан боғлиқ бўлса керак. Ўзининг катта–кичиклиги бўйича қадимги Хоразм чўчқаси, Шимолий Кора денгизга яқин қазилмаларидан маълум майда Шарқий Оврупо турига яқиндир. 
Бронза даврида Далварзинда (Фарғона водийси), чўчқа суяги топилмаган, Чустда эса шунга ўхшаш суяклар аниқланган, лекин бу зоологларда шубҳа туғдирган (29, 78). Қовунчитепанинг маданий қатламида чўчқа суяги умуман йўқ.
Шуни қайд қилиш керакки, бронза даврида уй чўчқасининг суяклари Хоразмдан, Чустдан бошқа анча кам сонда Анау III – қатламида топилган; Волга, Жанубий Урал четларида, Ғарбий ва Шарқий Қозоғистонда улар учрамаган.

Милоднинг IX асридан бошлаб Хоразм маданий қатламларида уй чўчқасининг суяклари топилмаган. Бундай ҳолат шубҳасиз Ислом динининг тарқалиши билан боғлиқдир, чунки Ислом ўз диндорларига чўчқа гўштини истеъмол қилишни ман қилади.

Қадимги Хоразм ёдгорликларининг маданий қатламларида бошқа ёввойи сут эмизувчиларнинг суяк ҳолдиклари топилган. Хоразм қабилаларининг комплекс хўжалигида овнинг аҳамияти ҳамма вақт ҳам чегараланган бўлган. Улар жумласига Бухоро буғиси, жайрон, сайғоқ, Қизил–қум қўчқори, тўнғиз, қулон, тулки корсак ва бошқалар киради. Бу ҳайвонлардан ташқари сувда сузувчи паррандалар ҳамда ҳозирги вақтда ҳам Хоразм туқайларида учрайдиган кирғовул (сулгин) билан ов қилинган.

Хоразмнинг узоқ ўтмишидаги одамлар ов қилган ёввойи ҳайвонларнинг суяк қолдиқлари ўрганилган. Ёввойи ҳайвонлар, қадимги ёдгорликларда (милоддан VII аср олдиндан милоднинг IV асригача), ҳайвонларнинг умумий сони 4,2 дан 12,1 фоизга тенг бўлган.

Хоразмнинг айрим туманлари аҳолисида ов ҳайвонлари турлар таркиби бўйича ажралганлар. Масалан, Амударёнинг чап қирғоғидаги овчиларда сайғоқ муҳим овчилик тури ҳисобланса, жайрон ва Бухоро буғуси камроқ овланган, дарёнинг ўнг томонидаги хоразмликларда биринчи ўринни жайрон, кейин буғу, ёввойи қўчқор, қулон, тулки ва қуён – [image: image2.png]eSS A e T

Жанубий ва Шимолий Хоразм ёдгорликларидан сонига қараб қишлоқ хўжалик ҳайвонларининг турлари орасидаги нисбатлар, %

А –Жанубий Хоразм – эрамиздан олдинги IV аср,

Б –Шимолий Хоразм – эрамиздан олдинги IV аср - эрамиздаги IV аср,

В - Жанубий Хоразм - эрамизнинг XI - XIV асрлари,

Г-Шимолий Хоразм - XI-XIV асрлар. 
а –қорамол, б – майда шохли мол, 
в –чўчқа, г –от, д–эшак е –туя. 
талайлар эгаллаган. Амударёнинг қуйи қисмида яшаган ахолининг ов ўлжаси бир хил ва 4 та турдан – жайрон, буғу, тўнғиз ва тулкидан иборат бўлган. Ҳамма вазиятларда ҳам улар гўшт учун ов қилинган туёқли ҳайвонлар бўлган. Муйнали ҳайвонлардан тулки, корсак оқ сассиқ кўзан, қуён ов қилинган. Қадимги Хоразмда ов кўпроқ гўшт топиш мақсадида қилинган. Муйна эса унинг иккинчи даражали маҳсулоти бўлган деган хулосага келинган.

Энди қадимги Хоразм ёдгорликларидаги қишлоқ хўжалик ҳайвонларининг турлари бўйича нисбатлар масаласини кўриб чиқайлик.
2–жадвал

Жанубий Хоразм ёдгорликларида қишлоқ хўжалик
ҳайвонлари турларининг сон жиҳатидан нисбати,

(фоиз ҳисобида).

	Ҳайвон тури


	ЁДГОРЛИКЛАР



	
	Милоддан олдинги VII -V асрлар


	Милоддан олдинги
IV-милоднинг I – асрлари


	Милоднинг III-VIII асрлари


	Милод– нинг иккинчи минг йиллиги



	Йирик шохли мол


	32, 6


	16, 3


	14,7


	7,8



	Майда шохли мол


	49, 7


	58, 2


	68, 0


	86, 3



	Чўчқа


	3,4


	16, 8


	6, 8


	–


	От


	8, 2


	3, 9


	6,4


	3, 0



	Эшак


	4, 1


	3, 0


	2, 8


	1, 8



	Туя


	2, 0


	1,8


	1,3


	1, 1




2 – жадвалдан ва 1 – расмдан Хоразмнинг деярлик икки минг йиллик маданий қатламлар тарихида ҳайвонлар турлари ўртасидаги нисбатда муҳим ўзгаришлар кўриниб турибди. Қайд қилиш керакки, майда шохли мол, аввало, қўйлар, ҳамма даврда ҳам Хоразм чорвачилигида устун ўринларни эгаллаган. Лекин, агарда милоддан олдинги VII –V асрлар ёдгорликларида майда шохли мол 49,7 фоиз бўлса, кейинги асрларда подада улар анча кўпайганлар, ниҳоят, милоднинг X –XII асрларидаги ёдгорликларда, ўртача 86,3 фоиз бўлган. Хоразм чорвачилигида қорамол бош сони икки минг йил мобайнида деярлик 4 марта камайди. Лекин қишлоқ хўжалик ҳайвонларининг бу тури ҳар доим ҳам подада тенг сонга эга бўлмаган. Агарда милоддан олдинги VII – V асрлардаги ёдгорликларнинг маданий қатламларида қорамол умумий моллар сонининг 32,6 фоизига тенг бўлган бўлса, кейинги асрларда қорамол сони доимо камайган ва милоднинг иккинчи минг йиллигининг бошларидаги 4 мингинчи йиллардаги ёдгорликларда ҳаммаси бўлиб 7,8 фоизга тенгдир.

Тахминан шунга ўхшаш, лекин камроқ даражадаги камайиш от, эшак ва туяга хосдир. -Уларнинг камайиши тегишлича 2,7, 2, 3 ва 1,8 мартага тўғри келган.

Хоразм чорвачилигида уй чўчқасининг суяклари Ислом динининг тарқалишидан олдинги даврдаги ҳамма ёдгорликларда учраган бўлсада, милоднинг VII асри охирларидан бошлаб бутунлай йуқолиб кетган.

Кишлоқ хўжалик ҳайвонлар турлари нисбатининг ўзгариш сабаблари ҳозиргача тушунарли эмас. В. И. Цалкин (74, 150) бундай вазиятни қадимги деҳқончиликнинг ривож топиши билан боғлиқ деб ҳисоблайди. "Унинг ривожланиши билан суғориладиган ерлар доирасида қорамол ва отлар ўтлайдиган яйловлар қисқариши лозим эди. –деб ёзади у– бундай шароитда жуда кам ҳосилли яйловлар билан ҳам каноатланадиган кўй ва эчкиларни сақлаш хўжалик жиҳатидан самарали бўлиб қолди". В.И.Цалкиннинг ушбу фикрга биз деярли қўшиламиз, лекин бундай фикр от тўғрисида кетганда бирмунча шубҳа туғдиради. Деҳқончиликнинг ривожланиши чорвачиликнинг ҳам ривож топишига олиб келиши керак эди. Чунки Хоразмнинг сунъий суғорма деҳқончилиги шароитида уловбоп куч ва далаларни суғориш, ўғитлаш етарли миқдорда бўлмаса деҳқончиликнинг янада ривожланиши даргумон эди. Шундай қилиб, қорамол, от, туя сонлари камаймаслиги лозим эди.

Жанубий Хоразмда қорамол ва от бош сонлари ўзгариши, эҳтимол, озуқа базаси етарли бўлмаганлиги билан изоҳланса керак. Шубҳасиз, деҳқончиликка асосланган воҳа ва чўлнинг ўтроқ халқини озуҳавий маҳсулот билан таъминлаш кувватига эга бўлмагандир. Бинобарин, Амударё қуйи қисмида жойлашган шимолий Хоразмнинг археологик едгорликларида топилган қишлоқ хўжалик ҳайвонлари турларининг келтирилган нисбати ушбу фикрни тасдиқлайди.

Бундай ҳолатни қорамол бош сонининг деярли ўзгармаган ҳолда сақланиши деб тушунса бўлади, чунки Шимолий Хоразмда қорамолни йил давомида яйловда боқиш учун етарли микдорда ер бўлган. Ундан ташқари бу жойларнинг ахолиси, айниқса қорақалпоқлар, бу ерга келиб қолган вақтларидан бошлаб қорамолчилик билан шуғулланганлар ва подасида деярли ҳамма вақт ҳам қорамолга эътибор билан қараганлар.

Шимолий Хоразм шароити чорвачиликни ривожлантиришда қадимдан энг кулай бўлганлиги учун Амударё куйи қисмида яшаётган аҳолининг чорвачилигида қорамол, от, эшак ва туяларнинг аҳамияти жанубий Хоразмдагига қараганда юқорироқ бўлган. Жанубий Хоразмда эса деҳқончиликнинг ривожланиши билан озуқавий экин экиладиган ерлар камая бошлаган, шунинг учун ҳам аҳоли вақт ўтиши билан қиш шароитига озуқа тайёрлаб боқилиши лозим бўлган қишлоқ хўжалик ҳайвонларининг ҳамма турларини қисқартиришга мажбур бўлган.

Туялар бош сони камайиши тўғрисида гапириладиган бўлса В.И.Цалкиннинг фарази тўғри бўлмаса керак. Чунки бу табиатан бақувват, кумнинг табиий шароитига аъло даражада мослашган юк ташувчи ҳамда гўшт берадиган ҳайвон бош сони бўйича

тўғи таассурот бера олмайди. Чунки бу шаҳарлардаги ошхона қолдиқлари ичида туянинг суяклари ҳақиқатда ҳам камроқ бўлиши мумкин, лекин туялар, учун қумнинг ичкарироғида–ўзларининг макон доираси етарли бўлгандир. қуйида Хоразм халқ хўжалигида кенг тарқалган ва унинг ривожида катта аҳамиятга эга бўлган қишлоқ хўжалик ҳайвонлари турлари тўғрисида алоҳида тўхталмоқчимиз.
Авестонинг “Ардви Сура (Обон Яшт)” ал-қовида ҳам Амударё сувларининг муқаддас ҳислатлари ҳақида гап борганда бундай жумлалар келади:

Сиғингин, эй Спитама,
  Суви лим-лим Ардвига,
    Дардга эм кенг Ардвига,
            Сиғин нону ризқ ўстиргичга,
Подани тўйдиргичга,

    Бойликлар ундиргичга.
Шу алқовнинг 3-бандида Ардви дарёси (Амударё) сувларининг қудратли оқими самовий мифологик денгиз Варукашага қуйилиб, тўлқинлари ўркач - ўркач бўлиб осмонга сапчиши ҳақида гап боради. Бу таърифдаги ўркач ибораси туячилик билан алоқадордирки, чорванинг бу соҳаси энеолит ва бронза асрлари чегарасида вужудга келган деб ҳисобланади. Сувнинг тўлқинлари ўркачга ўхшатилиши туянинг ташқи қиёфасидан олинган тасаввурни такрорлагандек. Демак, бу “Яшт”нинг шаклланиш тарихи ҳам жуда қадимийдир.

Шошқин ва тошқин қудратли Амударёнинг қуйи оқимларидаги қадимий манзара
Минг кўлдан ошиб ўтар

Ҳар бирини қирқ шунда

                                             Айланиб чиқа олмас

   Отлиқ гар шитоб йўртар...

деб таърифланади. Бу ўринда “отлиқ” ибораси “суворий” маъносида ишлатилгани аниқ.

“Яшт”лар Авестода хронологик жиҳатдан “Гоҳ”лардан қадимий қатламларга эга, деган нуқтаи назардан келиб чиқсак, отнинг қўлга ўргатилиш даври ҳам шунга мувофиқ қадимийдир.

Умуман, чорвачилик хўжаликнинг мустақил уклади бўлиб ажралгани неолит даври билан ўлчаниб, фанда ишлаб чиқарувчи жамият пайдо бўлиши ибтидоийликнинг тугаши деб баҳоланар экан, ҳар қандай чорвачиликнинг илдизи ўша даврларга бориб тақалади. Шундай экан, дастлаб ит, мушук майда туёқ, сўнгра йирик шохли ҳайвонлар, ундан кейинги босқичда транспорт ҳайвонлари қўлга ўргатилган. Энеолит даври ёдгорликлари – Анау мажмуасида хонаки от суяклари милоддан аввалги IV-III минг йилликларга оид. Палеантолог Бешем Ботировнинг фикрича Ўрта Осиёда отнинг ёввойи турлари юқори палеолит давридаёқ овланиб, эти истеъмол қилингани Самарқанддан юқори палеолит манзилгоҳидан топилган ёввойи от суяклари бу ҳақда гувоҳлик беради:
ҚОРАМОЛ

Ўрта Осиё – молларни илк урчитилган ва хонакилаштирилган ҳудудлардан ҳисобланади. У.Дюрст (27, 9) Е.А.Богданов (10, 20), В.И.Громова (19, 10), Б.С.Сивчик (57, 5) каби олимлар Ўрта Осиёни биринчилар қаторида хонакилаштирилган молларнинг қадимги ватани деб ҳисоблайдилар.

Уларнинг фикрича, ҳозирги Ўрта Осиё давлатлари ҳудудида ёввойи қорамол, ёввойи от, қўйни ўргатиш ва хонакилаштириш бошқа элатларга қараганда олдин бошланган. Ўсимлик ва ҳайвонот дунёсининг шаклланишида жаҳон маркази бўлмиш Марказий Осиёда қорамол зотлари барпо этила бошланган.

Ҳўкиз ва сигир қадимги Хоразм ахолиси хўжалигида ҳар доим ҳам муҳим роль ўйнаган. Юқорида айтилганидек деярли икки минг йил ичида қорамол бош сони жиҳатидан қўй ва эчкилардан кейин иккинчи ўринда бўлган.

Қорамолнинг суяк қолдиқлари қадимги Хоразмнинг деярли ҳамма ёдгорликларининг маданий қатламларида топилган.

Бу қолдиқлар айрим озув тишлар, энгакнинг синиқи ва четки скелетнинг ҳар хил қисмлари (метаподиялар, бармоқлар суяги, тўпиқ суяклари ва хаказо), кўрсатилган. Қорамол гўшти овқатда фойдаланилганлиги туфайли суякларнинг сақланиши қисми.

3 – расм. Тўқ-қалъадаги қорамол бош суягининг қисми.
ёмон ҳолатда бўлган, чунки улар кўпинча парчаланиб ишлатилган.

Қайд қилиш керакки, қадимги Шимолий ва Жанубий Хоразмнинг суяк қолдиқларида жиддий фарқ бўлмаган ҳамда ҳар хил даврга қараб суяк ўлчамидаги тафовут деярли топилмаган. Бу Хоразмнинг асрлар мобайнидаги тарихида уни сақлаш ва хўжаликда фойдаланиш шароити ўзгармаганлигини кўрсатади. Яхши сақланган суяк қолдиқларини ўрганиш Хоразмнинг қадимги қорамоли тўғрисида тасаввурга эга бўлишга имкон беради.

3–жадвал.

Қадимги Хоразм қорамолининг бўйи тўғрисида маълумот

	Хайвонлар тури


	п


	см


	м



	Сигирлар


	45


	106-126


	117, 5



	Ҳўкизлар


	3


	127-128


	127, 5



	Бичилган
ҳўкизлар


	6


	130-135


	132, 0




3-жадвалда келтирилган маълумотлардан кўринадики, жинсий ажратув Хоразм молининг танаси катта – кичиклигида яхши ифодаланган. В.И.Цалкиннинг (74, 119) фикрига кўра, қадимги Хоразм моли шохли ва узун шохли бўлган, калак моллар кам учраган, шохларнинг ўзаклари узун ва оғир бўлган, (2, 3-расм).

Ўрта Осиёнинг ҳозирги абориген зотлари кўрсаткичларини таққослаганда қадимги Хоразм моли улардан бир мунча йирик бўлган. Я.Я.Лус ва Н.Н.Колесник (42, 123} маълумотларига кўра, Қирғизистоннинг кўчманчи халқидаги молда яғрин баландлиги сигирларда 99 дан 125 сантиметргача, ўртача 111,7 см, ҳўкизларда эса 109-128,5 сантиметргача, ўртача 118,8 см бўлган.

Б.С.Сивчик (57, 7) фикрича 4 ёшдан катта бўлган – зебунинг Хуросон хилидаги сигирларнинг яғрин, баландлиги 89 сантиметрдан 127 сантиметргача, ўртача 106,2 сантиметрга тенгдир. Яғрин баландлиги бўйича қадимги Хоразм моли эртанги темир асрининг қадимги Оврупо молидан тахминан 6 – 7 сантиметр ва қадимги рус молидан 13 см устун турган.
Қадимги Хоразм қорамоли тўғрисидаги маълумотларни Қовунчи –тепа (милоддан VI –II аср олдин), Жетиосар {Шимолий Қизилқум, Қувандарё ҳавзаси), Ёз – тепа {Байрам –Али шаҳри тумани, Туркманистон), Марв (Гаурқалъа), билан солиштирилганида, кейинги уч шаҳарнинг маданий қатлами тегишлича милоднинг биринчи минг йиллиги ва иккинчи минг йилликнинг биринчи ярми ва милоддан олдин биринчи минг йилликнинг ўрталари – милоднинг биринчи минг йиллигининг ўрталари санаси билан белгиланади.

В.И.Цалкин (74, 119) "Ўрта Осиё шаҳарларининг ахолиси эртаги темир асри ва ўрта асрлар даврида асраган молнинг катта – кичиклигида кўп айирма бўлмаган"–деб хулоса қилади.

Сирдарё шаҳарларидаги мол Хоразм молидан, эҳтимол, бирмунча баланд ва йирик суякли бўлган. Ёзтепа ва Гаурқалъа қазилмалари махаллий мол ўзининг ўлчамлари ва юпқа суяклиги билан Хоразм молига яқин турган деган хулосага келган.

Қовунчитепа моли В.И.Громова (19, 49) фикрича, қисқа шохли бўлиб, майда зотлар туркумига хос бўлган. Унинг катта – кичиклиги неолит ва бронза давридаги қорамол ўлчамига тенг келади, ёки ундан бирмунча устунлик қилади, лекин анаулик, қадим Украина ва Шарқий Оврупо чўлларининг узун шохли молидан анча кичкинадир. Шундай қилиб, бу мол ҳам, афтидан, қадимги Хоразм молидан анча кичик бўлган.
Чегараланган ҳужжатлар гарчи қорамол подаси таркиби тўғрисида ишонч билан гапиришга имкон бермаса – да, В.И.Цалкин томонидан келтирилган дастлабки маълумотлар маълум қизиқиш уйғотади. У бутун метаподиялардан хулоса қилиб, Хоразм молининг пода таркиби қуйидагича деб хулоса қилган, (% да):

Сигирлар – 84, 9, буқалар –3, 8, бичилган ҳўкизлар–11,3.

Эҳтимол, сигирлар таркибига муаллиф бузоқ ва ғунажинлар метаподияларини киритгандир.

Маълумотга қараганда буқалар сони деярли кам, уларни фақат қочиришда ишлатган бўлсалар керак. Шунинг билан бирга ишчи мақсадида ишлатиладиган бичилган ҳўкизлар борлиги қизиқарли ходисадир. 
Бичилган ҳўкизлар гуруҳини бўлиши муаллифга, "Хоразм халқи қишлоқ хўжалиги ишларида милоддан олдинги I –минг йилликда молдан фойдаланган-", деган хулоса қилишга имкон берди (74, 152).

Юқоридагига ўхшаш ҳодисалар Оврупонинг маҳаллий қабилаларида ҳам рўй берган, буларни исботлаш учун Хитой манбаларидаги маълумотларни келтириш ўринлидир, "Тан сулоласининг тарихи" китобида шундай таърифни ўқиймиз: "ҳамма ғарбий варварлар орасида улар (хоразмликлар – АБ.), ҳўкизларни араваларга қўшадиган ягона халқдир: савдогарлар уларда узоқ юртларга борадилар" (63, 14).

Шубҳасиз, араваларга бичилган ҳўкизлар қўшилган. Бу тўғрида В.В.Бартольд ҳам маълум қилади: "Турк ўлкаларининг ҳаммасидан фақат бу ерда (Хоразмда) бичилган ҳўкиз билан юрадиган аравача бор" (7, 17).

Бўйдор, бақувват, чидамли, шунинг билан бирга, юввош ва инсон измига бўйсунадиган молларга эга бўлиш учун халқлар қадим замонлардан бери буқаларни бичганлар. Ушбу тадбирни нафақат Хоразмда, бошқа қадимги давлатларда (Миср, Арабистон, Исроил, ва ҳоказоларда) ҳам амалга оширганлар; кўпинча ҳўкизлардан қишлоқ хўжалик ишларида фойдаланганлар. Шундай савол туғилади: Хоразмда, айниқса, Амударё қуйи қисмида молларнинг бошқа абориген молларга қараганда йириклигини нима билан изоҳлаш мумкин? Фикримизча, бунинг учун айрим сабаблар бор: биринчидан, бу ерда яхши яйлов ўтлоғи мавжуд бўлган, иккинчидан, Хоразмнинг кескин континентал шароити туфайли чорвадорлар қишга (айниқса қиш даврида мол ўти билан таъминланмаган жойда), қишловнинг оғир шароитини ўтказа биладиган бақувват, соғлом, йирик ва чидамли молларни қолдирганлар. Шубҳасиз, танлаш ҳам шу йўналишда , ўтказилган. Бундан ташқари, келтирилган маълумотлар Хоразмда ўркачсиз мол кўп бўлган, деган ҳулосага келтиради. Бу мол, эҳтимол, монгол молининг бир хили бўлса керак. Кейинги замонларда, милоднинг XVII -XVIII асрларида Хоразм молига қолмиқ моли ҳам таъсир қилгандир, чунки қолмиқ қабилалари Жунгариядан кўчиб, хозирги Русиянинг Астрахан вилоят ҳудудида, яъни Хоразмнинг шимолий чегарасининг бевосита яқинида жойлашганлар.

Ушбу фикрни тасдиқлаш учун К.К.Саковскийиинг (55, 166) кузатиш натижаларини келтириш мумкин; у шундай хулосага келганки, қорамолнинг Ўрта Осиё хили қорақалпоқ гуруҳи хроналогик жиҳатдан 4 турга, бўлинган жумладан:

а) Осиё турининг илк хилидаги катта шохли мол;

б) катта шохли, олдинги сузувчи шох томон, бу кўпинча қирғиз молига мансуб;

в) катта ва тик кўтарилган шоҳ қолмиқ  молига хос белги;

г) зебусимон (ўркачсиз ёки Озарбайжон зондагосига ўхшаш, куртак ҳолатидаги ўркач).

Текширилган бош суякларининг ҳаммаси кўпроқ қирғиз ёки қолмиқ қорамоли белгилари билан Ўрта Осиё зотларининг қони аралашган бўлиб, келиб чиқиши - дурагайдир. Шундай. хулосани кўп зоотехниклар тасдиқлашади. Оддий чўл молини монгол (қолмиқ} моли билан чатиштириш натижасида олинган маҳсул деб ҳисобланган қирғиз моли тўғрисида айтса бўлади.

Я.Адамец (4, 23) 1911 йилда Павлова томонидан тасвирланган Забайкальедаги Чина дарёсидан топилган ёввойи молнинг қолдиқлари шарқий Бухоро моли бош суяклари билан жуда ҳам ўхшашлигини кўрсатади. Бу молнинг шу гуруҳга мансуб эканлиги тасдиқланган. Уларнинг ҳаммаси Ўрта Осиёнинг катта шохли молига тааллуқлидир.

Зебусимон молнинг қадимги Хоразмда пайдо бўлиш масаласи катта қизиқиш уйғотади. Маълумки, зебусимон мол фақат собиқ МДҲ ҳудудида эмас, балки бутун дунёда кенг тарқалган ва маҳаллий хиллари билан мавжуд бўлган. Б.С.Сивчик (57, 5) зебусимон молнинг ватани марказий Осиё деб ҳисоблайди. МДҲ ҳудудида зебусимон молнинг хили учтага бўлинган: улар Хуросон, қурама ва талиш турларидир. "Зебу билан қариндошлиги туфайли бу (зебусимон мол – А.Б.), молда биринчисига қанчалик яқинлик бўлса, кўкракнинг қилтиқли ўсимталари қисман бел умуртқаларининг тузилиши бу уларнинг иккига бўлинишидир" –деб ёзади. К.К.Саковский (55, 164). В.Н.Громова (19, 30), М.Г.Ерофеевлар (28, 267) фақат зебуга хос орқа умуртқанинг текисланган қилтиқли ўсимтаси туркман (юқорида келтирилган таснифлаш бўйича қурама моли–А.Б.). В.И.Цалкин (74, 120) эса зебусимон молда Қўйқирилганқалъадан (Амударёнинг ўнг қирғоғи, Тўрткўл шаҳридан 40 км. шарқда, милоддан IV аср оддин милоднинг I асри) ва Кўҳна-Урганчдан (ҳозир Туркманистоннинг Тошҳовуз вилоятида), топилган суяк қолдиқларида аниқлангандир. Ўзининг тузилиши бўйича зебуникига ўхшаш суяклар зебусимон молга хос юпқа суяклилиги, қадимги Хоразмнинг Кўзалиқирдан (Амударёнинг чап қирғоғи, милоддан VII–V аср олдинги қатлам), то Кўҳна Урганчгача бўлган кўпгина ёдгорликларда топилган.

В.И.Громова (19, 49) Қовунчитепада зебу қонининг аралашиши қорамолчилик пайдо бўлишининг жуда илк пайтларида, балким милоддан олдинги иккинчи минг йилликда бўлгандир деб ҳисоблайди. Бу Ҳиндистон ва ғарбдаги қўшни мамлакатлар билан қадим маданий алоқалар бўлганлигидан далолат беради. Ҳиндистонда, Мохенжо–Дорода милоддан 2750 – 2500 йил олдинги даврларда зебу тасвири топилган, Милоддан минг йил олдин у Месопотамияда пайдо бўлган. Шундай қилиб, В.И.Громова зебу Туркманистонда Месопотамиядан олдин тарқалган деб ҳисоблайди.

Жанубий Туркманистон манзилгоҳларида муҳр – қолиплар топилган. Улар бу ерда милоддан олдинги минг йилликнинг биринчи ярмида тарқалганлар. Шу муҳрларнинг бирида ҳўкиз тасвирланган: буюм тайёрланиши бўйича ҳайратда қолдирадиган нафислиги билан ажралади: ҳўкиз калта оёқларда турибди, унинг тумшуғи юмалоқ, бўртма куз билан безалган, бошини қайрилган шохлар ва гулбарг қулоқлар якунлайди. Қадимги усго –заргар бўйнидаги ўркачга атайлаб диққатни жалб этган ва худди шу тафсилот шубҳасиз, бизнинг олдимизда молнинг Ҳиндистон зоти эканлигини кўрсатади. Ҳинд дарёси водийсида машҳур қадимги Мохенжодоро, Хараппа ва кўпгина бошқа шаҳарларда қазиш ишлари олиб борилганда аниқ шунга ўхшаш ўркачли ҳўкизлар тасвири билан муҳрлар топилган, уларнинг тирик авлодлари ҳозир ҳам Ҳиндистонда яшамоқда.

В.И.Сарианиди (56, 48) юқорида келтирилган мисоллар асосида Хоразм, Жанубий Туркманистон ва Ҳиндистон ўртасида милоддан олдинги икки мингинчи йилнинг биринчи ярмидан олдин ҳам нафақат маданий, ҳатто, савдо алоқалари ҳам бўлган деган хулоса чиқаради. Бу маълумотлар зебу милоддан олдинги икки минг йилликнинг бошларида Ўрта Осиёга тарқалган деган хулосага келтиради.

Н. А. Мавлоновнинг (43, 19) фикрича, зебу Ўрта Осиёда милоддан 1000–1200 йиллар олдин пайдо бўлган. У зебусимон молларнинг маҳаллий турлари барпо бўлишини VIII асрда пайдо бўлган эрон моли, мўғил моли билан чатиштириш натижасида вужудга келган деб тушунтирилади.

Юқорида айтилганидек бронза даврида Сирдарё қуйи кисмида аҳоли таркиби аралаш бўлган Кўкча– 3 (жанубий Орол яқини), мозордаги бош суяклар иккита антропологик тур берди: шимолий – ғарбдан келганларга мансуб кесик – андронов ва милоддан олдинги икки минг йилликнинг ўрталаридан олдин келгинди бўлмай маҳаллий бўлган, эҳтимол, Суёрган аҳолиси билан тасаввур қилган қабила ҳинд–дравиддир, (49, 155). Буларнинг ҳаммаси жанубий Орол яқинининг Волга буйи, Урал яқини, Кавказ, Ўрта Осиёнинг жанубий вилоятлари, Қозоғистон аҳолиси билан кенг маданий алоқалар бўлганлигидан далолат беради.

Шундай қилиб, қадимги Хоразм аҳолисида зебусимон мол милоддан бир минг йил олдин бўлган, лекин бош сони жиҳатдан, эҳтимол, ўркачсиз молдан кам бўлгандир.

МАЙДА ШОХЛИ МОЛ

Майда шохли молнинг пайдо бўлиши тўғрисидаги масала етарли ўрганилмаганлиги туфайли муаллифлар фикри бир –бирига тўғри келмайди. Уларнинг баъзилари Ўрта Осиёда бурма шохли эчки бўлган ёки маркур хонакилаштирилган деб ҳисоблайдилар (бурма шохли эчкининг ватанини Бухоро деб ҳисоблайдилар –А.Б.), унинг қони хозир ҳам кучли даражада Ўрта Осиё уй эчкиларида сезилади.

Е.А.Богдановнинг (10, 20) фикрича "қўйларнинг келиб чиқиш маркази – шубҳасиз Осиё бўлган"

Қўйларни хонакилаштириқ Осиёдан бошланганини АА.Раҳимов (53, 19) ҳам таъкидлайди.

Майда шохли мол бронза давридаги Анау III, Чуст, Далварзин (Фарғона), "Кипел" (Урал), Кичик Красноярскдаги "Устнарим", Алексеев (Ғарбий Қозоғистон), Трушниково (Шарқий Қозоғистон) манзилгоҳларида асосий роль- ўйнайди. Лекин бу ёдгорликларнинг айримларида майда шохли молнинг аҳамияти пасайган ва улар ўз мавқеига эга эмаслар. Қадимги Хоразм чорвачилигида қўй ва эчкилар ҳар доим ҳам подадаги моллар сони жиҳатидан биринчи ўринни эгаллаганлар. Майда шохли молнинг суяк қолдиғи бошқа тур молларникига қараганда ҳам кўпдир. С.П.Толстов раҳбарлигидаги МДҲ ҳудудида Фанлар академиясининг Археология – этнографик экспедицияси томонидан ҳар хил ёшда бўлган молларнинг 1400 бошидан деярли 14,5 минг суяк йиғилган. Дарҳақиқат, бошқа қишлоқ хўжалик ҳайвонларига қараганда уларнинг суяклари кичикроқ бўлганлиги ҳамда қўй ва эчкилар гўшти овқатда фойдаланилганлиги туфайли ёмон сақланган.

Уй ҳайвонларининг бошқа турларидаги каби фақат панжа ўзаги ва оёқ кафтидаги суяклар яхши сақланган. Суякларнинг асосий кўпчилиги ўзининг тиш системаси шаклланишини тамомламаган ёш молларникидан, лекин овқатда фойдаланилган моллар 2 ёшдан катта бўлган. В.И.Цалкин (74, 122) томонидан ҳамма суяк қолдиқларида ўтказилган текширишлар, урғочи қўйларнинг кўп қисми (80%) – калак фақат 20% шохли бўлганлигини кўрсатади, (4 – расм).

Калак ва шохли молларнинг борлиги Хоразмнинг тасвирий санъатида ҳам акс эттирилган, бу тасвир С.П.Толстов томонидан Жонбосқалъадан топилган.

В.И.Цалкин (74, 123) қайд қиладики, қадимги Хоразм ёдгорликларида қўйларнинг панжа ўзаги ва оёқ кафтидаги суяклар жуда катта ўзгарувчанликка эгадир, шунинг асосида у молларнинг суяк қолдиқлари бир.– биридан ажралиб турган ҳар хил зотларга, эҳтимол, икки хил зотга мансубдир деган хулоса чиқаради.

Қадими Хоразм қўйларининг панжа ўзаги суякларининг ўртача ўлчамини бошқа ёдгорликлардаги ва ҳозирги замон қўйлари билан солиштирганда шуни кўрсатадики, агарда Хоразмдаги [image: image5.png]



4–расм. Хоразм ёдгорликларидаги қўйларнинг бош суяги.
Чапда – Кўҳна Урганчдан топилган тўқол-нусха.

Ўнгда – Тупроққалъадан топилган шохли нусха.
қўйларнинг майда зотидан панжа ўзаги суякларининг ўлчами 117,5 мм, йиригида эса 144,5 мм бўлса, қирғиз зотида –139,0 мм., қадим рус ўрмон қўйида 122,5 мм., Қизилўрдалиларда – 134,5 мм., эртемирасрлик туркман қуйида–140,0 мм., ҳозирги туркман қўйида –147,0 мм., ҳозирги Қорақолпоғистон қоракўл кўйида–145,6 мм (кўчқорларда), яъни Хоразмнинг йирик зотли қўйлари панжа ўзаги суякларининг ўлчами бўйича ҳозирги замон туркман думбали кўйлари ва Қорақалпоғистоннинг қоракўл зотининг қўчқорларига деярли жуда ўхшашдир.

Суякларнининг бошқа қисмларини ўрганиш (маълумотлар тана ўлчамлари ва метаподиялар тузилиши бўйича), қадимги Хоразм қазилмаларидаги қўйларни ҳозирги замон қоракўл кўйлари билан бўлган ўхшашлиги думбалиларга қараганда каттароқ бўлган деб тахмин қилишга асос беради.

Агарда қўйнинг майда зоти антик даврларнинг ёдгорликларидан топилган бўлса, кейинчалик у мутлақо йўқолган (Шемахақалъа, милоднинг VIII–XIV асри, Амударёнинг чап қирғоғи, Кўҳна Урганч шаҳрининг ғарбида), яъни уни йирикроқ зотли қўй томонидан суриб чиқариш ҳодисаси рўй берган.

Қадимги Хоразм қўйларининг кўпчилик қисмида яғрин баландлиги 60-70 сантиметрни, ўртача 66,6 сантиметрни ташкил қилган.

И.Т. Полкошников (51, 23) маълумотларига кўра, XIX асрнинг йигирманчи йилларидаги Қорақалпоғистон қоракўл қўйларини яғрин баландлиги ўртача 66,26 см., ўзгариши 55 сантиметрдан 78 сантиметргача, қўчқорларда ўртача 70,35 см, ўзгариши 61 сантиметрдан 79 сантиметргача бўлган. Шундай қилиб, уларни қадимги қўйлар билан жуда катта ўхшашлиги кўриниб турибди.

Қайд қилиш керакки, Хоразм воҳасидаги ҳозирги замон қўй зотларининг остеологияси бўйича зоотехника адабиёти маълумотларга эга эмас. Агар бу масала солиштириб ўрганилса, қадимги Хоразм қўйларининг келиб чиқиши, ташқи ва ички тузилиши (экстерьер ва интерьер) бўйича анча маълумотларга эга бўлинади. 
Қоракул зотли қўйларнинг келиб чиқиши айниқса, уларнинг минтақаси бўйича, бир-бирига қарама-қарши фикрлар бор. Баъзи манбаларда қоракўл қўйлари Ўрта Осиёдан келиб чиққан деган фикр юритилса, айримларида қадим замонлардан бери Бухоро, аниқроғи унинг қум қисми – қоракўлчиликнинг маркази ҳисобланган, бу ҳудуд қадимда ва ҳозирги. замонда ҳам Хоразм воҳаси билан туташ бўлган дейилади.

Адабий манбаларни ўрганиш натижасида Л.Адамец (4, 59) қоракўл Қуйи Арабистондан (Месопотомия) келиб чиққан, Ўрта Осиёга (Бухоро, Хоразмга), бу туманларни босиб олгандан сўнг араблар келтирган ва Бухоро уларнинг иккинчи Ватани деган хулосага келган.

С.Боголюбский Е.А,Богдановнинг (10, 31) китобига ёзилган изоҳда таъкидлайди; "Жингалак тери берувчи қўйларнинг дастлабки барпо бўлиш вилояти – Боғдод атрофлари, қоракўлга ўхшаш тери тўғрисидаги энг қадимги маълумотлар милоддан 1400 йил олдин шу тери билан ўралгал шоҳ ридоси топилган хеттлар ватанидан аниқланди".

Л.Адамец (4, 59) фикрича, ovis viqney дан келиб чиққан ёғ думбали қўйларнинг пайдо бўлиши, Сурия, Месопотамия, Фаластин чўлларида амалга оширилган. Ёғли думбалиларнинг доместикацион мутациялари (ўзгариши), худди шу ерларда вужудга келган ва шу хилдаги қўйларни селекция қилиш натижасида милоддан 2000 йил илгари, эҳтимол, ундан ҳам олдин пайдо бўлган.

Қоракўл қўйлари Арабистондан келиб чиққан деб фирк юритувчи айрим муаллифлар Ўзбекистоннинг аҳолиси қора қоракўл қуйларининг "араби", кулрангларини – "шерози" деб айтиши билан исботламокчи бўладилар. Қизиғи шундаки, америкалик тадқиқотчи Юнг қоракўл қўйларининг келиб чиқишини донадорни (Арабистоннинг зоти, аслида Ўзбекистонда донадор деб қоракўл қўйларининг тиғиз ловиясимон жингалаклар билан қопланган майда жингалакли терисига айтилади), думбали ва афғон қўйлари билан чатиштириш натижасида амалга оширилган деб фараз қилади.

“Қоракўлчилик бўйича қўлланма" китобининг муаллифлари (Б.И. Васин, Е.Г.Васина –Попова, И.Н.Грабовский, Э.К.Коимская, Б.А.Петров, (15, 12) ҳамда И.Я.Аверьянов ҳозирги замон қоракўл қўйлари қадимги зот бўлмай, бирмунча яқин вақтда келиб чиққан, деб фараз қиладилар. Уларнинг фикрича,"қоракўл жингалаки ҳосил бўлишининг ягона йўли – бу чатиштириш йўлидир, унинг натижасида жингалак ҳосил бўлиши учун керакли бўлган жун қатламининг узунлиги, таркиби ва унинг нақшланиб товланиши вужудга келиши мумкин".

Қадимдан Ўрта Осиёда боқилаётган думбали қўйларни оммавий чатиштиришда бир хиллик ва чинчироқ жунли зотлар қатнашган, улар эса қоракўл хилидай жингалак ҳосил бўлиши учун талабга жавоб беради. Лекин бу вазият қайси даврда бўлган деган саволга жавоб ҳали топилмаган.

Абориген (тубжой) келиб чиқиш назарияси тарафдорлари қоракўл қўйларининг ватани – Ўрта Осиё, қоракўлчиликнинг маркази – Бухоро деб ҳисоблайдилар. Анаудаги (Туркманистон), қазилмалар даврида бу ерда милоддан б минг йил илгари асосий хусусиятлари бўйича қоракўл қўйларига яқин қўйлар урчитилган деб исботланган.

В.И.Цалкин (74, 121) қўйларнинг суяк қолдиқларини остеологик текшириш натижасида қоракўл қўйлар Ўрта Осиёда қадим замонлардан буён кенг тарқалган деган хулосага келди.

У.Камоловнинг (37, 35) фикрича, қоракўл териси ва қоракўл қўйлари Ўрта Осиёда жуда қадимдан товар эквиваленти ҳисобланган. Феодал муносабатлар ривожланиши даврида эса қоракўл териси савдо-сотиқ хом~ашёсига айланган, маҳаллий товарлардан у биринчи бўлиб баҳо олган, натижада хорижга чиқариладиган маҳсулотга айланган. Феодал муносабатлар даврида бойлар қоракўл териларидан безак сифатида фойдаланганлар, улар ҳокимларга, элчиларга, азиз меҳмонларга ва бошқаларга совга тариқасида такдим этилган.

Шунинг учун ҳам сомонийлар ҳукмронлик қилган даврда (884-999) Бухорода қоракўл терилари билан савдо айниқса ривож топган. Бу тўғрида араб тарихчиси ибн – Хавкал (X аср) ўзида бор бўлган маълумотларга асосланиб, турклар чорвачилиги тўғрисида қуйидагиларни ёзади: "Ҳеч бир мамлакатда Туркистондагидек қўчқорлар йўқ. Қўй (у ерда) йилига олти ва еттини итдек туғади, Туркистон ва Хоразм вилояти аҳолиси иккидан зиёдини сўяди ва уларнинг терисидан фойдаланади, чунки уларнинг терилари қизил, қорамтир қизил тусдадир.

Бир дона тери рангига қараб, бир динориинг чорагидан икки диноргача, ундан кам ёки зиёд баҳоланади (қўзичоқлар орасида ҳам қора терилар бўлади). Уларнинг тозалиги ва чиройи туфайли икки динор, уч ва ундан кўпга баҳоланади.

Қизил ва қора бўлмаган териларнинг ўн донаси бир дирҳам ёки шунга яқинга сотилади. Мен бунинг сабабини сўраганимда, менга қўйлар кечаю кундуз яйловни тарк қилмайдилар, иқлим молларга мосдир, уларнинг соғлиги ва ранги тозалигидан кўпаядилар. Буларни исботлаш учун эҳтиёж қолмайди ва бу уларнинг ҳаққоний эканлигини тасдиқлайди".

Худди шу тўғрида ал–Муқаддасий ҳам ҳикоя қилади: "у (Хоразм –А.Б.) балиқ ва қўй билан бой. Бу ер ғузлар ва турклар билан савдо жойи", (1957).

Шуниси қизиқки, Амударёнинг қуйидаги шарқий қисмида жойлашган Кердер (Курдар, Кардор) қадимги шаҳарни тасвирлаб "Ҳудуд ал–олам" муаллифи ёзади: "Кардор – аҳолиси ва экинлари кўп шаҳар. Бу ердан анча тери олиб кетилади" (МИТТ, 1957). 
Янги археологик текширишлар асосида Кердернинг равнақ топиши IX–X асрга тўғри келади деб ҳисоблайдилар. Эҳтимол, муаллиф тери тўғрисида гапириб, қоракўл терисини кўзда тутган бўлса керак, чунки бу туман Қизилқумнинг – қоракўлчиликнинг маркази бевосита қумли жойларига яқиндир. Қайд қилиш керакки, агарда "Ҳудуд ал-олам" муаллифи қоракўл терини кўзда тутган бўлсалар, Хоразм ҳудудида бу маълумот тери тўғрисидаги энг қадимги ёзма манбадир.

Қоракўл терилари қадим замонлардан бери Бухоро бозорига Ўрта Осиёнинг, шу жумладан Хоразмнинг қоракўлчилик туманларидан келтирилган, (36, 37).

В.И.Стояновская (60, 9) қоракўл зоти абориген (маҳаллий), зот, у Ўзбекистонда эса, эҳтимол, милоднинг VII асрида Арабистондан келтирилган тери берувчи қўйлар қонини маҳаллий думбали қўйларга: аралаштириб, кейинчалик усталик билан молларни танлаш ва саралаш натижасида барпо этилган деб ҳисоблайди.

Хоразмшохлар тарихини яхши билган З.М.Буниятов (13, 125) қизиқарли маълумотлар келтиради. XVII аср Усмонли турк тарихчиси Ибрагим Эфенди Печеви асарида XII аср охирига XIII аср бошларига тўғри келадиган маълумотлар ёзилган: "Шайх Шаҳобаддин айтган: "Шундай дабдаба ва ҳашаматлилик орасида менга унинг кийими ва қўзичоқ терисидан тикилган телпаки арзон туюлди" (гап Султон Муҳаммад Хоразмшоҳ тўғрисида кетмоқда).

Юқорида келтирилган фикрлар бўйича бошқачароқ ривоятни ҳам эслаш мумкин. Маълумки, одамзод тарихида ҳеч бир босқинчи ўзи ишғол қилган вилоятларга ўзининг моддий маданиятининг энг яхши намуналарини келтирмаган. VII-VIII асрларда араб босқинчилари, саркарда Қутайба ибн Муслимга ўхшаганлар, ал–Беруний маълумотига кўра, хоразмлик олимларни қувганлар, бутун илмий китобларни ёкқанлар, шундайлар узоқ ерларга Арабистондан ўзининг энг яхши тери берувчи қўйларини келтириши мумкинми? Шу нуқтаи-назардан, фикримизча, қоракўл зотини маҳаллий зот деб, Бухоронинг қумлик ҳудуди эса ҳар доим қоракўлчилик маркази бўлган деб ҳисобласа бўлади.

Бу ажойиб зот, чамаси маҳаллий думбалик қўйларни бир хил ва чилчироқ жунли Ўрта Осиё зоти билан чатиштириб барпо этилган. Кейинчалик узоқ давр ичидаги қоракул жингалаки ва теридаги расмнинг сифатига қараб молларни танлаш ва саралаш, маҳаллий чорвадорларнинг асрлар мобайнида қилган меҳнати эвазига бу бутун дунёга танилган қўйларнинг қоракўл зоти яратилган,

Хоразм воҳасининг думбали қўйлари деярли ўрганилмаган. Думбали қўйларнинг келиб чиқишини С.Боголюбский (11, 45) турк-монгол халқлари билан боғлайди. Унинг фикрича, улар балки, Марказий Осиё аргалисидан келиб чиққан, Бу хилнинг вужудга келиш вақти маълум эмас.

4-жадвал 
Подада қўй ва эчкиларнинг нисбати (фоиз %ҳисобида).
	Қадимги Хоразм ёдгорликлари


	Қўй 

	Эчки



	Кўзалиқир (милоддан VII-V асрлар илгари)


	39


	61



	Қўйқирилганқалъа (милоддан IV аср илгари)


	42


	58



	Тупроққалъа (милоднинг III асри)


	62


	37



	Бургутқалъа (милодиинг VIII асри)
	75
	25

	Кўҳна Урганч (милоднинг ХУ~ХУ11 асрлари)


	80


	20




4~жадвалда келтирилган рақамлардан кўриниб турибдики, икки минг йиллик давр мобайнида қўй ва эчкилар ўртасидаги нисбат анча ўзгарган. Агарда эртароқ ёдгорликларда эчки кўп бўлган бўлса (58 – 61%), кейингиларида уларнинг сонлари доимо қисқариб, милоднинг XV–XVII асрларида 20 % га тушиб қолган. 

Шундай қилиб, Хоразм чорвачилигида эчкиларнинг хўжалик аҳамияти доимо пасайиб, қўйлар томонидан сиқиб чиқариш ҳодисаси яққол кўриниб турибди.

ХОРАЗМ ОТЛАРИ

Кўпгина тадқиқотчиларнинг фикрича, от– одамзод томонидан ўргатилган ва хонакилаштирилган энг қадимги ҳайвонлардан бири бўлган. Бу – Ўрта Осиёда, аниқроғи ҳозирги Туркманистон ва Ўзбекистоннинг хонакилапггирилган аниқ ўчоғи деб фараз қиладилар. Бу ерда ёввойи отнинг келишган ва ингичка оёқли тури жанубий туманларида амалга оширилган. Айрим муаллифлар Ўрта Осиёдаги Аму ва Сирдарёлар орасида яқин жойлашган кенг вилоят ҳудуди – отнинг ўргатилиб хонакилаштирилган. Уларнинг қолдиқлари Анаудаги қазилмаларнинг энг пастки қадимги қатламида топилган, (35, 8).

Кўп маълумотларнинг далолат беришича, от, ҳатто, дунёнинг маданий жиҳатдан анча ривож топган Месопотамияга ва Яқин Шарқнинг қадим замонлардаги бошқа давлатларига ҳам Ўрта Осиёдан тарқалган.

От бу ерда милоддан илгариги 2280 йилларда пайдо бўлган. қизиғи шундаки, қадимги шумер-аккадликлар тилида от "шарқ эшаги" деб, хеттлар тилида "Шарқдан келтирилган ҳайвон" деб юритилган, (Ўрта Осиёнинг от зотлари, 1937).

От дастлаб хонакилаштирилган юртларда ва халқларда кўп асрлар давомида бошқа тур хонакилаштирилган ҳайвонлардек одамга озиқ-овқат берадиган мол сифатида хизмат қилган. Шунинг учун унинг қадимги Хоразм ёдгорликларида топилган суяк қолдиқлари. яхши сақланмаган. Шубҳасиз айтиш мумкинки, қадимги Хоразмда от жуда кенг тарқалган уй ҳайвонларидан бири бўлган. От тасвирланган кўп сонли ҳайкалчалар ҳам бундан далолат беради.

5-расм. Отнинг бош суяги (Тупроққалъа) куриниш юқоридан.

6-расм. Отнинг бош суяги (Тупроққалъа). Кўриниш ёнбошдан.

Суяк манбасининг таҳлили В.И.Цалкинга (74, 138) қадимги Хоразм оти тўғрисида бир неча хулоса чиқаришга имкон берди:

а) қадимги Хоразм отининг кўп қисми ахалтака ва унга яқин ёвмуд отидан бошқа турга мансуб, уларнинг бўйи пастроқ (Хоразм отларининг бўйи, эҳтимол, 138 сантиметрга яқин бўлган), лекин суяк скелети йириклиги билан ажралиб турган, яъни Қорақалпоғистонда урчитилган отларнинг ҳозирги замон қозоқ зотига яқин туради;

б) Тупроққалъадан топилган отнинг яхши сақланган битта калла суягини ўрганиш унинг кўп кўрсаткичлар бўйича ахалтака зотига ўхшашлигини кўрсатди, (5-расм).

Ахалтака отларини энг яхши биладиган етакчи мутахассислардан бири М.И.Белоногов (8, 5) бу калла суягининг келиб чиқиши бўйича ахалтака ва ёвмуд, яъни туркман отлари билан бир манбадан деб ҳисоблайди, Бу от йирик, яғрин баландлиги 156 см. ва ундан ҳам баланд бўлган. Лекин улар камдан-кам учраганлар ва В.И.Цалкиннинг фикрича, эҳтимол, фақат маҳаллий оқ суякли отларга тааллуқлидир. Ўзининг ушбу хулосасини у калла суяги топилган Тупроққалъадаги маданий қатлам бутун хоразмшохларининг саройи бўлган деб ҳисоблайди.

Бошқа ривоятни ҳам келтириш мумкин: Қозоғистон чўлига туташган Шимолий Хоразмда, қозоқ зотига яқин кўпроқ отлар урчитилган, ахалтака ва ёвмуд отларига ўхшашлари эса қадимги Жанубий Хоразмда сақланган, бу ерга Тупроққалъа ҳудуди ҳам қарайди.

Хоразмда қадимги учқур, бедов от бўлганлиги қуйидаги маълумотлар билан исботланади.

"Тупроққалъадан (Амударёнинг ўнг қирғоғи), милоднинг VIII асридаги маданий қатламдан топилган катта муҳрдаги босмада ингичка, чиройли, оққушникидек эгилган бўйин ва катта бўлмаган қуруқ боши тасвирланган от юқори зотли, ҳозирги такаларнинг энг яхши намояндаларига. яқинлигини кўрсатади" деб ёзади С.П.Толстов, (67, 207)

Хитой сайёҳи ва ишбилармон Чжан Тсзян Ғарбий юртларга, жумладан Фарғонага, милоддан олдинги тахминан 140,135 йиллари келган. Ўзининг хотира ёзувларида: "Даванлилар ўтроқ ҳаёт кечирадилар, деҳқончилик билан шуғулланиб, шоли ва буғдой экадилар. Уларда узумдан тайёрланган мусаллас бор. Арғумоқлар кўпдир. Бу отлар қонли терга эга ва осмон отлари зотидан келиб чиқадилар". Шуни айтиш ўринлики, китобдаги изоҳда И.Я.Бичурин (9, 280) бу отларнинг келиб чиқишига оид жуда қизиқарли тушунча беради. "Даванликларнинг ўлкасида – деб ёзади у баланд тоғлар кўп. Шу тоғларда тутиб бўлмайдиган отлар бордир. Шунинг учун ҳам бешжунли, яъни олачипор байталларни танлаб тоғ этагига тоғли отлар билан чатишиш учун юборадилар. Шу байталлардан қон терли тойчалар туғилади, шунинг учун ҳам улар осмон зотли отларнинг тойчаси деб аталади".

Н.Я.Бичурин фикрини давом эттириб, яна ёзади: "Хитой хоқони Эрши шаҳридаги Даван арғумоқларига эга бўлмоқчи бўлган. Эршига эга бўлмоқ биринчи марта муваффақиятсизлик билан тугади. Кейинчалик (тахминан милоддан олдинги 103–102 йиллари), 60 минг лашкардан иборат катта қўшин шайланди. Қўшин ихтиёрида 10 минг ҳўкиз, 30 минггача от ва 10 минггача эшак, хачирлар, туялар бўлган. Бу қўшин Давании қамал қилгач, даванлилар "урушни тўхтатинглар, биз сизга ҳоҳлаган арғумоқларни берамиз" деганлар. Агарда рози бўлмасанглар, ҳамма арғумоқларни сўйиб ташлаймиз" – дейишган.

Даванлилар Кангюйдан (Хоразмни хитойлилар "Кангюй" деб номлаганлар – А.Б.), ёрдамчи аскарларни кутганлар. Қўшин келди ва хитойлилар шартга рози бўлдилар, даванлилар арғумоқларни хитойлиларга танлаб олишга рухсат қилдилар. Хитойлилар бир неча ўн бош арғумоқларни, ўрта ва паст сифатдаги 3000 бош айғир ва байталларни олдилар". Қайд қилиш керакки, хитойлилар - Фарғонадан узумнинг уруғидан ташқари бедани (хитойча – "му-су"), ҳам олиб кетдилар. Молни озиқлантириш учун экиладиган ўт тўғрисидаги Авестанинг маълумоти Даванда беда парвариш қилиниши бўйича катта қизиқиш уйғотади. Китобда оддий ўт эмас, балки бедадек қимматбаҳо озуқавий экин тасарруф қилинганлиги эҳтимолдан холи эмас. Зотдор миниладиган отни урчитиш, мутахассисларнинг фикрича, факат уларни боғлаб сақлаганда содир бўлиши мумкин, айниқса, қиш пайтда. Чжан Цыннинг маълумотларига кўра, "Аҳоли винони уларнинг отлари му-су ўтини яхши кўргандек севадилар". Фарғонада экиладиган му-су (беда) айнан отларни озиқлантириш учун қўлланилган (от боғлаб сақланганда 29, 78, 80 бб).

Хитойлилар Фарғонадан бир неча марта ҳар хил йўллар билан (совға шаклида, айрбошлаш усулида) машҳур отларни олганлар. Улар Фарғонадан узум билан беда уруғини олганликлари тасодифий эмасдир. У отларни, биринчи навбатда даван отларини, озиқлантириш учун мўлжалланган. Бу тўғрида Н.Я.Бичуриннинг маълумоти ҳам бордир – "отлар сони кўпайгандан сўнг, хитой хони бедани ўзининг боғида катта майдонда эктирган" (9, 280).
Даван отлари тўғрисидаги кейинги эслаш 479 йилга тўғри келади, айнан шу даврда Фарғонадан Хитойга совғалар билан элчилар келган (9, 260). Бу тўғридаги биринчи маълумотлар милоддан олдинги II асрнинг охирига тўғри келади, яъни деярли 700 йил давомида отларни олиш давом этган, (183 б) "Даван хоқони Чаньфон Хитой императори билан йилига бир жуфт от беришга келишганлар (9, 187 б).

Мазкур даван отлари, эҳтимол, жамоа мулки бўлгандир, чунки уларни Хитойга сотиш масаласини оқсоқоллар Кенгаши ҳал қилган.

Қўшни усунлар қабиласида бу вақтда отларнинг каттагина уюрлари шахсий мулкчиликда бўлган (283 б) Юқорида келтирилган маълумотлардан Қанғюй (қадимги Хоразм), Даван (қадимги Фарғона), билан қалин ҳарбий ва савдо алоқаси ўрнатган. Шундан равшанки, милоднинг II асрида хоразмликлар, эҳтимол, даванлиликлардагидан ёмон бўлмаган отга эга бўлганлар ва шубҳасиз, бу от машҳур ахалтака зотига ўхшаш бўлган. Шундай фикрга Тешикқалъадан топилган ва ёввойи эчкига бўлган овни кўрсатувчи саҳна катта муҳрда тасвирланган – ингичка нафис бўйин ва катта бўлмаган калласи унинг юқори зотли ва ҳозирги така отига яқинлигини билдиради.

Қадимги Хоразмда от ибодати билан боғлиқ айрим тафсилотлар борки, улар тўғрисида ҳам айтиш ўринлидир, чунки, ҳайвонлар тасвирида у биринчи ўринни эгаллайди. "Отларнинг Хоразм тасвирий санъатидаги алоҳида ўрни – деб ёзади С.П.Толстов, (63, 207) Ўрта Осиёнинг қадимги, мусулмончиликдан олдинги эътиқодидан йирик, лекин ҳали баҳоланмаган ўрин тўғрисида эсга солишга мажбур қилади".

ХОРАЗМ ТУЯЛАРИ

Қадимги тарихий манбалар ва археологик текширишларга қараганда туя Хоразм воҳасида милоддан олдинги II минг йилликда пайдо бўлган, {74, 141).

Ўрта Осиё ҳудудидан дромедар ва бактрианлар тарқалган табиий чегара ўтади. Ушбу масалага бироз аниқлик киритиб, бир ўркачли туяни Орол денгизидан Шарққа тарқалиши, табиий шимолий чегараси Амударё деб ҳисоблаш мумкин, жанубий чегара эса икки ўркачли туя учун - Сирдарёдир. Бундан Аму ва Сирдарёлар ўртасидаги макон туяларнинг икки зотининг табиий қўшилган чегараси, дурагай турлари кенг тарқалган минтақасидир деган хулоса келиб чиқади.

Иконографик маълумотлар қадимги Хоразм аҳолисига туянинг 2 тури ҳам маълумлиги ҳақида шубҳа туғдирмайди. Икки ўркачли туянинг тасвири Жонбос ва Аёзқалъаларда топилган.

Қадимги Хоразмда бир ўркачли туянинг тарқалганлигини Бештепа баландлиги ҳамда Султон Вайс тоғининг шимолий – ғарбий этакларида топилган тасвирлар кўрсатади. С.П. Толстов (63, 206) бу тасвирларни кечки комплексга киритиб, уларнинг қадимгиларини Ҳиндистон, Элам, Месопотамия ва Хетт подшолигига, архаик иероглификасига анча якинлигини кўрсатади.

"Аньсидан шарқда катта Юечжи (хитойча “Хоразм” – А.Б.) давлати ётибди –у ерда бир ўркачли туялар бор. Аҳоли ўз подаси билан бир жойдан иккинчисига ўтиб яшайди" – деб маълумот беради Н.Я.Бичурин (9, 283).

Хоразмнинг Икки дарё давлатлари билан алоқасини бир ўркачли туянинг Ўрта Осиёга кириб келганини эҳтимол, асослаб беради (73, 74).

Туянинг суяк қолдиқлари қадимги Хоразмнинг 11 та ёдгорликларида топилган. Кўзалиқир, Қўйқирилганқалъа ва Жонбосқалъада бир неча ўн суяк, Кўҳна Урганчда уларнинг сони 96 тага етган. Умуман 216 суяк топилган. Шулар камида 34 вояга етган туяга тааллуқлидир, қолдикларда скелетнинг барча қисмлари (калла суяги, тишлари, оёқ суяклари) мавжуд, лекин уларнинг сақланиши яхши эмас. Туя гўшти овқатликларда ишлатилиши шубҳа туғдирмайди, (74, 140).

Қадимги хоразмликларга икки тур туя ҳам маълум бўлган. Шуни алоҳида қайд қилиш керакки, Заратуштра қадимий хоразмий тилида "Туя боқар" ёки "Туялар эгаси" маъносини англатади. Авеста бўйича туя – уруш худоси Веретрагнанинг тимсолларидан бири, унга махсус Яшт бағишланган (Яшт, XIV, II), бу қиёфада худо – ҳайвонот Авестада ҳосил берувчи куч манбаи сифатида тасвирланади. 
"Ва тўртинчи марта олдига келди

Ахура берган Веретрагна

Куч билан тўлган туя қиёфасида.

Қаттиқ ғазаб билан модага ташланган,

Кучли оёқларини типирчилаётган,

Осилган юнглари билан халқни кийинтирган,

Урчитадиган норлардан энг кучга эга,

Энг кўп қувватли" (Яшт. XIV, 13).

Ҳозирги пайтда Хоразм воҳасида асосан икки ўркачли туя (Саmelus bactrinus) урчитилади. Маълумки бир ўркачли туя (Саmelus dromedarius) совуқ ва намликга таъсирчандир, шунинг учун камроқ парвариш қилинади. Лекин поданинг асосий кисмини, (тахминан 2/3), туянинг бу 2 тури ўртасидаги дурагайлар ташкил қилади, (26,241).

"
АВЕСТО" ДАВРИДА ЯШАГАН 
ХАЛҚЛАРНИНГ ЧОРВАЧИЛИГИ

Ушбу боб, асосан, Хоразм ҳудудига яқин қадимги давлатларда милоддан олдинги I минг йилликда чорвачиликдаги, айниқса қорамолчиликдаги, айрим муҳим тадбирлар тўғрисида кўпгина муаллифларнинг маълумотларидан фойдаланиб ёзилди. Ўйлаймизки, бу маълумотлар Хоразм ҳудудига яқин бўлган давлатлардаги чорвачилик тўғрисида тўлиқ тасаввур беради.

I. Авесто Ахурамазданинг сифатларидан бири “Подабонлик” бўлиб келади: Шунда Хурмузд сўз очди:

Менинг номим Рахшитйа

О, Содиқ Заратуштра,

Бир унвоним Подабон

Яна бир ном –Артабон

Яъни бу чин – Ҳақдирман...

Парчадан кўриниб турибдики, “Яшт”лар шакланаётганлар даврларда, яъни милоддан аввалги II минг йиллик оҳири – I минг йиллик бошларида ўлкамизда чорвачиликнинг ташкилий шакли – чорвани пода қилиб яйловда боқиш, чорванинг қўриқлаб асралиши учун ташкилий, балки касбий жавобгарлик масалалари аниқ йўлга қўйилган. “Бир унвоним Подабон” жумласининг Авесто матнидаги мантиқий ўрнига келсак, ундан ижтимоий ҳаётга, жамиятга қаратилган муносабат мазмуни сезилиб туради. Яъни, Подабонлик кўчма маъно касб этиб, жамият, хусусан зардуштлар жамиятининг Ахурамазда қармоғидалиги таъкидланади. Бу манзарани қиёс қилиш учун христианликдаги “Пастор” диний лавозими ва унинг йўриғидаги жамоанинг “паства” деб аталишини эслаш мумкин. Зеро “пастор” ва “паства” сўзлари ҳам кўчма маънода “пасти” – ҳайвонга нисбатан “боқмоқ” сўзи ўзагидан ясалган. Демак, диндаги пешволик чорвага нисбатан ишлатилган атамалар билан алмаштириб қўллаш тарихан зардуштийликда қадимий ҳодиса бўлиб, хўжалик укладига хос тушунчани ижтимоий маънавий ҳаётга тадбиқ этилган.
Ахурамазда (Хурмузд) алқовининг 7-14 бандларида худонинг сифатлари қаторида “Подабон”ликдан ташқари авесточа Хшупайн ибораси келади. Бунинг маъноси “чўпон” демакдир. Сўзнинг этимологик асоси хшудан “жонивор, ҳайвон” ҳамда пана дан “асраш”, қўриқлаш, ҳимоя қилиши каби икки ўзакдан шаклланган.Чўпон сўзининг Авестода пайдо бўлиши ва “Яшт”лар билан боғлиқлиги яъни бир бора ташкилий чорвадорликнинг тарихий илдизлари қадимийлигидан далолатдир.
Авесто “Ахурамазда” яштида (33-банд) Роман номли маъбудни тилга олади ва унга “Яйловлари хуш Роман” сифатини боғлайди. Бу жумладаги яйлов сўзи сўғд тилида “марғузор” шаклида маълум бўлиб, авесточа мэрғ ўт, сабза зор ўт-ўланга “бой ер” маъноларидан бириккан. Демак, “яйлов” тушунчасининг махсус атама даражасида бўлгани ҳам юқоридаги фикримизнинг исботига хизмат қилади. Қолаверса, Роман сўзининг ўзаги “Ром” осойишта тинчлик, осудалик “Маъбуд” нинг номидир. Шундан халқимизда “Ром очтирмоқ” ибораси бирор ташвишли фикрдан, гумондан, келажакка бўлган умиднинг рўёбга чиқиш-чиқмаслигини билишга қизиқишдан “хабар топиш” мақсадидаги этнографик амал сифатида сақланган. Яна бир талқин туки, бугун ўзбек, тожик, форс ва бошқа тилларда “Ором” сўзи “роҳатланиш”маъносида амал қилмоқда.

“Авеста”илоҳий хабар демакдир.
Авесто китоби бошдан то оҳиригача барча қисмларида Зардушт билан парвардигор, ярашган зот деб ҳисобланган Ахурамазда ўртасидаги суҳбат – диалог шаклидадир. Дастлаб “Авесто” таркибига кирган муқаддас матнлар оғзаки ёд олиш усулида тарқалган. Авестонинг матнлари янги авлодга ўргатиш оиладан бошланган. Оила бошлиғи – ота ўз хонадони учун дин пешвоси мақолида ҳисобланган. Шу йўл билан Авесто авлоддан авлодга узуйиб келинган. Зардуштнинг вафотидан кейин унинг йўлини тутган. Мазаяснийлар, яъни Ахурамазданинг якка-ягона яратгувчи зот эканига имон келтирган дин пешволари, авесточа айтганда муъбадлар ва муъбади муъбадонлар. “Авесто”нинг энг муқаддас қисми ҳисобланган.

“Гоҳ”лардан бошлаб “Яшт”лар, “Ясна”, “Видевдот” ва бошқа қисмлардан иборат 30 китобни бирлаштириб, уларни муайян тартибга солганлар. “Авесто”нинг ҳар бир қисми алоҳида ҳолда наск деб аталган. Яъни “Яшт” наски, “Видевдот” наски ва ҳоказо. Шундай қилиб “Авесто” таркибига Зардушдан аввалги даврларда яратилган муқаддас дуолар,алқовлар, диний мазмун юкланган асотирлар, ривоятлар, панду насихатлар, ижтимоий, иқтисодий, ҳуқуқий қонун қоидалар кириб келган ва китобнинг ажралмас қисмларига айланган.
“Авесто” китобининг тили масаласи фанда кўп баҳс ва мунозараларга сабаб бўлиб келган. Энг муҳими Авесто Зардуштнинг ўзи мансуб бўлган Спитама қавмининг тилидир, деган фикр етакчи ўрин тутади.
Хўш, бу қандай тил бўлган? – деган саволга яхлит жавоб битта. Бу ҳам бўлса ҳозирга қадар етиб келмаган шарқий эроний тиллардан бири эди, дейиш кифоя. Авестода ёзув ҳолида сақланиб қолган тил қадимги хоразмий, сўғдий тилларга яқинлиги исботлан. Қизиғи шундаки, Авестонинг тили замонлар оша зардушт даврида қандай бўлса, шундай сақланган.Чунки бу илоҳий калом ҳисобланиб, Зардуштра Ахурамазда томонидан нозил қилинган тил деб ҳисобланган. Бироқ шунга қарамай, “Авето”да “Гоҳ”ларнинг тил хусусиятлари ўта мураккаб ва қадимий қатлам деб баҳоланади.

“Яшт”ларнинг тили ҳам “Видевдот”га нисбатан қадимроқ. Бундан ташқари “Яшт”лардаги мифологик манзара, маъбудлар тизими (Ардви, Митра, Варихран, Аши, Тиштрия ва б.) Зардушт олиб кирган якка худо Ахурамазда ғоясига зиддек кўринади. Лекин бу зидлик юзаки хусусиятга эга. Чунки Ахурамазда ўзи маъбудларни ҳам яратган зот сифатида қаралади. Масалан, мен Митрани ўзидек алқову намозларга лойиқ қилиб яратдим (Меҳр Яшт, 1-банд)
Қадимги Вавнлониянинг қорамолчилиги

Бу давлатларда (Халдей, Вавилония, Ассирия) қорамол қадим замонлардан маълум бўлган ва ўта кўп сонли бўлган. Диодор (78, 184) ҳикояси бўйича афсонавий Семирамида битта ҳарбий юриши учун 300000 қора ҳўкизларни ажратган. Ассирия подшоҳининг лашкарбоши Олаферн ўзи билан ҳарбий юришга 120000 танланган аскарни, 12000 ўқчини танлаган, озиқ–овқат учун "қўйлар, ахталанган ҳўкизлар ва эчкилар сони ҳисобсиз бўлган".
Лашкарлар томонидан кўп миқдорда гўшт истеъмол қилинишига қарамасдан, босиб олинган ҳудудлардан олинган молнинг бир қисми ўзлари билан ватанига келтирилган: Тиглатпилезер Фаластин ва Арабистондаги урушдан сўнг уйига 20000 бош, Шимолий Сурияга қилган юришидан сўнг 1500 бош қорамолни келтирган.

Бу халқларга милоддан олдинги I минг йиллик даврида зебу ва қисқа шохли мол маълум бўлган. Улардан, асосан, сут олиш учун сақлаганлар, далачилик ишларида ҳам фойдаланганлар. Энг қадимги Вавилондаги цилиндрларнинг бирида бўйинтуруқга қўшилган ва кетма-кет оддий ёғоч омочни тортаётган бир жуфт мол тасвирланган. Дала ишларидан ташқари қорамол ҳарбий араваларда ва умуман кира мақсадларида фойдаланилган; шохлар саройларининг ҳайкал тасвирларида қорамоллар аравага қўшилган ҳамда келтирилган ўлжа шаклида кўрсатилган.

Авеста даврида ва ундан ҳам илгарироқ вақтларда халқлар молларни бўрдоқилашга ўрганганлар. Масалан, қурбонлик қилинган мол кучли бўрдоқиланган бўлган ва милоддан 2000 йил илгарига оятлардан бирида шундай гаплар ёзилган; "Қурбонлик учун қўй ва ахталаниб бўрдоқиланган мол сўйилган эди". Бундан ташқари миххат ёзилмаларда ёғдан таркиб топган овқатлик ҳамда оқ чўчқалар ёғини аралаштирилганлиги тўғрисида гапирилади. Демак, ўша замонларда халқлар молларни бўрдоқилаб, семиртириб, ёғли гўшт истеъмол қилганлар. Шунингдек, улар ёш ҳўкизларни ахталаб араваларга қўшганлар ва дала ишларида фойдаланганлар, (қорамолдан бундай усулда фойдаланиш қадимги Хоразмда ҳам анча илгари қўлланилган). Милоддан илгари II-I минг йилликда бу давлатларда қорамолнинг 6 та тури урчитилган. Масалан, қадимги Вавилониянинг цилиндрларида ўркачсиз қисқа шохли моллар, бир-бировига қарама–қарши охурланган ўроқсимон шохли моллар, қисқа шохли зебулар тасвирини кўрамиз.

Ассириядаги тасвирдаги янги туққан сигир – зебу Сенахериба даврига қарашли (милоддан олдинги VIII – VII асрлар). Шунингдек, бу даврда зебунинг узун шохли тури ҳам учрайди. Қадимги Ассирия – Вавилон молининг бундай ўзига хос тури айрим районларда ҳозирги даврда ҳам деярли сақланиб қолган. Демак, қадимги даврларда ҳам молнинг бу тури таркиб топган ва турғун ҳолда бўлган; шундай бўлса–да қисман морфологик ўзгаришлар ўркач ёнида рўй берган. Бу ҳолат ўркачли, қўлга ўргатилган молларнинг ёввойи Bos primigeniusдан келиб чиққанини тасдиқлайди. Шу даврдаги молларнинг бешинчи тури ҳозирги Bos bracerosга ўхшаса, олтинчи тури – дастлабки буқа – Bos primigeniusни тасаввур қилади.

Қисқа шохли сутдор Bos primigenius қадимги мол ҳисобланади, у мол биринчилар қаторида хонакилаштирилган. Демак, зебу авлоди Bos primigeniusнинг ҳар хил авлодларининг ҳинд буқалари билан чатишиши натижасида ва биринчиларнинг ўзгариши туфайли вужудга келган. Чунки сут ажралишини ривож топтириш мол табиатига одамзотнинг охирги таъсирларидан бири бўлган бўлиши керак. Бу таъсир даври анча ва доимий равишда тўхтамасдан давом этган.
Биз шуни биламизки, соғишдаги бепарволик сут ажратилишининг тўхталишигача олиб келади. Шунингдек, озгина бўлса-да айниқса кам махсулдор сигирнинг сутини кўпайтириш учун жуда кўп меҳнат сарфланади. Ўша даврда фақат диний эътиқод бу йўналишда тинмай ишлашни одамни мажбурлаши мумкин бўлган. Диний эътиқод сутнинг ҳар бир томчисини фахрга лойиқ мукофат деб билган.

Одамзот сутдор молларни урчитишга бошлашдан олдин у юқори поғонада бўлган диний эътиқодга эга бўлиши, ривожланишда эса юқори поғонада бўлмоғи лозим эди.

Яҳудийларнинг қорамолчилиги
Яҳудийларда Таврот даврининг бошланишида сут истеъмол қилиш, уй тартибида муҳим ўрин тутгандир.Лекин вақт ўтиши билан вино ва ўсимлик мойи аста – секинлик билан кучли даражада сутнинг мавқеини пасайтирдилар. Сигир сутидан фойдаланиш бирмунча чекланди. Тавротда сутнинг келиб чиқиши тўғрисида ҳеч нима айтилмайди, Талмудда эса бу жараён сутга сув аралашиши билан сигирда оғриқ уйғотади, шунинг учун ҳам у бузоқ эмиши учун бажонидил сут беради ва бу хоҳиш сигирда бузоқ эмишига қараганда кучлироқ деб тушунтирилади.

Тавротнинг 5та жойида сигирлардан қўшиб фойдаланиш ишлари тўғрисида гапирилади; қорамол эса асосий ишчи кучи ҳисобланган; уни минганлар, ер ҳайдаганлар, дон янчганлар ва ҳоказо; отдан эса фақат урушларда фойдаланганлар. 

Агар ишлар катта ҳажмда амалга оширилса, фақат ахталанган ҳўкизлардан фойдаланилган.

Бутун Таврот даври ва Талмуднинг пайдо бўлиши даврида сигир – қорамолни тўхтовсиз кўпайтирувчи манба деб ҳисобланган. Шунингдек, сигир гўшт етказувчи мол бўлиб, ахталанган хўкизлар каби, бўрдоқиланган.

Моллар боғланган ҳолда асралганлар. Яҳудийлар уларни тозалаганлар, бу тадбирлар отқашлагич ё тароқ билан қилинган. Молни 2 та усулда асраганлар: боғланган ҳолда ва ўтлоқда. Ўтлоқда боқиш кундузги ва мавсумий бўлган, шунга яраша мол чўлда боқиладиган ва уй шароитида асраладиганларга бўлинган.

Сигир елинига қаров алоҳида тарзда бўлган. Бузоқ томонидан номақбул эмиш бўлмаслиги учун елинга типратикан териси кийизилган.

Қорамол ичида биринчи ўринни йирик шохли мол эгаллаган. Чорвадорлар яҳудийларда ҳар хил имтиёзлардан фойдаланганлар. Масалан, улар ҳар доим эркин равишда кепак сотиб олганлар, (Талмуд, том II, 109 бет); чорвадорларнинг ўртоқлик жамиятлари ҳам бўлган.

Умуман, қорамол сақлаш мақсади сигир сақлашдек бўлган: ахталанган ҳўкизлар ҳар хил ишларни бажарганлар – ерни ҳайдашда, донни янчишда, оғир юкларни ўтказиш ва ташишда, минишда фойдаланилган, сўйилган, бунинг учун махсус бўрдоқиланган (Талмуд, 2, 102 бет).

Озиқлантирувчи воситалар Талмудда кўплаб учрайди: сомон, пичан, озуқавий нон, вика (хашаки нўхот), арпа, ҳар хил кепаклар, дарахт новдалари, қисман кунжаралар.

Қадимги яҳудийлар қорамол гўштини жуда хуш кўрганлар, уни улар эчки ёки қўй гўштидан устун қўйганлар. Бўрдоқиланган бузоқ гўшти айниқса лаззатли овқат ҳисобланган.

Иқтисодий муносабатлар ўзгариши ва маданиятнинг ўсиши билан сигирлар вазифаси янгиланган. Патриархат даврида у сут берувчи мол бўлган, келгусида экинчилик маданияти ўсиши билан – сигир ишчи ҳайвон ва ахталанган ишчи ҳўкизларни етказувчига айланган. Иқтисодий, қонуний ва хўжалик шароити туфайли дағал сут маҳсулотлари ўсимлик оламига ўз ўрнини берди. Шунинг билан бирга сигирнинг сут етказувчилик вазифаси аста – секинлик билан қўй ва эчкиларга ўтган.

Талмудда ҳайвонлар жунининг кўпроқ оқ ва кора ранги айтилади, лекин қизили ҳам бўлган. Тавротда яҳудий молини бошқа мол билан чатиштириш ман қилиниши ёзилган – «ўзингнинг молингни бошқа зот билан кўшма», (Левит, 19, 19 –байт), Ушбу фикр Талмудда ҳам қўллаб – қувватланади, лекин бунда сиёсий шароит юзага келган. Бундай талаб молни тозаликда қолдирмаслиги керак эди, чунки урушлар, ғалабалар ва аҳолининг кўчиши шак – шубҳасиз молнинг аралашиб кетишига олиб келган; хўжалик интилишлари, ички ва ташқи айирбошлаш, ишлаб чиқариш ва истеъмол қилиш усуллари тўғрисида гапирмаса ҳам бўлади.

Талмуднинг бошқа қисмларида молни четдан келтириш тўғрисида очиқчасига айтилади.

Талмудда ахталанган ҳўкизлар катта – кичиклиги бўйича йирик ва майдаларга бўлинган, бунинг ўзи молнинг ҳар хил эканлигидан ҳамда калак молларни қурбонликга сўйиш мумкин эмаслигидан далолат беради. Шундан калак моллар насли борлиги тўғрисида хулоса қилса бўлади.

Талмуд пайдо бўлиши даврида {милодддн олдинги IV аср - милоднинг V–асри) яҳудийларнинг моли мисрликлар – никидан ёмонроқ бўлган, чунки бу ерда молнинг миср хили айниқса кенг қоринли ҳўкизлар юқори баҳоланган. Сигирларни эса Александриядан (Миср пойтахти), чиқарганда бундай миср хилидаги сигирнинг бачадонини кесиб олиб бичганлар.

Яхши ҳўкиз кенг қоринли, катта туёқли, катта бошли ва узун думли бўлиши лозим эди. Оқ тусли мол ишга яроқли, қора тусли молларнинг териси юқори баҳоланган, қизил туслиларни эса гўшт етказиш учун сақлаганлар.

Молдан яхши насл олиш учун ғунажинни уч ёшлигида, қочирганлар, Шунингдек, 3 ёшли қочар баҳорда бўлган, чунки урғочи мол бу вақтда тўла етишган бўлади; бундай бузоқлар одатда зиёфатларда дастурхонга берилган.

Плиний маълумотига кўра Суриянинг қорамолида бақбақа деярли бўлмаган, лекин унинг орқасида ўркач бўлган. Бу молда туяникидек ўркач борлигини Аристотель ҳам тасдиқлайди.

Опиан фригия моли тўғрисида гапиради; у мол кўпинча сариқ ёки кизил тусли бўлган, унинг ўркачи ва ҳаракатланадиган шохи мавжуд.

Молни сўйиш маълум имтиҳондан ўтган шахсларга рухсат қилинган, (улар 13 ёшдан кичик бўлмаслиги, маънавий ва диний эътиқоди жиҳатдан бенуқсон бўлмоғи лозим эди), (22, 46).

Финикияликлар қорамолчилиги

Финикияликларнинг сигирлари тўғрисида Элиан шундай маълумот беради; уларнинг маҳаллий сигирлари шу даража йирикдирларки, баланд бўйли шахс ҳам соғишда тик турмоғи ёки махсус мосламадан фойдаланиши лозим бўлган.

Фаластин яқинидаги ҳудудда энг кўп сут берувчи сигирлар урчитилган.

Мисрдаги ёдгорликларда финикияликлар – дунёвий савдогарларнинг – кўтарилган ўркачи бўлган кичик шохли моллар гавдаланганлар, улар Ассириядаги ёдгорликлар – дагиларга ўхшашдирлар; эҳтимол, уларни Мисрга етказганлар.
Араблар қорамолчилиги
Арабистон тўғрисида Диодор {78, 184)– "Мамлакат ҳар хил мол билан шундай бойки, кўчманчи ҳаёт билан яшовчи кўпчилик қабилалар ўзларининг подаларидан мўл сут оладилар, шунинг учун ҳам нонга мухтож бўлмай бемалол яшайдилар" – дейди.

Страбон (61, 135) Арабистонда ёғ мавжудлигини тасдиқлайди. "Қуръон"да сут жуда хушбўй ичимлик дейилади. "Қуръон"ни шарҳловчилар "арабларнинг қарашича, озуқа қорамолнинг дағал қисми гўнгга, кераклиси –сутга ва энг нозики – қонга сарфланади" деб фикрлайдилар. Шу даврда туя сути етакчи ўринни эгалласа ҳам, тирик қорамол – мулк руйхатида муҳим бўлган. Халифа Абу Бакр кўрсатмаси бўйича камбағаллардан олинадиган садақа миқдоридан маълумки, ўттиз сигири бўлмаганлардан ҳеч қандай бож олинмаган, 30 бошга эга бўлганлардан бузоқ, 40 бошлилардан – уч ёшлик сигир олинади. Мана шу маълумотлардан арабларда қанчалик кўп қорамол бўлганини тасаввур қилса  бўлади.

Уларнинг қорамоллари кўпинча қисқа шохли, кўриниб турган ўркачли бўлган. Шунинг билан бирга яхши ривожланган шохли сигирлари ҳам бўлган.

Страбон (65, 135) жанубий Арабистондаги анча баланд қорамол тўғрисида гапиради. Ёғ уларга қадимдан маълум бўлган, пишлоқнинг бир тури ҳам ишлатилган.

Қорамол гўшти овқатликда фойдаланилган, лекин мусулмонларга қони чиқарилмаган ёки томчиламаган гўштни ейиш умуман ман қилинган. 
Ҳиндистон чорвачилиги

Милоддан олдинги II– минг йилликдаги қадимги китобларида шимолий Ҳиндистон ўзларини орияли яъни хуйли деб атаган халқ яшаганлиги тўғрисида айтилади. Орийлар майда қишлоқ бўлиб яшаганлар, деҳқончилик ва чорвачилик билан шуғулланганлар. Эркаклар овга бориб, молга қараганлар, хотинлар уй иши билан банд бўлганлар. Мол асосий бойлик бўлган. Подаларга эгалик қилиш учун шафқатсиз урушлар қилинган. Уруш ҳиндча, "Гавишти" дейилган, сигирларни топмоқ иштиёқи, аскар эса " сигирлар учун урушаётган " дейилган.

Муқаддас Ригведа даврида (милоддан олдинги X –аср) ҳиндуларда сигир нақадар эътиборли эканлигини куйидагидан билса бўлади: осмон, ер ва сув сигир томонидан қўриқланган. Сигир –уруш онаси, сигир дунёни, худоларни, одамларни ва ҳоказоларни яратган.

Қорамолларга эга бўлиш учун душман бўлган маҳаллий қабилалар билан кураш олиб борилган, шунинг учун ҳам қадимги уруш бу сигирларни истило қилиш дейилган. Ўзларининг бузоқларига шошилаётган сигирларнинг маъраши қадимги ҳиндулар учун жуда ёқимли оҳанг хисобланган. Сутдан махсус илоҳий, ичимлик тайёрланган.

Қадимги ҳиндулар сутни тоза ҳолда (ҳаттоки янги соғилган сут ҳам), қатиқ, пишлоқ, қаймоқ ва ёғ шаклида, бунинг устига ёғни эритилган ҳолатда истеъмол қилганлар.

Сут асалдек мазали дейилган, демак сут таркиби ёғ ва сут шакарига анча бой бўлган.

Ригведа даврида тажрибали соғувчилар бўлган, сигирлар уч маротаба – эрталаб, тушда ва кечкурун соғилганлар.

Қурбонликга ҳам ҳўкиз, ҳам сигир суйилган. Қорамол гўшти овқатликда ишлатилган.

Ҳозирги даврда Ҳиндистондаги сигирларни сўйиш ман қилиниш одати қадим замонларда бўлмаган.

Қорамол терисидан мешлар, камарлар ва камалак иплари тайёрланган.

Молни аравага қўшишда ҳамда бошқа дала ишларини бажаришда ишлатганлар.

Молнинг ичаклари елкан арқонларини тайёрлашда ишлатилган.

Молни илоҳийлаштириш ибодати қорамолчилик тарихида катта роль ўйнайди, айниқса сут ажралиши; бу жараён ибтидоий одамда юқори маданиятнинг пайдо бўлишини кўрсатади.

Моллар йирик ва кучли шохли бўлганлар.

Аристотель айтишича, Ҳиндистон буқалари туядек каттадирлар. Ригведада қорамолнинг бошқа турлари билан ўркачли буқалар (улар зебу бўлиши керак) ҳам бўлганлиги келтирилади. Мол туси –қизил, қизғиш, қора, оқ, ола рангларда бўлган. Шу даврда қўтос – чаққон ва йирик ёввойи ҳайвон деб тасаввур этилади. Ригведа вақтидаги қорамол кўпинча taurina бўлган. Мол учун сигирхоналар ва Ҳиндистоннинг шимолида иссиқхоналар қурилган.

Ригведада "тиллодек байтал" ибораси орқали куёш нурлари яйловларда эркин ўтлаб юрган отлар билан, от эса "соф тилло" билан тенглаштирилади, (38, 129). Бу ўхшатиш Авестода (“Қуёш алқови”) ҳам учрайди.

Отлари учқур зотга 

(Ўлмас елқин қуёшга)

Эҳсон этарман хаома 

шарбатин сочиб ўтга...  
Хитойлилар қорамолчилиги

Хитойлиларнинг муқаддас китоби "Ши – кин" да (милоддан олдинги I –минг йиллик) деҳқончилик юқори даражада ривожда бўлганлиги ва давлатнинг ички ҳаётида муҳим роль ўйнаганлиги келтирилган,

Отлар тезлик ва куч манбаи сифатида кўрсатилади, лекин уларнинг ўрни кўпинча ҳарбий машғулотлар билан боғлиқ.

Гап деҳқончилик тўғрисида кетганда муқаддас китобларда одамзотнинг энг яқин ёрдамчиси бўлиб қорамол чиқади. Барча хитойлилар от ва ахталанган ҳўкиз гўштини еганлар ва айниқса, чўчқаларни бўрдоқилашни яхши биладилар; бошқа ҳайвонларга қараганда бу гўштни абзал кўрганлар. Оддий халқ ҳар хил гўштни истеъмол қилган.

Қорамолдан далачилик ишларидан ташқари транспорт воситаси сифатида ҳам фойдаланганлар.

Муқаддас китобларда кўрсатилганидек ҳайвонлар анча йирик шохларга эга бўлганлар ва уларнинг туси қуйидагича: деярли қизил, қизилроқ қора бошли ва оқ. Айрим жойларда бароқ думли ҳўкизлар ҳам бўлган. Хитойда (милоддан олдин 1052 – 1002 йй) қўтослар қўлга ўргатилган.

“Kircheri” китобида катта бурунли, узун бошли, катта бўлмаган ўроқсимон, охирлари бир –бировига қараган шохли моллар учраб, улар зебуга жуда ўхшаган, лекин фақат ўркачи деярли йўқ, – Русиядаги қалмиқ молига яқин. Вернер маълумотларига кўра, янги замонларда қорамол Хитойда камдан –кам ерларни ҳайдашда ишлатилган. Чўчқа ва парранда гўштидан бошқасини хитойлилар деярли истеъмол қилмаганлар. Пичанни улар билмаган ва чет элликлар от асрасалар Хитойга Овруподан пичан келтирганлар. Лекин шундан сўнг Фарғонадан беда уруғини келтириб, уни экиб, беда пичани билан арғумоқларни боққанлар, (милоддан олдинги II –I– асрлар).
Хитойлиларга сут, ёғ ва пишлоқ маълум бўлмаган.

Хитойнинг Тибет қисмида одамга қўтос хизмат килган; тарихий манбалар асосида қўтос биринчи марта сигир билан милоднинг V асрида чатиштирилган. Маҳаллий сигирлар ҳар доим ҳам бузоқ билан соғилади, бу қорамолчиликдаги тадбирлар унчалик маданиятли бўлмаганини кўрсатади.

К.Келлер (37, 129) Хитой ва япон қорамолини зебусимон молга яқин дейди, Дюрстнинг таърифи бўйича эса бу мол Воs brachyceros турига мансуб. Қрейтнернинг маълумотлари бўйича, Хитойнинг моли кўпинча жуда кичик ва айрим пайтларда ёғли ўркач билан таъминланган.

Индонезияда қорамол сони кам ва у бантенг билан ёнма – ён яшайди.

Австралияга қорамол XVIII асрнинг охирида келтирилган ва бу ердаги қулай шаройт туфайли, қишлоқ хўжалигида муҳим роль уйнай бошлади, Маълум даражада Океанияга ҳам қорамол тарқалди.

Жанубий Америкага қорамол Колумбнинг иккинчи саёҳатида келтирилган ва 1587 йилда Оврупага у ердан 35444 тери жўнатилган. Хитой ва Жанубий шарқий Осиёнинг молларни урчитишга қулай бўлган ҳудудлари қорамолнинг тарқалиш чегарасини ташкил қилган.

Шубҳасиз, чўпончилик – яйлов босқичидаги халқлар ўзининг бойлигини кўпайтириши ва сақлаши учун ғарбга ўзларининг қадимги аждодлари яшаган марказ жойларига юришлари лозим эди.

Бошқа томондан сигирларнинг сут ажратиш жараёни хусусияти бундай марказлардан қанчалик узоқлашса кучсизланиши кузатилар эди. Шу туфайли Японлар хатто  сигирларни соғмаганлар уларни фақат иш учун сақлаганлар (37, 120).

Қадимги Мисрдаги қорамолчилик

Қадимги Мисрда қишлоқ хўжалиги, жумладан чорвачилик анча муваффақиятларга эришган. Қорамолчилик хўжаликнинг даромадига қараб поданинг энг яхши вакилларига, ёш молга, бузоқларга ва уларнинг оналарига бўлинган. Ундан ташқари наслдор ва ишлаб чиқариш турларига бўлинган; чатиштириш маълум режа асосида ўтказилган: маҳсулдор сигирларга фақат яхши буқалар юборилган, тўғри келмайдиганлари – подадан четлатилган, (37, 121).

Геродотнинг (20, 115) маълумотига кўра, Фиръавн қилиб фақат энг яхши чорвадорлар сайланганлар.

Мисрликлар кўп йиллар давомида чорвачилик соҳасида астойдил ишлаганлар. Улар дунёда биринчи бўлиб шунинг натижасида молларни сунъий равишда қочирилди. Қадимда машхур бўлган Миср отлари халқ шу йўл билан урчитилган илк усулига ўтганлар.
Муқаддас қонунлар бўйича Мисрда сигир ибодати кенг тарқалган.

Порфирий исботлайдики, қадимги мисрликлар сигир гўштини ейиш ўрнига одам гўштини ейишга рози бўлганлар. Лекин бошқа томондан, мисрликларга фақат жинсий етилиш даврига етган қорамол гўштини ейиш ман қилинган, (22, 86). Маълум вақтларда пода "шимолга" (Нил дельтасига) яйловда боқиш учун ҳайдалган. Пода кетидан итлар ва керак – яроқлари билан чўпонлар юришган ва поданинг хоҳишига қараб тўхтаганлар. Озиқланишдан ташқари бу ерда молнинг туғиши ҳам тез–тез рўй берган.

Геродот  (18, 115) ёзадики, –" мисрликлар бошқа халқларга қарама–қарши, ўзининг уй  моллари билан яшайдилар".

Мисрлик чўпонлар ўзининг молларига алоҳида диққат – эътибор билан қарашига Диодор (78, 175) ҳайрон қолган.
Миср ёдгорликларида миср чўпонлари ва ветеринарлари томонидан моллар хавф остида қолганида доривор ичимликлардан фойдаланиш кўрсатмалари ҳам келтирилган.

Яйловда боқиш билан биргаликда мисрликлар молни боғлаб ҳам боққанлар. Дағал ўтлардан – сомон ва бедадан фойдаланилган, бўрдоқилаш учун эса махсус хамир тайёрланган, яхши  тайёрланган хамир ҳўкиз оғзига тутилган.

Мисрлик сигирлар тикка туриб туққанлар ва махсус тайёрланган кишилар бузоқнинг бурнидан ва олдинги оёқидан тутиб, уни пастга тортиб ёрдамлашганлар, сигирга эса қандайдир мазали, атала (чалоб) берганлар.

Туғишдан сўнг дарҳол бузоқ онасидан ажратилган, бўйнига ипни қисқа қилиб солиб шундай боғланганки, у оёғида турмасдан тиззасида турган ёки унинг олдинги оёкларини кишанлаб ва эркин ҳолатда туришга йўл қўйилган. Эмиш учун бузоқ онасига яқинлаштирилган, шундан сўнг уни яна жойига олиб борганлар.

Мисрликлар бузоқ гўштини ахталанган ҳўкиз гўштига қараганда ҳам яхши кўрганлар. Қонун ҳукмдор ва коҳинларга фақат ахталанган ҳўкиз, бузоқ ва ғоз гўштини ейишга рухсат берган, қўй ва қўй ва чўчқа гўштини ейиш эса уларга ман қилинган.
Диодор (78, 175) ҳабар беришича сутни кўпинча қўйлардан олганлар: Қўй йилда 2 марта туққан, ундан одамларни кийинтирадиган жун олинган ва у кўпгина
сут берган, ундан жуда яхши пишлоқ тайёрланган.
Соғиш қўлда амалга оширилган ва фақат эркак томонидан бажарилган, соғувчи ўнг оёғининг тиззасига ўтириб, чап оёқни турғун ҳолатда тутган.

Тутанхамон пирамидасида ёзилганидек сут овқатликда истеъмол қилинган ва даволашда   унинг шифобахш хусусиятидан фойдаланилган".

Сигирни бузоқ билан ийдириб соғиш эски усул ҳисобланган ва мисрликлар соғишнинг янги усули – бузоқсиз соғишни жорий қилишга интилганлар, лекин кейинги усул ҳам қисман учраган.

Тавротда (12, 6, Лютер таржимасида) Авраам кўп қорамолни Мисрдан олган, ўша даврда бойлар сигир сутини истеъмол қилганлар ва кўп соғин сигирларни сақлаганлар, табиийки Миср сигирлари, қисман бўлса – да, сут берувчи хил бўлгандурлар; чунки яҳудийлар Мисрни ҳар доим ҳам сут ва асал оққан давлат деганлар. Бунга яраша араб олими Абдул–Латиф исботлашича, Мисрнинг узун шохли сигирлари кўп сут берганлар.

Умуман, икки жинсдаги қорамолдан ҳам ҳар хил ишларда фойдаланилган: миниш учун, далаларга ишлов бериш учун, янчишда, оғирликни ортишда, бир жойдан иккинчисига ўтказишда ва ҳоказо.
Қадимгиларнинг ёзувига ва қолган ёдгорликларга қараганда моллар ҳар хил тусда бўлганлар; калак моллар ҳам учраган.

Миср қорамолчилигида моллар 3 муҳим ҳилда бўлган: узун шохлилар, қисқа шохлилар ва калаклар.
Молнинг яғрин баландлиги қисқа шохлилар ва ўркачсизларда 110–130 см, узун шохлиларда 130–150 см бўлган.

Шуниси қизиқки, ўша даврларда ҳам мисрликлар ўз молини шохсизлантирганлар ва бу усулни ўз ёдгорликларида эслатиб қолдирганлар: шохсизлик маданият ҳосилидир. 

Миср молининг орасида эгилувчан шохлилари ҳам бўлган, улар шохлилардан калакларга ўтар гуруҳи бўлган 

Калла суягининг тузилиши буйича қадимги миср моли жанубий Воs primiqenius хилига қараган. Умуман айтганда, Мисрда қорамолчилик маданияти юқори даражасида бўлган.

Қадимги ёдгорликларда қолдирилган маълумотлар бўйича берберларда (Шимолий Африкада қадимда яшаган қабила халқлари) ҳўкиз ва ўркачли ҳўкиз гарамонтларнинг биринчи юк тортувчи моллари бўлганлар. Ўша даврда уларга туя ва от маълум бўлмаган. Лекин қўчқор Амон худоси шаънига қурбонлик қилинган.

Қадимги Мисрда қатор ибодатхоналарда хўжалик ишларидан озод қилинган муқаддас қўчқорлар сақланган, улар вояга етган ёшларида сўйилганлар; улар мумиёланиб, тантанали равишда кўмилганлар, (48, 58).

Кафрияда (Жанубий Африкадаги қадимги давлат) сигирларни фақат ёш эркаклар соғганлар; ҳеч бир аёлнинг мол сақланган муқаддас жойга киришга ҳаққи бўлмаган.

Молнинг шохи айрим пайтларда шундай катталикда бўлганки - узунаси 4-5 футга, шохларнинг учлари ўртасидаги масофа 8 1/3 фут бўлган.

Скифлар чорвачилиги

Скифлар Шимолий Қора денгиз ёнидаги чўлларда яшаганлар, (милоддан олдинги VII – асрдан – милоднинг II-асригача). Уларнинг чорвачилиги тўғрисида Геродот (18, 115) маълумот беради.
Шарқий яъни “шоҳона” скифлар кўчманчи ҳаёт кечирганлар ва чорвачилик айниқса, йилқичилик билан шуғулланганлар.

Кўчманчи скифларнинг асосий моли от булган, ундан анча кам куй ва қорамол асралган,

Ўтроқ скифлар деҳқончилик билан бирга уй ҳайвонларини урчитиш билан шуғулланганлар. Молнинг бир қисми ишчи мол сифатида ишлатилган.

Ғарбий скифлар (яъни ўтроқ, деҳқончилик билан шуғулланганлар) отлар, қўйлар ва қорамолдан ташқари уй паррандасини ҳам урчитганлар (тухум пучоғи, ғоз, ўрдак ва товуқ қолдиқлари топилган). Ундан ташқари, ўтроқ скифлар асаларичилик билан шуғулланганлар. Юнонлар скифлардан анча асал ва асалари мумини олганлар.
Қадимги Шумер давлатидаги чорвачилик
Маълумки, Шумер давлати 2 дарё–Дажла ва Фирот ҳудудида ташкил бўлган дунёдаги энг қадимги давлатлардан бири ҳисобланади. Шумер давлатинииг хўжалиги тўғрисидаги маълумотлар Авеста ёзилганидан бирмунча олдин бўлса–да уни келтиришни лозим деб топдик, шунда Авестагача чорвачиликнинг аҳволи тўғрисида китобхонда тасаввур пайдо бўлади, деб ҳисобладик.
Қадимги Шумер давлатининг дастлабки ёзувлари 1928 – 29 йилларда ўтказилган қазилма ишлари натижасида аниқланган Урука шаҳрининг архиви ҳисобланади. Маълумотлар милоддан олдинги IV –минг йилликнинг охири –III– минг йилликни бошланишига тааллуқлидир.
Уй ҳайвонларини урчитишга айниқса 2 дарё (Дажла ва Фирот)нинг кенг ботқоқлик ерлари ва яхши яйловлари бўлган энг жанубий қисми мос эди. Шунинг учун айнан бу ҳудудда бошқа вилоятларга қараганда бутун кейинги даврларда чорвачилик ривожланган бўлган. Шундай бўлса –да Урука шаҳрининг ибодатхона хўжалигида чорвачилик чамаси ҳали кенг ривож топмаган; бир тарзда ҳам майда, ҳам йирик шохли қорамол урчитилган.

Қўй сурувлари махсус чўпонлар қаровида бўлганлар. Сурувларни, эҳтимол, уларни қўриқлаган итлар ҳам сақланган. қишда молларни боғлаб асраш ҳам тажрибаланган. Ўз оёғи билан ўт ейдиган кўйлар суруви билан бирга, ҳужжатларда кўрсатилишича, махсус бўрдоқиланадиган қўй ва қўчқорлар боқилган. Чорвачилик маҳсулотларидан сут, ёғ, жун ва тери номлари эсланади. (67, 270).

Эчкилар сони кўйларга нисбатан бирмунча кам бўлган. Иннина хўжалигида қорамол сақланишига муҳим эътибор берилган, бу тўғрида ҳўкиз ва сигирларга таъаллуқли ҳужжатлар ҳамда бу ҳайвонларнинг муҳрлардаги ва ҳайкалчалардаги тасвири гувоҳлик беради.

Ишчи ҳўкизлар алоҳида гуруҳни ташкил қилганлар. Сигирлар аввало сут ва сут маҳсулотларига эга бўлиш учун урчитилган.

Бир ҳужжат маълумоти бўйича қорамол билан бирга, эшаклар ҳам сақланганлар. Эшаклар кейинги пайтлардагидек миниладиган ва ишчи ҳайвонлар сифатида фойдаланилган бўлиши мумкин.

Урука ибодатхона хўжалигида чўчқачилик ҳамда паррандачилик (ғозлар, ўрдаклар) билан ҳам шуғулланилган. Паррандалар, айниқса сувда сузувчилари, кўп марталаб хужжатларда айтилади. “Эртанги Ур” ибодатхона хўжалигида (милоддан олдинги XXVIII –XXVII асрлар) – майда шохли мол аввало жун учун асралган. Қўйларни қирқиш (жунни "тараш")

тўғрисида хужжат бор. Эчкилар ҳам жун учун сақланган. қўйлар арпа билан боқилиб сўйилганлар.

Қорамол тўғрисида бирмунча камроқ айтилади, лекин ҳўкиз, айниқса ишчи ҳўкизлар тўғрисида маълумотлар бор. Эшаклар тўғрисида атиги 2 та (Ҳужжатда айтилади. Чўчқа тўғрисида гап йўқ, лекин бир, холатда чўчқа гўшти айтилади.

Парранда тўғрисида бир марта ёзилган, лекин гап уй паррандаси тўғрисида эмас, балки тутилган ёки овда отилган қуш тўғрисида гапирилади.

Шуруппака (фари) ибодатхонасидаги чорва хўжалиги (милоддан олдинги XXVII – XXVI асрлар)

Шуруппака қадимда Фирот бўйида жойлашган. Эҳтимол, мол жамоа ерларини ишлаш учун берилган.

Бу хўжалик бўйича энг тўлиқ маълумотлар қўйчиликни ташкил қилинишига тааллуқлидир. Жун ҳамда гўшт олиш учун сўйиладиган қўйлар бўлган.

Яйловларда асралган қўйлар “ўтдаги қўйлар” дейилган. Сурувлар чўпонлар орасида тақсимланган. Айрим чўпонларга сон бўйича кўп қўйлар берилган, жумладан Урбаба номли чўпонга 1050 қўй берилган, у поданинг 141 бошга кўпайгани қайд қилинади.
Кейинги даврлардагидек қўй ва эчкилар умумий подага бирлаштирилган.

Ҳўкизлар чўпонлари тўғрисида ҳам эсга олинади.

Сигирлар подаларидан ҳар хил сут маҳсулоти, жумладан ёғ ва пишлоқнинг ҳар хил турлари олинган.

Ҳўкизларнинг кўпчилиги сўйиш- учун боқилган; улар махсус молхоналарда белгиланган чўпонлар назоратида сақланганлар. Шуруппака хўжалигида кўп ўринни ишчи эшаклар эгаллаганлар, улар асосан шудгор ишларида қўлланилган, лекин аравага қўшиладиган ҳам эркак ҳам урғочи эшаклар асралган. Эшаклар аравага қўшиладиган ва юк ташийдиган ҳайвон сифатида 2 дарё.бўйида қадим замонлардан фойдаланилгани маълум. Чўчқачилик, эҳтимол, суст ривожлангандир, шунинг учун ҳам бўлса керак чўчқаларни урчитиш бўйича маълумотлар кам. Лекин бу соҳанинг борлигини чўчқа ёғи тўғрисидаги эслашдан хулоса қилса бўлади.

“Бау” ибодатхонасидаги хўжалик
(милоддан олдинги XXV–XXIV асрлар)
Икки дарё яқинидаги “Бау” хўжалигида айрим сурувлар махсус чўпонларга ишонилган, бунинг устига улар ўртасида молни тақсимлаш ўта ихтисослашган. Махсус чўпонлар молнинг ҳар хил гуруҳида бўлган: қорамол – ҳўкизларни, сигирларни, эшакларни, эчкиларни, қўйларни боқиш учун, улардан ташқари она эшакларни боқувчи махсус чўпонлар (ҳўкизлардек ишчи мол сифатида ишчи эшаклар ишлатилган, ҳаттоки бир чўпон қарамоғида ишчи ҳўкизлар, бошқа чўпонлар қарамоғида – эшаклар бўлган, ёш ҳўкизчаларни айрим чўпонлар боққанлар. Жун олиш учун боқиладиган қўйларни чўпонларидан бошқа бўрдоқига боқиладиган, қурбонликка сўйиладиган қўйлар учун бошқа чўпонлар ишлатилган.

Саройда бўлган бошқа чўпонлар сўйиладиган молларни (қўй, эчки, оҳу) боққанлар. Беркитилган молга ем рўйхатга қараб берилган.

Келтирилган далиллар чорвачиликнинг ўта ихтисослашганлигадан, унга катта эътибор берилганидан далолат беради.

Чўчқачилик “Бау” хўжалигида кенг ривожланган. Чўчқалар саройда, яйловларда ва қамишзорларда асралган. Ем молни боқиш учун, аввало саройда асралган мол учун, яйловда боқилаётган молга камроқ миқдорда, маълум меъёр асосида берилган.

Чўпонлар саройга молнинг мўлжалланган сонини беришга мажбур бўлганлар – қурбонлик учун, сўйиш учун, ниҳоят, қочиришда ишлатиш учун.

Қирқим вақтида қўйлар отарга келтирилган, ундан сўнг яна чўпонга қайтарилган. Йилнинг ойларидан бири махсус “қўйларни қирқиш” деб белгиланган. Чўпонлар чорвачилик маҳсулотларидан сут, ёғ, пишлоқ топширганлар. Сўйиш учун чўчқалардан ташқари, унинг махсулоти ҳам топширилган, масалан, чўчқа ёғи ва ҳоказо.

Харом ўлган, қурбонликка сўйилган молларнинг териси марказий омборхонага, келгусида қайта ишлов бериш учун топширилган. Ёш моллар чўпонларга мол бериш, улардан молни олиш, молни шахсларга қурбонликка бериш, молни сотиш ва сотиб олиш синчкилаб ҳисобга олинган, бу маълумотлар дастлабки турдаги жадвал ҳамда якуний ҳисобланиб, рўйхатга олинган.

“АВЕСТО” САҲИФАЛАРИДА ДЕҲҚОНЧИЛИК ВА
ЧОРВАЧИЛИК МУАММОЛАРИ

“Авесто”да маълум хилдаги жамият, унинг тузилиши, тараққиёти тўғрисида маълумотлар келтирилади. Бу жамият водийларида 25 миллионга яқин халқ яшаган. Мана шу аҳолини боқиш учун етарли миқдорда “газламага ўхшаш” суғориладиган ер ва кўп сонли молни боқадиган яйлов бўлган. Чорвачилик ва деҳқончилик маҳсулотлари етарли миқдорда етиштирилган. Бу мамлакатни муқаддас: Авеста китобида “ажойиб мўл –кўлликга эга давлат” деганлар. Шундай бўлишига асосий сабаб – аввало бу халқнинг қобилияти, яхши ер, қолаверса, бу ерларни сув билан таъминлаган бош дарёлар, (Аму ва Сирдарё), яъни “Ардвисура – Анахита (сув маъбудаси) сувининг тозалиги, бу сув – фаолиятни ривожлантириб, мол подаларини равнақ топтиради, ердаги мавжудотларни тараққиёт эттиради, давлатларни гуллаб –яшнатади, одамлар уруғини тозалайди” – деб Заратуштра қаттиқ туриб кўп марталаб уқтирган (Ясна L XIV, Яшт XIII).

Сон жиҳатидан катта ва кўп қабилалардан иборат бу қадимги давлат маънавий истеъдодли, иқтисодий гуллаган, юксак чорвачилик ва деҳқончилик санъатига эга бўлган. Бу мамлакат шу даврдаги барча давлатлардан устун бўлган ва унга берилган бундай тавсифнома– “у билан Тангрининг боғидаги ҳеч бир дарахт ўзининг гўзаллиги бўйича тенглаша олмайди” - ҳақиқатдан ҳам тўғридир.

Бундан 3 – 4 минг йил илгари яшаган бу халқ шу даврларда ҳам миххатга эмас, иероглифга эмас, ўзининг мукаммал ёзувига, давлатчилигига эга бўлган. Мана шундай ақлий ривожланиш чўққисида бўлган бу давлат ва унинг халқи! (72, 95, 103, 211, 391бб).

Шунинг билан бирга бу ўтроқ чорвадорлар ва деҳқонлар жамиятидир, улар қорамол, от ва туяларни урчитганлар. Уларда чўчқа эшак парранда ҳам асралган. Мол асраш доирасида бутун мулкий қизиқишлар айланган. Кўп –кўп подаларни, отларни, молга керак яйловларни “Авесто” мадҳияларининг қаҳрамонлари худолардан сўрашган. Шунинг билан бирга сунъий суғоришга асосланган деҳқончилик ҳам “Авесто”га яхши маълум. Деҳқоннинг меҳнати фахрли иш деб ҳисобланган, (67, 96).

“Авесто “да халқни боқадиган ерни алоҳида қадрлаганлар; уни кенгайтириш масаласига эътибор берганлар. Бир пайтда давлатда кўпаяётган аҳолининг зичлиги ошиб, торлик пайдо бўлган. Шунда Ахурамазда Йимага кўрсатма беради (Вендидод, II фаргард, 1–41 боблар): “ер, подалар, ишчи моллар, одамлар, итлар, парранда билан мутлақо тўлган, . . . ҳеч ким ўз ўрнини топа олмайди ва уч марта Йима “ерни олтин омоч билан ҳайдаган, ҳар замон учдан бир қисмига кўпайтирган” (16, 40 бандлар).

Жамият моли кўп бойларни ва камбағалларни билади. Пул маълум бўлмаган ва алмашувда асосан мол ўлчов бўлиб хизмат қилган. “Авесто” қаҳрамонлари – Йима, Атвья, Пурушаспа ва бошқалар –“пода билан бой”, “ҳўкиз билан бой”, “отлар билан бой” дейилган доимий иборалар билан сўзлаганлар. Улар номидан кудратли чорвадор – ҳарбий аслзодалар чиқдилар, уларнинг жанговар ва мардона жасоратлари билан “Авесто” матнлари тўлган. Уруш ва ҳужум мавзуи доимо молни эгаллаш билан боғлиқ бўлган. ҳунармандчилик деҳқончиликдан ҳали ажралмаган. (29, 80 б). Аҳоли турар жойи деворли катта шаҳардек мустаҳкамланган манзилгоҳларда яшаган. Қадимги Хоразм шаҳарларининг тузилиши Қалъалиқир ва Кўзалиқир ижтимоий – иқтисодий ҳаёт – бундаги хўжаликда ўтроқ, чорвачиликнинг ўрни устун, лекин деҳқончилик ҳам мавжуд. Бу тўғрида ривожланган ирригация шохобчаларининг борлигидан далолат беради. Лекин бу даврда деҳқончилик шубҳасиз, иккинчи даражали аҳамиятга эга бўлган. 
Буларнинг ҳаммаси (мол, ер ва ҳоказо) аймоқнинг ёки қабиланинг жамоа ҳимоясида эди, айрим оилаларнинг хусусий мулки бўлган. Мол учун урушлар эса мол доирасида бўлиб, чорвачиликнинг ўлчамини табақалаштирилишига келтирди. Айрим оилалар қўлида мол тўпланишига имкон яратилди, ана шу оилалар аста – секинлик билан қудратли– аймоқ қабиласи аслзодаликни барпо этди. Мана шулар абадий тарихий манбалар билан тасдиқланган. Бу аввало “Авесто”, ундаги “квадратли Вара” ва “тирик деворлик шаҳарлар” ўртасидаги ўта ўхшаш тенглик, ундан фойдаланишга сўзсиз ҳуқуқ беради (милоддан олдинги 1 – минг йилликнинг 1– ярми), (62, 35).

“Авесто” бўйича жамиятнинг ижтимоий таркиби куйидагича бўлган, (25, 26). 
Жамиятнинг иқтисодий уяси vis – аймоқни ташкил қилган, у ўз таркибига айрим кўҳна оила – nmana ни киритган. Шунинг билан бирга “Авесто”даги nmana маъноси бир вақтда “уй” деган тушунчани ҳам билдиради.
Vis нафақат аймоқ, балки уруғ маъносига ҳам ўхшайди, шундай хулоса қилиш мумкинки, уруғ овули бўлган. Уруғнинг бошлиғи бир даврда овул бошлиғи ҳам бўлган – (vispati).

Бирнеча аймоқлар қабилага –“zantu”га бирлашган. Лекин бу даврда “dahyu” (мамлакат) катта аҳамиятга эга бўлган, у “оқруг”га қараганда бирмунча йирик ҳудудий бирлашмага ўхшаган. Dahyu бошида мамлакат хукмдори – састар турган. Унинг изми оқсоқоллар Кенгаши билан чегараланган, мустабид ҳукмига эга бўлмаган ва амалда аймоқ қабила измига ўхшаган.

Сиёсий жиҳатдан “Авесто” жамияти ўзига хос иттифоқ ёки dahyu федерацияга ўхшашликни тасаввур қилади, уларнинг ҳар бири оқсоқоллар Марказий кенгашининг Бош назорати остидаги ўзининг ҳукмдорлигига эга бўлган.

Қадимги аждодларимиз чорвачилик билан яқиндан шуғулланганлар ва бунга алоҳида аҳамият берганлар. Шунинг учун ҳам “Авесто” да ёритилган асосий масалалардан бири – бу чорва моллари тўғрисида. Жумлдан “Авесто”нинг Гатлар (Алқовлар) қисмида шундай дейилади:.. Инсоннинг асосий вазифаси чорва молларини кўпайтириш ва сақлашдан иборатдир”, ёки... Пайғамбар бош ҳудо Ахурамаздага мурожат қилиб дейди: Сен биз учун тирикчилик манбаи бўлган чорва молларини яратдинг”.

Яштларда (мадҳиялар) айтилишича, Ахурамазда барча ҳожат ва тадбирларга йўл кўрсатувчи деб ўзининг 20 та муқаддас номини келтиради. Анашу номлар ичида иккинчи бўлиб “Чорвадор” номи туради. 

Ундан ташқари Ахурамазда ўзининг 50 дан ортиқ номларини тилга олади ва улар билан ибодат қилишга даъват этади; шу муқаддас номлар орасида “Чорвадор” номи ҳам санаб ўтилади. Демак, чорва билан шуғулланувчилар Ахурамазда томонидан шу қадар улуғланган.

Бешинчи Яшт, “Ардвисур – Яшт”да шундай дейилади: Илоҳ Ахурамазда дейди:

Ибодат қил ва сиғин,

Эй Зардушт, серсув Ардвисурага

Чунки у чексиз ва шифобахш, 

Девлар учун ашаддий душман, 

Ахурага содиқ захматкаш

Мақтов ва алқовларга лойиқ

Бир илоҳ.

Унинг билан ҳаёт фаровон,
Моллар озуқаси бўлур намоён.
Гуллатувчи ва яшнатувчи

Ажиналарни ва жодугарларни, 

Барча золим ҳукмдорлару 

Қора ният карапанларни

Қийратувчи бир илоҳ!

Бу Яштларда Ардвисура шарафига юзта йилқи, минг сигир ва қўйлар подасини қурбонлик қилиш ҳақида сўз боради. Ардвисура пайғамбар Зардуштга шундай мурожаат қилади:

Ҳақиқатда, эй Заратуштра

Сени яратгандир илоҳ Ахура.

Бутун дунёга ҳукмрон қилиб, 

Мени ҳам яратган буюк Ахура

Барча жонзотларни асрамоқ учун.
Менинг ҳукмим билан камол топади

Дунёда майда ва йирик чорвалар

Ҳатто икки оёқли бандалар ҳам

Дунёда Мазда яратган барча нарсалар

Менинг ҳимоямда чорвани асровчи қуроллар каби.

Шундай қилиб бош худо Ахурамазда нафақат чорва молларини, серсув яйловларни ҳам яратган, у чорвани ўз ҳимоясига ҳам олган. Ушбу ниятлар чорвадорлар ва чорвачилик соҳасининг нақадар улуғланганлигини кўрсатади.

“Авесто”нинг Вендидад қисмида ҳам чорва молларини улуғлаш давом этади.

Эй жаҳонни яратувчибуюк илоҳ! Бу она – Ер энг аввало қачон хурсанд бўлади? Ахурамазда дейди: Эй саодатли Зардуштра! Агар бир инсофли мард киши бир қўлида ўтин, барсман (ибодат таёқчалари), бир қўлида сут ва хаома (ўсимлик ва сут ичимлиги), туйиш учунг ҳованча ушлаб Митрага илтижо қилиб кенг ва серўт яйловлар сўраса, Раманга илтижо қилиб саноқсиз чорвалар сўраса.

...Иккинчидан – чи?

–Агар қаерда инсофли бирор мард сонсиз чорвалар, болалар, хотини, сути ва ёниб турганолови бўлган уй қурган бўлса, бундай уйда албатта мўл – кўл таъминланган чорва моллари, мўл озиқланувчи итлар, мўл озуқланувчи умр йўлдоши, мўл таъминланган олов, ҳамма вақт фаровон ҳаётни таъмин қилади.
Тўртинчидан – чи?

Ахурамазда дедики: – “Агар қаерда майда ва йирик молларни боқиб кўпайтирсалар, ўша ерда фаровонлик бўлади”.
Ардви Сури хизматича

Ахурамазда тўрт от

Берди. Бири Ёмғирдир

Бири ел, бири булут

Яна бири дўлу-муз

Келтирилган далиллар ота – боболаримиз чорва молларига қандай муносабатда бўлганликлари, уларни қандай қадрлашлари тўғрисида батафсил айтилган.
Шунинг билан бирга чорва молларини серҳосил ўт – ўланлар, яйловлар билантаъминлаш масаласига алоҳида эътибор берилганлигини кўрамиз. Бунинг учун аввало ерларни ўзлаштириш, борларидан унумли фойдаланиш масаласига алоҳида эътибор берилади.

Вендидоднинг II – фаргардида она – Ер энг аввало қачон ҳурсанд бўлади? – деган саволга Ахурамазда қуйидагича жавоб беради: – “Билгил эй Зардуштра! Агар қаерда ерларни ишлаб (экиб, экиб), ғалла ўт –ўланлар ва мевали дарахтлар эксалар, сувсиз ерларни сув билан таъминлаб, сув босган жойларни қуритсалар”. Бунинг учун ер бойитилиши, яъни унга етарли миқдорда гўнг солиниши шарт дейилади.
Бешинчидан – чи?

Ахурамазда дедики: – “Албатта қаерда майда ва йирик молларданкўп гўнг олинса”. Деярли 3000 минг йил илгари шу заминда яшаган одамлар ерни гўнг билан бойитиш масаласига алоҳида эътибор берганлар.

Она – Ерни ҳаммасидан кўп ким ҳурсанд қилади?

Жавоб берди Ахурамазда : –“Билгилки, эй Зардуштра! Агар кимки кўплаб ғалла ва ўтлар экиб ўстирса,мевали дарахтлар ўтқазса. Сувсиз ерларни суғориб, сув босган ерларнинг захини қочирса.
Экин экилмасдан қолдирилган ерлар қаттиқ ранж чекади, у худди бепушт эрга тушиб фарзанд орзу қиладиган гўзал аёлга ўхшайди”.

Ер ҳамиша ўзини ишлаган кишига миннатдорчилик билдиради, дуо қилади. Ер шундай дейди: – “Эй азиз инсон! Сен нон истагида менга ишлов бердинг, уруғ экдинг. Мен меҳнатларинг эвазига сенга мўл-кўл буғдой ва ҳар хил егулик инъом этаман”.
– Билгил, Зардуштра! Агар кимки ердан фойдаланиб, ишлов бермаса, ер шундай дейди: “Эй одам! Сен мени астойдил ишлаб экин экмадинг. Энди бировларнинг эшигида дарбадар бўлиб тиланчилик қиласан, бир парча нонга зор бўласан, кўзингни ҳамиша йўлга тикасан, ўзгалар сени эшигидан ҳайдайдилар”.

Бунда она – она Ер улуғланган, унда тўғри фойдаланилса одамга тинч, тўқ ҳаёт кечириши берилган. Шунинг билан бирга ерга мол учун экин экиб, мўл озуқага эга бўлиш тўғрисида айтилади.
Милоддан олдинги I – минг йилликда қадимги Хоразм элида одамлар қандай қилиб, қаерда яшаганлар. “Авесто” қаҳрамонларилан Йима томонидан қурилган мустаҳкамланган манзилгоҳ-квадратли Вара тўғрисида фикр алоҳида қизиқиш уйғотади. С.П. Толстов “Авесто”даги Варни милоддан олдинги I – минг йиллик ўрталаридаги турар жой деворли катта шаҳарлар (Кўзалиқир, Қалъалиқир) билан таққослайди.
Қалъалиқир қазилмалари нафақат милоддан олдинги VI – V асрларда бу ерда қандай қабилалар яшаганлиги тўғрисидаги маълумотларни берди, шунинг билан олимларга “Авесто”даги тушунарли бўлмаган текстни (маънони) тушунтиришга ёрдамлашди.

Академик В.В. Струве таҳрири остида чоп этилган “Древний Восток” китобида Варнинг қурилиши тўғрисида шундай таърифланади. “Авесто”да қадимги афсонавий қаҳрамон Йима қурган Вара шаҳри тўғрисида гапирилади: – “Отчопар узунлигида (3 км яқин – А.Б.). Варани Йима бутун тўрт томонидан қурди ва у жойга ҳўкизлар, одамлар, итлар, парранда уруғини ва қизил оловни ўтказди. У бутун тўрт томонли Варани отчопар узунлигида одамлар учун яшаш жой қилди:отчопар узунлигидаги Варани бутун тўрт томонли мол учун қўтон қилди. Уерга бир хатр(1,5 км яқин – А.Б.) узунлигидаги масофага сув келтирди ва у ёруғли туйнук ва эшик қилди”.
“Авесто”га бу шаҳарга аввало ҳайвонлар ўтказилди дейилади. Бу ерда ҳам шундай бўлган – ичкарида, қалъа девор ичида мол сақлаган: бутун қалъа мол учун қилинган катта оғилхона бўлган. Одамлар девор ичидаги узун йўлакларда яшаганлар.

“Авесто” бўйича (Яшт 5, 54 – 58), “Канъха Варасида ғам, ҳасрат, касалликлар бўлмаган: бу ерда яшаганларга у ёшликни ва ҳаётий кучларни қайтарган”.

Аҳолининг энг муҳим машғулоти – шубҳасиз, чорвачилик бўлган. Худди шунинг учун ҳам у шаҳарга хизмат қилган. Лекин аҳоли бу ерда ўтлоқ ҳолатда шуғуллана бошлаган, чунки бу шаҳарлар ҳар доим далаларни суғориш учун қазилган каналлар яқинида қурганлар.

Одамлар бу жойда бутун аймоқ ёки ҳаттоки битта қабиладан бўлган бир неча аймоқ бўлиб яшаганлар. Аймоқларнинг ҳаммаси бир хил бўлмаган. Мол билан бой ва камбағал аймоқлар бўлган. Бой аймоқлар қабилани бошқарганлар. Оқсақоллар ва бошлиқлар машҳур ва бой аймоқлардан бўлганлар.
Варанинг деворлари нимага баланд бўлган? Бу ерда жуд кўп миқдорда скифларнинг ўқ ёйлари топилганини эслайлик. Демак, атрофда душманлар бўлган, доимий урушлар олиб борилган ва мустаҳкам қалъа одамлар ҳаётини ва уларнинг энг асосий бойлиги – молни сақлаган.

“Авесто” нинг “Вендидод” қисми II фаргардида Варалар қурилиши сабаби қуйидагича таърифланади. “Қўйлар сурувчи уч томондан келаркан. Улар ғоят хавфли манзиллардан тушадилар: тоғларнинг юксак чўққиларидан, қишлоқларнинг чуқур ерларидан, қаҳрли қаҳратондан бурун сувлар шиддат билан оққан бу сарзаминларда гиёҳ ва ўт-ўланлар ғоят сероб бўлади. Аммо қаҳратон оёғи етгач ва у бутунлай кириб келгач, қорларнинг қутиришини кўрсанг, энди бу заминда сурувларнинг ҳайратбахш оқимидан ном-нишон тополмайсан.

Шундан сўнг ҳар бирининг тўрт томони асприйс (йўл узунлиги ўлчови, отчопар майдонларининг ҳажмига нисбатан олинган) бино қил. Қўйлар, туялар, олов уруғларини у ерга олиб бор”, (“Гулистон” журнали, 1999 й.1-сон).
Вендидод китобининг II – фаргард 25 – бандида Ахурамазда Жамга (“Авесто”да Йима Вахвахвантнинг ўғли-ярим худо, ярим одам, – гўзал, иссиқ дийдор) фармон беради: Одамлар ва жониворлар учун ҳар бирининг тўртга томони ҳам асприйс узунлигида Вара қур. Вара ер ости манзили – бу Вара манзилга Ахурамаздаярамасларнинг йўл топишини истамайди қандай қилиб ҳатто ҳайвон турадиган ерости манзилига эҳтиётлик қил. Сўнгра сигирлар ва қўйлар учун ҳар бирининг тўрт томони асприйс узунлигида бўлган Вара барпо айла (Вендидоднинг паҳлавийча шаҳрида Вараларнинг узунлиги икки хосар яъни икки фарсанг дейилади. Шундан хулоса қилиш мумкинки, асприйс икки фарсанг узунлигидаги ер, (эҳтимол икки фарсанг кенгликда). У ерда сувлар узунлиги бир хосар бўлган ўзанларда шитоб билан оқадилар”.

Буюк илоҳ Ахурамазда ҳаётнинг бошланғич давридан бошлаб ўзининг ёрдамчиси Арта кўмагида бу чорва моллари учун озуқа ҳисобланган ўт-ўланларини ерда яратди. (Гатлар, 3).

У ерда ҳамиша ям-яшил ва хуррам, ҳамиша йегулик ва қут-баракатли яйловлар яратган. (Вендидод, II фаргард, 26-банд.

Демак, молга эга бўлиш билан уни яхши жойда асраш ва мустаҳкам озуқа манбаи – ҳамиша егулик ва қут – баракатли яйлов бўлмоғи керак экан. Айнан бу энг муҳим тадбир хўжаликларда бутун унутилган: кўпчилик ҳолда мол бош сони бор, лекин унинг озуқаси етарлича эмас; дағал ва ширали ўт бўлса, ем қисми қаердандир, қиммат баҳога сотиб олинади, у ҳам бўлса мол эҳтиёжининг 20-25 фоизини қоплайди, холос. Албатта, бундай вазиятда молдан режалаштирилган маҳсулдорликни олиб бўлмайди. Ҳозирги кунда чорвачиликдаги энг йирик муаммо айнан шундадир; соҳанинг мустаҳкам озуқа базаси яратилмоғи лозим.
Молларнинг наслига, улардан олинадиган маҳсулот миқдорида алоҳида эътибор берилган, “... у ерга ер юзидаги энг улуғ, энг олий, яхши жониворларнинг хилма-хил уруғларини олиб бор. Баракатли яйловларни яратиб, энг яхши уруғли жониворларга эга бўл”, (Вердидод, II фаргард, 27 банд).
Тарихий тажрибаларга суянган ҳолда қорамол маҳсулдорлигини ошириш мақсадида Хоразм вилоятида XX асрнинг 55 – 60 йилларидан бошлаб бир қанча тадбирлар амалаг оширилган. Украина Республикасининг Запорожье ва Донецк, Русиянинг Крим вилоятларидан қизил чўл зотли, Болтиқ бўйи мамлакатларидан – эстония қизил, литва қизил ва латвия қўнғир зотларига мансуб, юқори маҳсулдор таналар ва буқачаларнинг минглаб бошлари сотиб олиб келтирилди. Дастлабки пайтларда уларга етарли шароит яратилмаганидан, энг асосийси – қониқарли озиқлантириш бўлмаганидан – бу мол кўплаб нобуд бўлди. Лекин кейинчалик чорванинг озуқа базасига эътибор берилганидан, наслдор мол вилоятга – йилнинг сентябрь–октябрь ойларида кўплаб олинганидан (келгуси иссиқ ойларгача мол мослаша олган), унинг нобудгарчилигига чек қўйилди.
Юқорида келтирилган далиллардан шундай хулоса қилиш керакки: насли яхши молдан унумли фойдаланиб, ундан кўп маҳсулот олиш учун аввало бу молга яхши шароит – мўл – кўл мол озуқаси нормал асраш шароитлари яратилмоғи лозим. Шунинг билан бирга селекция тадбирларидан – танлаш ва саралаш ишлари ўтказилмоғи даркор. Шундагина бу яхши уруғдан маҳсулдор насл, кўп маҳсулот олинади.
Хоразм вилоятида XX – асрнинг 60-90 йилларида илғор хўжаликларида (Боғот туманидаги И.Дўсов номли, Гурландаги “Намуна”, Қўшкўпирдаги О. Жуманиёзов, Урганядаги С. Қаландаров, Хонқадаги ал – Хоразмий, Хивадаги Р. Мадаминов, “Ўзбекистон”, Шовотдаги, Маҳтумқули, Янгиариқдаги А.Ўтар номли ва бошқалар) наслдор молларга яхши шароитлар яратилган ва бу хўжаликларда ҳар бир сигирдан соғин даврида 3000 – 3450 килограмм, айрим сигирлардан эса 5000-5500 килограмм сут соғиб олинган. Лекин вилоят бўйича шу йиллари ҳар сигирдан ўртача 1900 – 2150 килограмм сут соғилган. Ваҳоланки бу сигирларнинг оналаридан 5000-7500 килограммгача сут олинган. Манашу юқори ирсий қобилиятнинг тўла юзага чиқмаганлигининг асосий сабаби – молларни талабига, уларнинг маҳсулдорлигига қараб ем – хашак билан таъмин қилинмаганлигидир.
Вендидоднинг II – фаргарди, 28 – бандида шундай дейилади: “... у ерда ер юзидаги энг баланд, энг хушбўй ўсимликларнинг уруғларини олиб бор”.

Бу жойда гап оддий ем – хашак экини тўғрисида эмас, балки бедадек қимматбаҳо озуқавий экин тўғрисид айтилса керак. Энг қизиқи шундаки беда “Авесто” ёзилган пайтларда Фарғона водийсида кенг майдонларда экилган. Ўша даврда Даван (Фарғона) Кангюй (Хоразм) билан яқин ижтимоий – харбий алоқада бўлганлар. Қадимги Фарғонада ихтисослашган отчилик ривож топган. Мамлакатда машҳур зотдор –даван отлари урчитилган. Хоразмликларда ҳам яхшигина маниладиган от бўлган.
Зотдор миниладиган отларни урчитиш уларни боғлаб, айниқса, қиш пайтида, боқиш билан амалга оширилган. Шунинг билан бирга бу отлар яхшигана кўк беда, унинг пичани билан боқилгани шубҳасиз. “Аҳоли винони, ўзларининг отлари му-су (беда) ўтидек яхши кўрадилар – деб маълумот беради Хитой саёҳатчиси Чжан Цынь (9, 275). Шундан Фарғонада парвариш қилинган му – су ўти (беда) отларнинг асосий озуқаси бўлган (айниқса боғлаб сақланганда), (Заднепровский, 29, 80). Хитойлилар Фарғона отлари билан 700 йил давомида (милоддан олдинги II – асрдан милоднинг 479 йилигача беда уруғини ҳам совға ва айрибошлаш йўли билан олганлар, (9, 276).

Юқоридаги далиллардан хулоса қилиш мумкинки, Хоразм ҳудудида ҳам бундан 3000 йил илгари беда экилган ва бу ўт билан Хоразмнинг миниладиган отлари боқилган.

Урчитиш учун молларни танлаш усуллари ота – боболаримизга маълум бўлган. Улар юқори маҳсулдор молларни танлаб, жуфтлаштирганликлари тўғрисида “Авесто”нинг Вендидод китобида яққол ёзиб қўйилибди.

“... у ерга ер юзидаги энг улуғ, энг олий яхшт жониворларнинг хилма-хил уруғларини олиб бор” ва яна

“... нобуд бўлмасликлари ва йўқ бўлиб кетмасликлари учун уларни жуфт-жуфт қил”, (Вендидод, II фаргард, 27, 28– бандлар).

Албатта, бундай тадбирлар ўтказилмаган бўлса, китобда бу тариқа тушунарли қилиб ёзилмаган бўларди, деб ҳисоблаймиз. Бизнингча ота-боболаримиз “Авесто” ёзилишидан анча илгари чорвачиликда соф уруғ, наслчилик ишлари билан яқиндан шуғулланганлар, шунинг учун ҳам бу заминда машҳур от, қўй ва бошқа тур қишлоқ хўжалик ҳайвонларининг зотдор моллари кўп бўлган. Шу мол аҳолини боққан, харбий юришларда асосий ишни бажарган.

Ҳўкизларни ёшлигидан бичиб, дала ишларида, савдо қилиш учун бошқа давлатларга юриш қилган халқлардан бири хоразмликлар бўлганликлари тўғрисида аниқ маълумот Хитой манбаларида (“Тан сулоласининг тарихи” ва В.В. Бартольд, (7, 135) асарида келтирилади. 

Шунинг билан бирга, “…бироқ зинҳор у ерга букрилар, пуштсизлар, гуллар дрявака (ёлғончи, баданда иллати бор), касвиш (кин ва жазо девининг исми), визбориш (бемор ёхуд танасида иллати бор кимсалар гуруҳи), суйлоқ тишли, пес, умуман Аҳримон ўз доғини қолдирган бирор-бир кимсани кирита кўрма” деб инсонни наслни, молни сақлашни насиҳат қилади “Авесто”, (Вендидод, II – фаргард, 29-қисм),

Шунингдек, бу муқаддас асарда чорвачиликнинг чуқур билимдони сифатида фақат бу соҳага хос нафис маъноли тадбирлари тўғрисида айтилади. Жумладан “Гатлар” қисмида шундай дейилади:

“... Асрлар мобайнида қатъий қилиб ўрнатилган чорвачилик қонунлари мавжуд бўлиб, уни ҳеч ким бузиши мумкин эмас. Бу қонунларни бузувчи ёвуз кучлар – карапанлар Дуруж (Ёмонлик) бисотидаги балоларга гирифтор қилинади.”

“Гат”ларда молни талончилик қилувчи ва опқочиб кетувчи кўчманчилар ҳаётига танбеҳ берилади, қурбонликка сўйиб, мол йўқотадиган ҳукмдорларга ва коҳинларга лаънат айтилади, лекин ўтроқ чорвадорлар меҳнати юқори баҳоланади.

Шунингдек “Авесто”да шартнома шартларига амал қилувчилар айниқса қадрланганлар. Молнинг кенг яйловларига эга бўлиб, шартномага кимда-ким ёлғончи бўлмаганларга Митра тезкор отларни инъом этган, (Яшт, Х3).

...Ахурамазда ўз ёрдамчилари Арта ва Араматилар билан чорва молларига ўз боқувчиларини танлаш иҳтиёрини берди, яъни чорва молларини боқишни ҳар бир тўғри келган инсонга эмас, балки молларни севадиган, бу касбга меҳр қўйган одамларни танлаб олиб, молларнинг тақдирини фақат уларга ишониш кераклиги тўғрисида айтилади.

Молни яратган Ахурамазда уни танлов олдида қўяди, чўпонга қарашли бўладими ёки йўқми? (Ясна, 31, 9) ва танлов чўпон фойдасига ҳал бўлади. Худолар ҳам яхши мол эгаси бўлган чўпонган манфаатли бўлганлар, (Ясна 29,1 – 2). Зардуштра ҳам молдан ярамас эгани четлатишни ёлворган ва Ариматига молни ўз паноҳига олишни сўраган, (Ясна, 48, 4).Молнинг жони пок чўпон бўлишига нолинадива худолар унга Ахурамаздани берадилар, (Ясна 29,2). Лекин чўпоннинг ва молнинг душманлари, девлар тарафдорлари яйловларни хароб қилдилар, чўпонни ўлдирадилар ва молнинг жони бошқа чўпонни талаб қилади – Виштаспдек кучли ҳукмдорни (Ясна 46, 14). Виштаси молларни ўғирланишдан, олиб кетишдан ҳимоя қилади ва чўпон – молбоқарга эркин ҳаётни ваъда қилади.

Чорвачилик ҳақиқатдан ҳам шундай соҳадирки, унда молни севгучи, унга меҳрини берган, чорвадор номига иснод келтирмайдиган инсон ишласа, ишда муваффақият қозониш мумкин. Айрим пайтларда эса бу соҳага тасодифий ҳолда кириб келганлар ҳам бўладики, улар оз вақт ўтиши биланоқ соҳани ташлаб кетадилар. Албатта бундай шахсларга маҳсулот бергувчи, инсонни боқувчи молни ишониб бўлмайди.

Ҳақиқатдан ҳам қайси соҳада инсон йил давомида қишин – ёзин, уни бозори – бебозори, тўйи – маросими, иссиқ – совуқига қарамасдан эрталаб туриб, молнинг тагига кириб сут соғади, айрим касал мол билан ёнма-ён туриб унга қарайди? Шунинг учун ҳам бўлса керак, бош ҳудо аҳурамазда ўзининг 20 та муқаддас номлари ичида иккинчи бўлиб “чорвадор” номини келтиради, (Яшт, 46) ёки Ясналарда Ахурамазда айтади: “Мен ушбу муқаддас заминда чорва молларини асровчи чорва эгаларига Эркин ҳаёт ва эркин ҳаракатланишни таъмин этмаган”.

Ахурамазда жамиятдаги тўрт касбий табақаларни улуғлайди; булар – руҳонийлар, ҳарбийлар, чорвадорлар ва ҳунармандлар. Шундан кўриниб турибдики, чорвадорлар касби – бу улуғ, муқаддас касбдир, чунки чорвадор инсонни энг олий маҳсулот – сут, гўшт ва ҳакозолар билан таъминлайди ва бу ишда ўзининг меҳнатини айамасдан, жонини фидо қилади.

Шундай бўлса – да “Авесто”да Ахурамазда айтади: “Эй улуғ илоҳ! Мен сендан шуни сўрайманки мол боқар (чорвадор) Арта ёрдамида чорва молларига эгалик қила оладими?” Олий илоҳ дейдики: – “яратувчи сени чорвадор ва бўйсинувчи молбоқар учун яратди.”

Барча самовий кучлар ва улар орасидаги чорва молларини яратувчи илоҳ энг аввало моллар учун тинч ва осойишта яйлов, ўтлоқлар, зарурпарвариш ва тарбия хусусида ғамхўрлик қиладилар, бошқача қилиб айтганда, энг кучлилар чорва молларини яратувчи илоҳ чорва молларини ғамхўрликка оладилар.

Гатларда ёзилган:

" — Чорва моллари учун яхши ғамхўр эга (хўжайин) зарур. Пайғамбарнинг ўзи бемаъни хўжайиннинг чорва молларидан йироқ бўлиши ҳақида ибодат қилади. Марҳаматли Арта мукофотига сазовор бўлишни истаган ҳар бир шахс молларини ҳар қандай шафқатсизлик ва қийноқдан асрамоғи даркор. Шунинг билан бирга пайғамбар соҳибжамол маъбуда Араматидан чорва молларини ўз ҳимояси остига олишни сўрайди, токи моллар инсоннинг озиқ – овқати учун семирсинлар, (Гатлар, II — қисм).
Чорва моллари жамиятга нақадар зарур эканлигини, шундан билиб олиш мумкинки, Ахурамазда яратган барча нарсалар орасида чорва моллари биринчи ўринга қўйилади, (Гатлар, II-қисм).
Чорва молларини, сувларни ва ўсимликларни, ёруғлик ва тупроқни, барча манфаатли нарсаларни яратган Ахурамазда олқишланади. Шунингдек, чорва моллари учун тинч – осойишта яйловлар ва озуқа билан таъминлашга барча чақирилади ва Ахурамаздани олқишлаш ва чорва молларини зарурий озуқалар билан таъминлашни барча нарсадан устун қўйилади. (Гатлар, II — қисм) .
Бу улуғ сўзлар. Қарангки, чорва молларини зарурий озуқалар билан таъминлашни ота-боболаримиз 3000 йил бурун барча нарсадан устун қўйганлар. Бугунчи? Кўп хўжаликларда чорва молларини озуқа билан таъминлаш масаласига бефарқ қарамоқдалар. Натижада мол қониқарсиз боқилмоқда, унинг маҳсулдорлиги паст, маҳсулот кам миқдорда. Оқибатда аҳоли чорвачилик маҳсулоти билан тиббий меъёрга қараганда анча кам таъминланган. Шунинг учун ҳам бугун чорвачиликга мутасаддилар ота-боболар мероси, фан ва илғор тажриба ютуқларига яраша иш қилиб, чорвачиликнинг мустаҳкам озуқа базасини яратиш масаласига алоҳида эътибор беришлари шарт.
Масаланинг иккинчи томони ҳам борки, – молларни ёвуз кучлардан сақлаш учун ҳам уни боқиш ва бошқа анча тадбирлар амалга оширилмоғи керак. Бунинг учун нима қилиш кераклиги туғрисида бу муқаддас китобда анча гапирилади. Жумладан Гатларда шундай дейилади:
“   Одамлар ва моллар ёвуз кучлар вакили, ғазаб ва жаҳолат деви Айшмадан зарар – заҳмат кўрадилар. Энг аввало ёвуз Айшмани енгиш даркор, бунинг учун кучли ҳокимият зарур".

Дастлабки пайдо бўлган руҳлар, энг аввало ҳаётни, иккинчи бўлиб уни йўқ қилиш (ўлим) ни яратдилар. Қора кучлар вакили бўлган девлар ҳаётни бузиш руҳини танладилар, улар Айшма билан инсонлар ва молларнинг тинч ҳаётини бузадилар, ёвуз девлар тинч ва осойишта ҳаёт, кечирувчи чорвадорларнинг ёвуз душманлари ҳисобланадилар. Улар чорва молларининг қирилишини, буюк қуёшнинг сўнишини истайдилар, серсув ўтлоқ ва яйловларни қуритадилар ва Артабон – имонли одамларга қарши қурол кўтарадилар.
Улар одамлар ва чорва моллари учун ҳеч қандай ёмонлик қилмайдиган заҳматкаш молбоқарларга зиён — заҳмат етказишни ўз ҳаётий мақсади деб биладилар. Улар ҳар бир мамлакат, вилоят, қишлоқ ва хонадонга қашшоқлик ва вайронлик олиб келадилар. Уларга қарши қурол кучи билан курашмоқ даркор.
Ёвуз куч Дуруж
 тарафдорлари мамлакат ва вилоятларда чорва молларининг фаровон бўлишини асло истамайдилар. Уларга қарши курашган ҳар бир инсон ўзи учун ҳақиқий иймон йўлини очади.
"Молларнинг азобга дучор бўлган жонлари худога шундай шикоят қиладилар; “Ёвуз Айшма ваҳшийлик ваҳшийлик йиртқичлик, ҳадсиз жабр – зулм билан мени азобламоқдалар, Менда Сендан ўзга ҳимоячи йўқ. 
Менга фаровон, тинч ўтлоқларни насиб айла!”.
Олий Илоҳлар моллар учун ғамхўрлик қилиб, буюк ҳомий Ахурамаздани Айшма ва Дуруж бошлиқ ёвуз кучларни даф қилиш учун масъул қилади, Айшмани йўқ, қилиш керак. Арта марҳаматидан умидвор, ўлимидан кейин Буюк илоҳ Ахурамазда ҳимоясида бўлишга интилган ҳар бир инсон чорва молларини жабр – зулм ва шафқатсизликдан асрамоғи керак. Одамлар ва молларнинг ашаддий душманлари девлар ёвуз Айшма қора ниятларини ва жабр – зулмни кўрсатиш учун дунёга келганлар. Ёвуз ниятли карапанлар чорвадорлар учун ўрнатилган қонун – қоидаларни бузадилар. Улар ҳаётни йўқотиш учун одамларни ёмон ишларга ўргатадилар.
Молларнинг жонлари кучли ҳимоячиси йўқлиги учун ҳавотирга тушади. У сўздан бошқа қуроли бўлмаган пайғамбарнинг фаолиятидан қаноатланмайди. У ўзига Зардуштга қуролланган қўли билан ёрдам берадиган кучли ҳомий ва қудратли ҳукмдорни (ҳокимни) истайди. “Бизга аҳмоқ эмас, балки яхши ва тадбирли ҳокимлар зарур. Яхши ҳоким душманларга ўлим ва қирғин келтириб, одамлар учун кувончли ва саодатли дунёни яратади” –дейилади. (Гатлар, II – қисм).
“Авесто”да Ахурамаздани инсон учун яратган молларига қарши уларни касаллантирадиган, ўлдирадиган кучларни Аҳриман “храфстралар” жинсига ўлим уруғини сочди (Вендидод, I – фаргард, 5 қисм). Бунда “храфстра” номи билан барча заҳарли қурт –қумурсқалар, каналар, микроблар, вируслар, ўсимликларнинг зараркунандалари ва ҳашорат жониворлари умумийлаштирилиб айтилган. Маздапарастлар эътиқодига кўра, храфстраларни ўлдириш ва йўқ қилиш хайрли амаллардан ҳисобланган.
Скайатя – храфстра турига мансуб ҳашорат (чивин). У бутун сигирлар подасига қирғин келтириши керак эди.
“Вендидод” шарҳларида скайатя ҳашорати ғалла ва ўсимликлар ичида яшириниб олади ва ўзининг заҳарли нишини ҳайвонга санчади, (“Гулистон”ж – ли, 2000 й, 2-сон).
Бизнингча, бу кана бўлса керак. Маълумки қорамол ичида пираплазмоз кассалиги вужудга келтирувчи қон паразит микроорганизмларнинг бу тури Хоразм воҳасида қадим зомонлардан маълум. Унга қарши кураш чораларини чорвадорлар излаганлар, шу каналарга чидам берадиган молларни танлаб қолдирганлар. Зебу ва унинг бошқа корамол билан дурагайлари – зебусимон қорамол – қон паразит касалликларига бирмунча чидамлидир. Бу каналар уларни чақсалар-да мол организми буларга чидамли бўлгандан касаллик енгил ўтиб кетади. Албатта, кучсиз, ёш мол унга чидам бера олмайди ва тез кунда нобуд бўлади. Шунинг учун ҳам мол тагига солинадиган тўшама – тупроқ; синчиклаб текширилган ва фақат шундан сўнг мол тагига тўшалган. Албатта, қадим замонларда бу каналардан тупроқни, қумни зарарсизлантирадиган препаратлар бўлмаган, шунинг учун ҳам бунга қарши оддий воситалар ишлатилган, тупроқ – қум яхши қуритилиб, кейинчалик тўшама сифатида фойдаланилган.
Ахриман Друж дунёсининг бош манъбаи. Унинг хизматида барча ёвуз кучлар. Чорвага зарар келтирувчи ҳашоратлар ҳам унинг яратганларидир.
“Ясна” наскининг 29-хоити (қўшиғи) 2-гоҳ бўлиб унда ҳўкизнинг муқаддас руҳи – олам руҳи деб умумлаштирилган ҳамда Ахурамаздага мурозат этмоқда: “Мени нечун бор этдинг, нечун ато бўлдим мен? Аммо ғазаб, адоват, разолат ва қаллоблик – друж қуршовида адо бўлдим мен. Сендан ўзга паноҳ йўқ менга. Ўзинга муносиб халаскор хабар, борлигинга фидо бўлдим мен”.

Бу илтижога жавобан Олам руҳи – ҳўкизнинг жонига хабар келади: Бу жаҳонда бизнинг сўзимизни қалбига жо қилувчи бир зот бор. Бу Спитама Зардуштдир.
Олам руҳи буқанинг жони хайронликда қолиб, “нечук бир ожиз ва нотовон банданга мен ишонай”, – деган маънода Ахурамаздага мурожат қилади.

Ахурамазда ўз қудрати билан Зардуштга шундай имкон берган экан-ки, у “Бизга худо мададкор экан, демак биз ҳам сизларга мадад бермоққа қодир бўлдик дейди. Шундай қилиб, Авесто китобининг илк саҳафларидан бошлаб чорвани илоҳийлаштириш даражасидаги талқинлар бардавомдир.”

Зардушт ижодининг маҳсули “Гоҳ”ларининг 1-қўшиғида гэуш урван (Говтравон) сўзи учрайди. Бу илоҳий тушунча “Қорамолнинг жони” деган маънога эга. Қўшиқ мазмунига – Гэуш Урванни “Олам руҳи” деб таърифланиб, уни хушнудқилиш бош мақсад қилиб қўйилган. Қорамолга нисбатан бу қадар илоҳийлаштириш чорвачиликнинг ҳаётий заруратини чуқур англаш орқали юзага келгани шубҳасиз.

“Эзгу амалнинг парвардигори О, Мазда – бунёдкор. Азал пок дилимдан, қўлларим даст кўтариб сенга юкунаман, (бандаларингга) яхши кунлар ва севинчликларни насиб этгил. Ҳақлигинг йўлида ихлосу ибодатим ажрига ажаб эмас Ваху Мана – Эзгу ният тимсоли – буқанинг руҳи Гэуш Урвон хушнуд бўлса”.
Бу парчадан кўринадики Ваху Мана – фаришта руҳи эзгу ният рамзига айланиб унинг тимсоли қилиб қорамол қиёфасида келган шу “гоҳ”нинг 2- бандида келувчи эзгу ният билан сенга топинаман жумласи намоз олдидан ният каби жаранглайди.

Хоразм воҳасига XX асрнинг 50 нчи йилларида келтирила бошлаган қорамолнинг маданий зотларига мансуб моли қон паразит каналарга чидам бера олмаган, ўша даврларда бу ҳодисани яхши билмагандан маданий молни қисман яйловга чиқарганлар ёки тагига бу паразитлар бўлган қум, тупроқ тўшаганлар; мол дарҳол зарарланган, кураш чоралари етарли бўлмаганидан у нобуд бўлган. Кейинчалик тажриба орттириб, келтирилган маданий қорамол яйловга чиқарилмай, бостирма остида сақланадиган бўлди; айниқса иссиқ куни мол сув билан ҳам ювилди, Ундан ташқари каналар бўлган қум, тупроқ зарарсизлантирилди ва бу тадбирлар қўлланилганидан сўнг қорамолнинг нобудгарчилиги кескин пасайди.
Храфстра, скайатялардан ташқари Бравара номли хусуматкор Ахриман Балх сарзаминида яратилиши билан ахуравий мавжудотга зидма – зид зарарли жониворлар яратилган. Баъзи авестошунослар бу жониворни уруғларга қирон келтирувчи чумолига нисбат берганлар.

Демак, Ахурамазда гўзал диёрлар – Суғд (Согдиана), Балх (ҳозирги Туркманистоннинг Каспий денгизига яқин ғарбий вилоятлари), Марв водийлари — халқлар наздида хуш қилиб яратди, роҳатбахш бўлмаса-да, лекин Ахриман унга қарама-қарши храфстралар жинсига мансуб скайатяни, браварани, душманликдан умидсизлик езуғларини яратган.
Шунингдек, Гау вилоятида елинли моллар заҳарловчи қурт – қумурсқа ва Багди вилоятида “йиртқич ҳайвонлар ва нарсаларни кемирган қурт – қумурсқалардан” мол азобланган.
Юқорида қайд қилинган ёвуз паразитларга қарши тадбирлар сўзсиз кўлланилган, лекин бу туғрида “Авесто”да далиллар келтирилмаган. С.П.Толстов (63, 207) скайатяни чивин, браварни – шохли чумоли, қумурсқа майда чивин (москит) деб фараз қилади. Шунингдек А.П.Чайковский елинли молни эчкиэмардек, Самарқанд, Бухоро вилоятларида мол ҳозирда ҳам учрайдиган судралувчилар билан азоблаган деб ёзади. Лекин улар бизнингча қон.– паразит касалликларини келтирувчи микроорганизмлар бўлган, Багди вилоятида нарсаларни кемирган қурт – қумурск.а деб термйтларни келтирган А.П.Чайковскийнинг (72, 246) фарази ҳақиқатга яқиндир.
Одамларнинг маданияти ва қорамолга бўлган муносабат “Зенд – Авесто”да кўп ёзилган.
Зенд – “Авесто”да ёзилишича, биринчи одамлар фақат сув билан озиқланганлар, кейинчалик қаттиқ озуқавий моддалар, дарахтларнинг мевалари билан, кейинчалик эса сут билан ва ниҳоят, гўшт билан озиқланганлар. Келтирилган Зороастрнинг ақидаси бўйича энг лаззатли овқат гўшт бўлса керак, бу Яснадаги гўшт туғрисидаги “овқатлантирувчи” васфга мосдир.
Сут овқатлантирувчи ва даволовчи восита сифатида хизмат қилган. “Зенд – Авесто” сахифаларида биз “соф сут”, “аъло сут” деган васфларни кўплаб учратамиз. Сут тоза, ачиган ҳамда сир (пишлоқ) шаклида истеъмол қилинган, Вендидодда эса тўғридан-тўғри “сир” сўзи ишлатилган.
Зардушт ўзининг 20 йиллик ёлғизликдаги тайёргарлигида фақат пишлоқ еган, лекин бу маҳсулотни қандай қилиб тайёрланганлиги номаълум, деб ёзади Элиан, (75, 175).
Уларга ҳайвонот ёғи маълум бўлган (уни Парсия
саройида берганлар).
Овқатликда тирик ҳайвонларнинг гўшти истеъмол қилинган. Бу тўғрида “Авесто” да шундай дейилган – “манбаи тирик мавжудот бўлган гўштга биз тасанно ўқиймиз”.
Гўшт ҳам қовурилган, ҳам қайнатилган турда истеъмол қилинган.
Ишлар, эҳтимол, қорамол ёрдамида бажарилгандир, отлар эса кўпинча ҳарбий мақсадда хизмат қилгандирлар. Ахталанган ҳўкизлардан ташқари сигирлар ҳам ишлатилганлар.
Шарқда 3 ёшлик сигир барча халқларда юқори баҳоланганлар.
“Зенд – Авесто” маълумотлари бўйича қорамол минилган ҳам. Мисрдагидек бу ерда қорамол муқаддас ҳисобланган, унга яхши қараш ва уни ҳимоялаш одамларнинг бурчи ҳисобланган.
Юқорида келтирилгандан, парсларда қорамол дунёнинг яратилишида ўзгача ўринни эгаллаган. Ҳўкизга ким ғамхўрлик қилса, беҳиштга киради, деган Заратуштра; шунинг билан бирга қадимги парсларда ҳайвонларни уриш яъни оғритиш; асоссиз уларни ўлдириш, ўрнидан, сувдан, пичандан, сомондан маҳрум қилиш, бўрилардан, совуқдан, иссиқдан ҳимояламаслик катта гуноҳ ҳисобланган.
Асаларичилик ҳам “Авесто” аҳлига маълум бўлган, шунинг учун ҳам бу водийда асални оқаётган сув билан тақослаб, аҳоли асални истьемол қилган.
Чорвачиликга доир бошқа муҳим ҳаётий масалалар ҳам “Авесто”да яратилган. Жумладан, Вендидоднинг III фаргарди 1-қисмида: “Замини ҳаммадан кўра бахтлироқ бўлган дунёдаги биринчи жой қаер? деб сўралганда Ахурамазда жавоб берган: “Эй, Спийтмон Зардушт! Бундай жой қўлда покиза ўтин, барсам, ҳован ва янги соғилган сут тутган, ўз –амал эътиқодига дилда ишончи собит, ўктам овоз, кенг яйловлар ишқи билан масрур ва бу яйловларни қўшиққа солган Ашавон оёқ босган заминдир”.
Демак, дунёдаги энг бахтли биринчи жой – бу янги соғилган сут ва кенг яйловларга эга бўлган жой дейилади.
Бизга маълумки, одамзод чорва маҳсулотларидан, аввало, гўштдан фойдаланган, анча вақт ўтгандан сўнг энг охирида сутни истеъмол қилган. Ҳақиқатдан ҳам “Авесто”нинг қадимги қисмида сут туғрисида гапирилмайди, анча вақт ўтиб ёзилган “Вендидод” қисмида эса янги соғилган сут шу даражада улуғланганлиги тушунарли. Дунёдаги бахтли иккинчи жой қаер деб сўралганда Ахурамазда жавоб беради:
— “Бундай жой бор – Ашавон уй тиклаган макондир. Ўша уйда мубод (мартабали) рўзғор тебратилади, Сигирлар галаси ва уй бекаси, фарзандлар ва сурувлар яшайди бу уйда. Сигирлар галаси яхши парвариш қилинади, (Вендидод, III фаргард, 2 – 3 – қисмлар).
Тўртинчи жой каер? деб сўралганда Ахурамазда жавоб беради:
“— Бундай жой қўйлар суруви ва тевалар уюри энг кўп парвариш қилинадиган заминдир.”
Бешинчи жой – бундай жой сернасл қўйлар ва тевалар яшайдиган заминдир.
Демак, дунёда энг бахтли жой – бу янги соғилган сути, яйлови, яхши парвариш қилинадиган сигирлар галаси, сернасл қўйлар суруви ва туялар уюри бўлган уйдир. Қарангки, “Авесто” чорва моллари ва уларнинг маҳсулотини қай даражада улуғлаган! Ҳақиқатан ҳам сернасл мол, унинг маҳсулоти, бу мол озиқланадиган яйлов бўлса, инсон ғамсиз яшашини қадим замонлардан бери ота – боболаримиз яхши билганлар. Замонлар ўтиши билан ҳам шундай вазият сақланиб келмоқда.
Вендидоднинг IV фаргардида қасамлар (аҳд – паймонлар) саноғи нечадир деб сўралади. Ахурамазда жавоб беради: “Менинг қасамларим олтита: биринчи – сўз қасами, иккинчи – қўл қасами, учинчи – қўй қасами, тўртинчи – сигир қасами, бешинчи – одам қасами, олтинчи – экин қасами. “Кўрингки 6 та қасам ичида 2 таси чорва молларига тааллуқлидир. Ушбу аҳд— паймонлар бир-бирининг ўнини тўдириб боради, Масалан, қўл қасами бузилса, қўй қасами билан, қўйники сигир билан, сигирники одам билан ва ҳоказо.
Заратуштра Ахурамаздадан сўради: “агар биров қўй ваъдасини бузса, унинг гуноҳи қанча бўлади?” Ахурамазда деди: “— Унинг гуноҳи қариндошлари зиммасига тушиб қийматининг етти юз баробарида товон тўлайдилар.”
Сигир ваъдасини бузганлар эса қийматининг саккиз юз баробаридан товон тўлайдилар; айрим пайтларда шу сонда қамчиланганлар, (Вендидод, IV фаргард, II – бўлим) , яъни чорванинг катта кичиклигига, аҳамиятига қараб шартлари, қонун -қоидалари бўлган, уни бузганлар тегишли чора олганлар ва бу шартларни бузмасликка ҳаракат қилганлар.
Шунингдек, Митрани (Қуёш худоси, “аҳд”, “розилик”) яратган Ахурамазда Заратуштрага дейди; “Кимда-ким аҳдга алдамчи бўлмаса, молларнинг кенг яйловларига эга Митра чаққон отларни беради”, (Яшт, ХЗ).
“Авесто”нинг Яштлар (мадҳиялар) қисмининг бешинчи Яшти – “Ардвисур – яшт” деб номланган. Унда Ардвисура пайғамбар барча жонзотларни асраш, чорва молларини ҳимоя қилиш унга топширилганидан бениҳоя бахтли эканлигини Зардуштга айтиб шундай мурожаат қилади:
Ҳақиқатда эй Заратуштра,
Сени яратгандир илоҳ Ахура.

Бутун дунёга хукмрон қилиб, 
Мени ҳам яратган буюк Ахура,
Барча жонзотларни асрамоқ учун.
Менинг ҳукмим билан камол топади,

Дунёда майда ва йирик чорвалар,

Хатто икки оёқли бандалар ҳам.

Дунёда Мазда яратган барча нарсалар

Менинг ҳимоямда чорва асровчи қўралар каби.
Ўнинчи Яшт Митра ҳудоси шаънига - алқов (мадҳия) “Меҳр –Яшт” деб номланади. Унда Митра ҳудосининг кенг яйловлари, ўтлоқлари, чопқир отлари, ҳаёт бергувчи дарёлар шаънига тасаннолар айтилади, мадомики чорва моллари, яйловлар ҳаётий муҳим воситалар эканлиги алқовларда қайта – қайта улуғланган:
Қувонсин ва яшнасин Ахурамазда, 
Унинг хизматида кенг яйловлари, 
Ўтлоқлари мавжуд Митра! 
Унинг хизматида майсазорлар 
Эгаси Роман.
Митра берар чопқир отларни 
Унинг яйловлари серўт, бепоён.

Олқишлайлик буюк Митрани 
Унинг ёрдамида баланд тоғларда 
Серўт ва серсув яйловларда 
Чорвалар боқилар тинч осойишта 
Мавж урган тўлқинлар,
Ва улар оқади Ишкат ва Порутга 
Марв ерларига ҳам Харайвага Суғдиёнадаги Гова элига,
Ҳам улар оқади Хоразм сари”.
Хар битта мадҳия парчаси охирида “Улуғлаймиз Ўтлоқлари, бепоён буюк “Митранинг” сўзлари такрорланади.

Митра алқови “Ҳадсиз ҳудудсиз яйловлар эгаси”

Митрага ва энг бўлиқ ўтлоқлар нозири

 Романга уларнинг ризолиги учун дуо олқишларимиз бўлсин...” деб бошланади.

Яйловлари кенг Митра

Чопқир отлар бағишлар

“Кенг яйловлар эгаси”

Аша илоҳига бағишланган Яштларда Датия дарёси бўйида жойлашган Ориёна войжа, яъни Орийлар ўлкасидаги чопқир отлар ҳамда турон халқларига тегишли бақувват туялар ҳақида сўз боради.
Келтирилган далиллар асосида “Авесто” жамиятининг асосий иши – чорвачилик билан шуғулланишлир. Уларга зотдор чопқир отлар, маҳсулдор қорамол, бир ва икки ўркачли туя – бактриан ва дромедар, сернасл қўй, қисқаси маҳсулдор чорвачилик маълум бўлган. “Авесто”да отга, ундан фойдаланишга бағишланган қасида бор:
Ва бу аравани элтадир, 
Тўрт оппоқ, тулпор. 
Абадий ва учқур арғумоқ. 
Руҳи билан ўсган жониворлар 
Олд туёғи тилладан унинг, 
Орт туёғи кумушдан унинг 
Ва ягона бўйинтуруққа 
Боғлангандир тўрталови ҳам. 
Мустаҳкамдир тоза шотиси, 
Илгаклидир ва чидамлидир.
Отларнинг кучлиси ва оқ ранглиси яхши саналган.
Албатта, бундай молга мустаҳкам озуқа база – серсув, серўт яйловлар, бедага ўхшаш ўтлар керак бўлган. Улар ҳақиқатда бўлганлиги учун ҳам алқовлар (мадҳиялар) яратилган.
“Авесто”нинг “Вендидод” қисмида ердан унумли фойдаланиш, унга буғдой ва ҳар хил бошқа озиқ– овқатлик учун экинлар экиш тўғрисида алоҳида айтилади. Албатта, ғалла экинидан нон қилинса, унинг қолдиқи чорва молларига берилганлиги шубҳасиз, шунинг учун ҳам деҳқон меҳнати, чорвадор меҳнатидек улуғланади. Шунинг учун ҳам “ерни яхши парвариш. қиладиган, молга яхши қарайдиган одам бегуноҳдир”.Ахурамазданинг кўрсатмасига биноан “ерга яхши ва кучли уруғ сепмоқ” дунёдаги энг зарур қонун ҳисобланади.
Заратуштра Ахурамаздадан сўради: “Айтгил, эй буюк илоҳ! Қайси экин маздапарастлик динига қувват беради?”. Ахурамазда жавоб берди: “Билгил, эй Зардушт! Яна ва яна буғдой экиш! Кимки ғалла экса ўзига Иймон экади. У Мазда динига қувват беради, ҳатто Ясналарни ўн минг маротаба ўқиб, ибодат қилгандан ҳам устун туради. Қорамол нақадар улуғланганлигини шундан ҳам билса бўладики, мол шаънига шундай алқовлар бор:
1. Пок ва тоза Сигирга мақтовлар бўлсин.
2. Мақтов сенга, хайрли иш қилувчи Сигир!
3. Мақтов сенга, яхшиликлар бағишловчи!
4. Мақтов сенга, ҳамиша ёрдамга интилувчи!
5. Мақтов сенга, ҳали туғилмаганларга ҳам яхшилик бағишловчи!
6. Мақтов сенга, жинларни ҳайдаб, золимларни нобуд қилувчи. (Вендидод, 21 —фаргард).
“Авесто”нинг Вендидод қисмида муқаддас ҳайвонлардан саналган итлар ҳақида ҳам кўплаб маълумотлар учрайди. Уларнинг соқчи (чўпон ити), хонаки ит, ов ити ҳақида ёзилган.
Заратуштра Ахурамаздадан сўрайди: “Қандай ит чўпон ити бўла олади?”, Ахурамазда жавоб беради:
“— Пода ёки сурув атрофида пойлаб юрувчи ва молларни бўрилар ва ўғрилардан қўриқловчи итларга айтилади”,
— Хонаки итлар қандай итлар?

— Уй атрофида айланиб, бўри ва ўғридан қўриқловчи итлар ва бўриларни чатиштириш янги дурагай зотлар олиш ҳақида ҳам маълумот бор.
Айниқса, урғочи итларни асраш, уларга бола туғиш вақтида ёрдам бериш, кучукларини озиқлантиришга ҳам ғамхўрлик қилиш тўғрисида айтилади.
“Авесто”да инфекциядан сақланиш масаласига алоҳида эътибор берилган. Жумладан, итлар ва одамлар ўлган заминда қай маҳалгача экин экилмайди? саволига Ахурамазда жавоб беради:
“Итлар ва одамлар ўлган заминга бир неча давр ҳеч нарса экиш мумкин эмас – дон сочиш, сув қуйиш” (Вендидод, VI фаргард, I қисм). Ёки, инсонлар ё итлар жасадини еган сигирни поклаб бўладими?
Ахурамазда жавоб беради:
“ — Поклаб бўлади. Бироқ бир йил давомида олий руҳоний мубод ўша сигирдан борсам маросими учун сут ва завр (сув билан бажариладиган диний русум), маросими учун гўшт олиб ишлатиш мумкин эмас. Бурунгидек фойдаланса бўлади”.
Сигирдан бевосита ўз ҳолича тўкилган нарса ҳалол, демак истеъмол қилса бўлади. Агар ўша нарса сигирдан билвосита олинса – ҳаром. Истеъмол қилиб бўлмайди. Бўғоз сигир мурдор емасдан бурун туққан бўлса, унинг боласи пок, агар еганидан сўнг туққан бўлса, боласи ҳам ҳаром ҳисобланади, деб илоҳ қилинади, (Вендидод, VII фаргард, II бўлим).
Биз “Авесто”да қишлоқ хўжалигининг етакчи соҳаларидан бири – чорвачиликга доир масалаларига тўхталдик. Бу муқаддас китобда ҳаётнинг бошқа муҳим жабҳалари тўғрисида ҳам кўп маълумотлар бордир ва улар учун чуқур ўрганиш ҳар бир инсонга янгидан – янги билимлар бериши турган гап.
“АВЕСТО” ВА ЧОРВАЧИЛИККА ОИД ХОРАЗМДАГИ ДИНИЙ ЭЪТИҚОДЛАР.
                 Зороастризмнинг реликти (қадимги даврлар қолдиғи сифатида сақланиб келган нарса, ҳодиса ёки одатлар), Ўрта Осиёда кучли бўлган ва шунинг учун ҳам бу ердаги удумларнинг айримлари ҳозирги кунда ҳам сақланиб келмоқда.
Хоразм ва унга туташган вилоятлар ҳудудлари минг йиллар олдин одамзот томонидан чорвачилик ва сунъий суғоришга асосланган деҳқончилик учун ўзлаштирилган, Шундан тушунарлики, Хоразмнинг диний эътиқоди ва маросимларида учрайдиган Ҳайвонлар аввало уй ҳайвонларидир. Улар билан боғлик. бўлган ривоятлар сони бўйича биринчи ўринни буққа, кейинчалик – қўчқор, туя, ит, балиқлар эгаллайди; бунда Амударёнинг географик шароити албатта эътиборга олинмоғи лозим, чунки бу ҳудудда балиқчилик аҳоли учун ҳар доим ҳам бошқалардан бўлак машғулот бўлган.
Қорамолга қараш бўйича воҳанинг аҳолиси айниқса ғамхўр бўлган ва уни ҳурмат қилган; “сара ҳўкиз” деб Хоразмда кўп айтилади. Ҳўкизни ҳеч қачон ҳам уриш мумкин бўлмаган, уни оёқ билан тепиш, айниқса, шармандаларча хатти-ҳаракат ҳисобланган. “Агарда ҳўкиз ётган бўлса уни турғизиш учун қўл билан орқасини силаб қўйиш керак” — дейди маҳаллий аҳоли. Ривоятларга қараганда ҳўкизни биринчи бўлиб қўшга Бобо деҳқон қўшган. Зороастризмда сигир сути муқаддас ҳисобланган; сигир сути ва хаома ичимлигидан Зороастрнинг онаси ҳомиладор бўлган (Толстов, 63, 317). Ведия орийлари тирик мавжудотлар – одам ва ҳайвонларнинг яшашини таъминлайдиган табиат қисмларини илоҳийлаштирганлар. Жумладан, инсон учун энг керакли қисм – сувни сут, асал билан, дарёни – боқувчи сигир. билан тенглаштирганлар, (72, 40, 50).

Баҳорда ерга биринчи из солганда оилаларда катта бўлмаган тантаналар ўтказилган, Бобо – деҳқон шарафига бўғурсоқ пиширилган, ҳўкизларнинг шохларини эса мойлаганлар. Қорамолга одамдек ғамхўрлик қилганлар. Агарда ҳўкиз ёки сигир касаллансалар – касал молнинг бўйнига тумор осганлар. Ёмон кўздан сақлаш учун болалар ва қизларни бош кийимларига тикиб қўйилган дўланадан кесилган туморларни бузоқдарга ҳам осганлар. Қорамолга ҳам одамдек исириқ тутатганлар.
Янги туғилган бузоқ учун кичкина тантана қилинган.
Шаббозда (ҳозирги Беруний шаҳри, Қорақалпоғистон) қадимда сигир сутини сотиш уят ҳисобланган. Сигири бўлмаганлар сутни қўшнилардан олиши мумкин бўлган.
Гурлан ва Шовот туманларида сигир сутини сақлаш учун махсус сопол идиш – қулоқли кўза бўлган, унга бошқа суюқликни солиш ман қилинган. Бутун Хоразмда “сигир – булоқ.” деган матал кенг ёйилган, “сигир бахт келтиради” дейилган. Ҳазорасп туманида шундай одат бўлганки, янги қурилган уй эгаси ўз дўстлари билан оилада фаровонлик ва хотиржамлик бўлиши учун уй атрофидан сигир айлантирганлар. Куёвнинг янги тушган келин атрофида уч марта сигир айлантириш удуми ҳозир ҳам сақланиб қолган.
Шунинг билан бирга қорамолнинг анъанавий аҳамияти Хоразм деҳқонининг фаолияти билан яқиндан боғлик. бўлган. Масалан, Хоразм деҳқонининг тақдири Амударёдек ўта инжиқ бўлган дарёга боғлиқдир. Ҳатто бугунги кунларда ҳам бу аксарият онда-сонда бўлиб туради, кейинги йилларда эса вазият камчил сув билан боғлиқдир. Шунинг учун Хоразмда деҳқончилик сув, Амударё билан боғлиқ кўпгина удумлар дарёнинг ҳолатига қарашли бўлиб қолган.
Сув унсурига қилинадиган қурбонлик Хоразмда бутун Ўрта Осиёдагидек ҳар хил удумларда амалга оширилган.

Хива хонлигида бундай қурбонлик ҳўкиз билан боғлиқдир. Ҳар йили баҳорда, сув йўлларини қазиб бўлганидан сўнг қазув қатнашчилари бош каналларнинг марказий қисмида йиғилганлар. Бу ерга хон амалдорлари, руҳонийлар келганлар, сув тақсимоти билан шуғулланган мироблар йиғилганлар. Бир неча кишилар қирғоқга тантанали равишда хон ёки унинг яқин амалдорларидан бири маросим учун махсус юборган буқани келтирганлар ва шу ерда у сўйилган. Сувнинг босими ушлаб турган тупроқ сув тўсқич олинганида ва сув каналга тушганида сувга сўйилган ҳўкиз ташланган. “Сувли бўлсин! Ҳосилдор бўлсин! Кўпчилик бўлсин”– деганлар бу ерга йиғилганлар. Бир вақтда қирғоқдан сувга каналларни қазишда қатнашган жамоа вакилларидан бир нечтаси ўзларини сувга ташлаб, ҳўкизни биринчи бўлиб қирғоқга чиқаришга-ҳаракат қилганлар; кураш давомида ҳўкизга эгалик қилган жамоа унинг гўштини ташкил қилинган зиёфатда қатнашганлар томонидан истеъмол қилганлар.
Бу удумнинг мақсади аниқ. – сув унсурига ҳўкизни қурбонлик қилиш жорий йилда каналларда сувнинг мўл бўлишига ва мўл – кўл ҳосил олинишига қаратилган. Бунда шундай фикр борки, сероб сув ва мўл-кўл ҳосил нафақат қурбонликнинг ўзига боғлик, балки қурбон қилинган мол турига ҳам боғлиқдир. Юқорида келтирилган удумда ҳўкиз қурбонлик қилинган, бошқа вақтда эса кўпинча қўчқор қурбонлик қилинган.
Ушбу удум ўта қадимгидир. Сув худоси Ардвисура – Анахита шарафига қурбонлик қилинган ҳўкиз “Авесто”да бир неча марта эсга олинади. (59,116 –117).
Археологик ва этнографик маълумотларда айни ҳўкиз –“нон руҳи”нинг тимсолидир (70, 171-173).
Худди шундай Ҳиндистон, Ўрта ва Олдинги Осиё; Ўрта ер денгизи атрофи халқларининг ҳосилдорлик ибодатларида ҳўкизнинг муқаддаслиги намоён бўлади. Бунга қатор тасдиқлар бордир, масалан, қадимда қорамол қони қушхоналарда йиғилиб, тупроқ билан аралаштирилган ва далаларга сепилган; экинлар униши, ўсиши ва ривожланиши учун бундай ўғит жуда ҳам баракали бўлган.

Хоразмда яна битта маросим жуда эътиборли; янги тандирда ҳўкиз шохлари ёқилган, бу тадбир уйда ноннинг сифатини ва мул–кўллигини таъминлармиш.

Қорамол ибодатининг аҳамияти Хоразм этнографиясида чуқур маънога эгадир. С.П.Толстов кенг археологик тарихий ва этнографик тадқиқотлар асосида шуни исботлаганки, қадим замонларда Ўрта ва Олдинги Осиёда яшаган Эрон қабилаларининг фратрияларини бирдан-бир тотеми (уруғ жамоалари сиғинадиган ҳайвон, ўсимлик тош ва ҳоказо) айнан қорамол бўлган. (63, 282, 341).

Зороастризм қорамолнинг ибодатий аҳамиятини ақидапарастликда ва удумларда мустаҳкамлаган. “Авесто”нинг кўп қисмида ҳўкиз ва сигир руҳига, оятлар бу молларга тасаннолар ўқилган (“Авесто”, ГАТА, XXXIX, Вендидод, XIX, I, Ясна, XXVI, 4).

Зороастризмда ҳўкизнинг тотемистик моҳияти аниқ кўринади. Биринчи одам – Гайомарт, ярим одам – ярим ҳўкиз сиймосига далил қилиш кифоядир; унинг исми ҳам бу тўғрида гапиради –Гайомарт–Гавомард– ҳўкиз одам.

Зороастризм мадҳияларида одам ва ҳўкиз сиймолари бутун борлиқ асосида ётади – деҳқончилик давридаги маданиятни ифодаловчи кичик “Авесто”да ҳўкиз ҳаётда ва ибодатда бошланғич ролни уйнайди.Ҳўкиз ва унинг ҳамроҳи Гайомарт Аҳриман макрларидан сўнг ўладилар, ҳўкиз танасидан 55 тур дон, 12 тур доривор ўсимлик унинг уруғидан эса – ҳўкиз ва сигир унган. Гайомартдан металлар, унинг уруғидан эса – биринчи эркак ва хотин келиб чиққанлар, (66, 81).

Хоразм воҳасида яшаётган халқларда элатлар номи кўпроқ ҳўкиз, иь, туя, қўчқор, эчки, бўри билан боғланади. Ҳўкиз номи, жумладан, воҳанинг шимолий – ғарбидага элатларга хос (йомудлар, ота –туркманлар); (65, 5 – 8). Элатлар номи ҳар хил, лекин улар орасида кўпрок ҳўкиз, ҳўкизчалар номи учрайди. Бу номларнинг келиб чиқишини тушунтириш жуда қизиқарлидир. Масалан, Хива шахрида ва уни атрофида ёш боланинг суннат тўйида дўстлари яшириб қўядилар ва бир бола ҳўкиз боғланган жойда топилган; шундан сўнг элатнинг номини “ҳўкизча” деб қўйганлар. Ушбу афсона зороастризм ривоятига жуда ўхшаб кетади, Нақлда пайғамбар Зороастр ёш пайтда сувараклардан ҳўкиз боғланган жойда яшириниб қутилган, (63, 317).

Хоразм воҳасида ҳўкиз билан боғлиқ жуда қизиқарли яна бир ривоят бор, бунда қаҳрамон бошқа давлатларда асирда бўлган ҳамюртларини қутқаради. Жумладан, Хоразмнинг асл фарзанди Паҳлавон Маҳмуд туғрисидаги ривоятдир.

Паҳлавон Маҳмуд машҳур Паҳлавон, пўстиндўз ва шоирдир. У Хоразм ва Ҳиндистон атрофидаги мамлакатларда бўлиб ўтадиган катта тўй ва байрамларда қатнашиб кураш тушади, бутун умри елкаси ерга тегмай бош полвон бўлиб қолади. Паҳлавон Маҳмудни Ҳиндистонга бориб кураш қилгани ва элдошларини қутқарганлиги ва бу воқеа ҳўкиз териси билан боғлиқ эканлиги тўғрисида хоразмлик илмий ходимлар И.Раҳимов ва К.Худайбергановлар ўзларининг “Хазрати Полвон пир” (54, 5 – 7) китобида қуйидагича ёзадилар:

“Паҳлавон Маҳмуднинг Ҳиндистонда кураш тушганлиги тўғрисидаги бизгача етиб келган ва ҳозирда маълум бўлган асарлардан энг қимматлиси 1406 йилда ёзилган Камолиддин Ҳусайн Гузаргоҳийнинг “Мажолис–ул–ушшоқ” (Ошиқлар йиғилиши) китобидир. Бу асар кўлёзма бўлиб, ниҳоятда қимматлидирки, унда элликка яқин миниатюра ва уларга қисқача шарҳлар бор. Шулардан бита миниатюра “Паҳлавон Маҳмуднинг ҳинд йигити билан кураш тушуви” деб номланган.

Ҳиндистон подшохи Рой Ропай Жуна катта тўй бермоқчи бўлиб тайёргарлик кўради. Жуда кўп мамлакат подшоҳларини, паҳлавонларни таклиф қилади. Хоразмшоҳ ҳам ўзининг яқинлари билан тўйга боради. Ҳиндистондан келган заргар уғли Паҳлавон Маҳмудни ҳам тўйга таклиф қилади, лекин у таклифни рад қилади. Бундан Хоразмшоҳнинг ғазаби келади. Шунда паҳлавоннинг яқинлари келиб, уни тўйга боришга рози қилишади. Хивалик паҳлавон билан Ҳиндистоннинг бош полвони кураш тушиши эълон қилинганидан сўнг Хоразмшоҳ Маҳмуднинг олдига келиб, “эртага бизни уялтирма” – деб таъкидлайди. Шунда Маҳмуд шоҳдан рухсат олиб, шу атрофдаги қабристонга зиёратга боради. Қабристонда бир мозор олдида йиғлаб ўтирган оқ сочли аёлни кўриб ундан йиғламоқликнинг боисини сўрайди. Шунда у заифа Паҳлавонни танимай, арз этди: – “Менинг ўғлим подшоҳнинг катта паҳлавонидир, болалари кўп. Эшитишимча, Хоразмдан катта полвон келганмиш, у менинг ўғлимни йиқса, болалари нафақасиз қолади”. Полвоннинг кампирга раҳми келиб, эртаси ҳинд полвони билан бўлиб ўтган курашда тиз букади, Ҳиндистанда полвон тиз букса, йиқилган ҳисобланар экан. Хоразмшоҳ бу воқеани кўриб Маҳмуддан қаҳр қилиб, уни шу ерда қолдириб, Хоразмга қайтади.

Полвон Ҳиндистонда қолиб яшай бошлайди. Орадан бир неча муддат уткач, Ҳинд подшоҳи шикорга (овга) чиқадиган бўлиб, ёнига бир неча баҳодирларни ҳамроҳ қилади. Овга боришда тоғнинг сўқмоғида бир от сиғадиган йўл бўлиб, пасти жарлик эди. Шу ердан ўтишда ногоҳ шоҳ отининг оёғи тойиб кетади ва пастга йиқилади. Бу жойда Паҳлавон Маҳмуд ҳозир эди, келиб подшоҳни оти билан-қутариб сўқмоқ устига қўяди. Подшоҳ қўлидаги узугини Паҳавонга бериб йўлига кетаверади.

Ҳинд подшоҳи овдан қайтганидан кейин “мени кўтариб сўқмоқда қўйган полвон келсин”–деб талаб қилади. Паҳлавон Маҳмуд келиб узукни беради. Шунда подшоҳ “Нима тиласанг муҳайё қилай. Тила тилагингни”, – дейди.

Паҳлавон Маҳмуд Хоразмга қайтиш истагини билдиради. Мукофот тарзида бир сандиқ қимматбаҳо тошлар келтирилади. Паҳлавон Маҳмуд уни олишдан воз кечади. Ҳинд подшоҳи мардликка лойиқ инъом бериш қадимий одат эканлигини, Маҳмуд ҳам бир нима тилаши шарт эканини айтади. Паҳлавон Маҳмуд Ҳиндистонда кўпгина хоразмлик тутқинларни кўриб, уларни юрт меҳри билан кўз ёш тўкаётганларига гувоҳ бўлган эди. Шуларни эслаб, “бир ҳўкиз хомига .сиғадиган хоразмлик асирларни беринг”–деб сўрайди. Битта хомга (терига) қанча киши, ҳам сиғарди деб ўйлаган подшоҳ “олинг” деб буюради ва хизматкорларига дарҳол катта бир ҳўкизнинг терисини келтиришларини буюради. Асли пўстиндўз ҳунарманд Паҳлавон. Маҳмуд терини ишлаш усулларини яхши билганидан хомни соч торидек қилиб кесади ва ерга ҳалқадек қилиб қўяди.Бир катта қалъадек бўлган бу ҳалқа ичига аввалдан бу томонларга келтирилган хоразмликларни киритади. Ҳинд подшоҳи Паҳлавон Маҳмуднинг топқирлигига тасанно айтиб, уларнинг Хоразмга қайтишида от-улов ва озиқ–овқат билан ёрдамлашиб жўнатади.

“Бундашихн”да келтирилган зардуштийликнинг муқаддас ривоятларида Варукаша кўли ортидан янги ерларни ўзлаштирган олтита уруғ афсонавий буқанинг орқасида  қирғоққа ўтиб оладилар. (63, 294б). Ушбу ривоятларда Хоразм халқи қорамолни нақадар улуғлагани кўриниб турибди. Дунёнинг энг қадимги шаҳарларидан бири –Хива,.бундан 2500 йил илгари асос солинган, яъни бу давр “Авесто”нинг ёзилгаи даврларига тўғри келади.

Хива шаҳрини ташқи душманлардан муҳофаза қилиш мақсадида қалъа деворлари пахса (лой) дан қурилган. Шаҳар икки қалъа (Ичан ва Дишан) девори билан ўраб олингани боис бошқа   шаҳарлардан ҳам фарқ қилади.

Ичан қалъа девори илк бор эрамиздан аввалги V–IV асрларда қурилган (6, 9).

Авестода Ахурамазданинг 6 малоикасининг биринчиси “эзгу ўй”, “эзгу ният”, маъносидаги Ваҳу Манадир. Ваҳу Мананинг образли ифодаси эса Авестода Ҳўкиз, Буқанинг руҳи шаклида намоён бўлади. Чорванинг илк ҳомийси Ваҳу Манадир.

Анаудан топилган олтин буқа ҳайкал тасвири ҳам Ваҳу Мананинг образи деб қаралиши мумкин.

Окс (Оксус) сўзининг тарихи қадимги зардуштийлик  тасаввурида Амударёнинг ҳомийси маъбуд Ваҳшу номи билан боғлиқ Баҳтар тилида оухшу шаклида тангаларда сақланган. Амударё ирмоқларидан бири ҳозиргача Ваҳш деб аталади. Сўзнинг ўзагида Ваҳу - “эзгулик” сўзи бор. Юнонлар Ваҳш - оухш сўзини Окс деб қабул қилганлар.

Агар девор учун лой олинган бўлса бу кўлни кенгайтиришга сабаб бўлган деб ўйлаш мумкин.
Оллоқулихон даврида, (1825–1842 йй), Дишан қалъа 1842 йили баланд девор билан 36 кунда ўраб олинган.

Хива тарихининг билимдони, тарих фанлари номзоди Абдулла Абдурасулов ўзининг “Хива” деб номланган китобида шундай деб ёзади: “Шундай баҳайбат ва узун девор учун лой қаердан олинди, деган ҳақли савол туғилиши аниқ Биз тўплаган маълумотлар шуни кўрсатадики, деворга ишлатилган лой шаҳардан икки километр шимол томонда жойлашгаи, ҳозирда “Ғовук кўли” деб аталадиган майдондан олинган. Чунки, бу ернинг тупроғи сифатлилиги, ранги, қаттиқлиги билан қадимдан машҳур бўлиб, кулоллар асосий хом ашёни шу ердан олганлар. Ҳозирда ҳам кулоллар шу ернинг тупроғидан фойдаланадилар.

Халқ орасида юрган афсонада айтилишича, гуёки Мадина шаҳрини куришда ҳам ҳудди шу ердан лой олиб келтирилганмиш. Мадина девори битгандан сўнг Муҳаммад (с.а.в.) “Ғовук” кўлига “муқаддас кўл” деб фотиҳа берганмиш.

        Демак, қачонлардир Ичан–калъа деворларини тиклаш пайтида ҳам айнан шу ердан лой олинган бўлиши ҳеч  шубҳасиздир. Шунинг билан бирга А.Абдурасуловнинг фикрича, Хивадаги кўҳна Аркда жойлашган Оқшихбобо тепалиги сунъий тепалик бўлиб, унинг устида  қадимий зардуштийларнинг муқаддас оташкадаси қурилган.Оловни доимий равишда ўчирмай сақлайдиган оташпарастларнинг бу ибодатхонаси қурилиши учун  ҳам, эҳтимол, Ғовук кўлидан  лой келтирилган бўлса.  
Юқорида қайд қилинган маълумотга кўп эътибор беришимиз нинг сабаби шундаки, Ғовук сўзининг  асосини “Ғов” – эронча ҳўкиз (сигир) маъносини билдирувчи сўз ташкил килади. Яъни бу кўл ҳўкизники (сигирники) – ҳўкиз (сигир) томонидан барпо этилган деб тахмин қилишга асос бордек кўринади.
Агарда “Авесто”да қорамолга нақадар муҳим ўрин берилганини эътиборга олсак “Ғовук” кўлини муқаддаслаштириб, унга ҳўкиз (сигир) билан боғлиқ ном  берилгани бежиз эмасдир.

Аммо Ғовук кўли хақида кенг тарқалган мазкур ровий хабарларда тарихийликдан кўра афсонавий талқин устун келади. Шу муносабат билан “ғовук” сўзининг тарихий этимологик жиҳатига  тўхташни лозим топдик. Ғовук - юмшоқ ер, майин ва пишиқ лой берувчи тупроқ демакдир. Тилимиздаги  “ғовак” сўзи ҳам шу билан боғлиқ. Афтидан қадим замонларда Ғовук кўли ўрнида табиий чўкма бўлган. Чўкма атрофдан тўпланувчи ер ости сувлари ҳисобига кўлга айланган. Агар Хива деворлари учун Ғовук кўлидан   лой олинган бўлса,  бу ҳодиса кўлнинг кенгайишига сабаб бўлган деб ҳисоблаш мумкин. Зеро, Ғовук кўли ҳавзасининг умумий сиғими Хива деворларига кетган лой миқдоридан  анча катта. 

Хоразм минтақасида қорамолга нисбатан алоҳида ҳурмат билан қарашдан ташқари қўчқор (қўй) ҳам халқ удумларида эъзозланиб келинади. Қўй , аввало, девлар ва ёмон кўзга қарши тумор ҳисобланган. Шунинг учун ҳам уйларда, айниқса, ёш болалари кўп хонадонларда ҳозирга қадар қўчқор сақланади ва уйга келган одамнинг кўзи қўчқорга (кўпинча унинг бақувват шохига) тушса, бу назарнинг ўзи ёмонлик кучининг таъсирини кесади, деб ҳисобланади. Шундай удум ҳам борки, боланинг биринчи тушган тишини қўчқор (қўй)лар сақланадиган жойга ташлаганлар. Шунга ўхшаш удумлар бошқа халқларда ҳам бор, лекин улар тушган ёки кўпорилган тишларини кемирувчи – сичқонлар, каламушлар олдига ташлайдилар. Бундаги маъно – сеҳрли йўл билан шу ҳайвонлар хусусиятини олиш учун фойдаланилган  (7, 63), Хоразмдаги одат бўйича эса болани ҳар хил офатдан сақлаш мақсадида ҳайвон ҳомийлигига бериш маъноси бор. Қадимги Хоразмда уйга кириш дарвозасига қўчқор шохини осиб қўйиш кенг тарқалган, бу – уйни ёмон кўздан сақлайди. Ҳозирги вақтда ҳам айрим диндор оилаларда ушбу удум қўлланилади.

Лекин қўчқор (қўй) вояга етган одамларни ҳам ҳомийликка олган вазияти бор. Масалан, хиваликлар муҳим янги иш бошлашларидан олдин бозор куни қўй бозорига бориб бу ҳайвоннинг бошини силайдилар. Оташпарастлик давридаёқ бу элда қўчқорларни уруштириш билан боғлиқ удумлар ҳам кенг тарқалган. Шунинг учун нафақат қўчқор (қўй)нинг ўзи, ҳаттоки унинг жунини тумор сифатида ишлатганлар.

Авеста китобида қўй сўзи “гава спента” деб аталади. Бунинг маъноси “муқаддас буқа” демакдир. Қўйни “буқа” ўрнида ҳисоблаш  тарихи қуйидагича: Қадимда зардуштийлик удумларига кўра, маъбудларга бағишлаб юзлаб қорамол, минглаб қўй-қўзи ва отларни бир йўла   қурбонлик қилинган. Бу каби исрофгарчилик жамиятга катта зарар келтирган. Зеро, чорва халқнинг асосий тирикчилик манбаларидан бири эди. Зардушт ислоҳотидан кейин бу одатлар ўзгара бошлади. Жумладан, юзлаб муқаддас буқа ўрнига қора қўчқорни қурбонлик қилиш жорий этилган. Шу муносабат билан қўй “гава спента”, яъни “муқаддас буқа” деб ном олган. “Гава спента” сўзи ҳозиргача  тожик тилидаги “гўсфанд” сўзида сақланиб қолган..   
Туя муқаддас маънода энг тоза ҳайвонлардан ҳисобланган. Хоразмда туя “арал” (“аранг”) деб номланади. илан ҳам илоҳийлар, ҳам фаришталар, руҳлар тушунилган.

Туяни ҳўкизни ургандек, асло уриш мумкин бўлмаган. Туяни ҳеч нарса билан, ҳаттоки қўл билан ҳам уриш мумкин эмас, шунингдек, унга нисбатан ҳақорат сўзларини ишлатиш ҳам таъқиқланади. Туяда руҳлар ва ёмон кўздан сақлаш хусусиятига ишонилади. Тумор сифатида унинг жуни ишлатилади – думидан ва айниқса, олдинги оёғида осилиб турган жунлари алоҳида эъзозланади. Унинг  жунини дуч келган жойга ташлаш манъ қилинади. Чунки туянинг   жуни ҳам муқаддас ҳисобланади. Хоразмда туябоқарларнинг ҳомийси деб авлиё Султон Вайсга  эътиқод қилинади.
 Туя билан боғлиқ удумлар Ўрта ва Олд Осиё халқларида айниқса кўп учрайди. Бундай ҳолни худди шу ҳудудда туянинг Ватани, худди шу маконда уни хонакилаштирилганлиги билан ҳам тушунтирилиши мумкиндир. 

Хоразмнииг эски маросимларида уй паррандаси муҳим ўринни эгаллайди; “Авесто”да бу туғрида анча маълумотлар келтиради. Бу ерда қадим замонларда хўроз ва товуқ энг ҳалол жонивор деб қадрланган. Хоразмда хўроз қичқириғини “у худога зикр айтаяпди” дейилган. Шунинг билан бирга ўз вақтида қичқирмаган хўрозга қарши қатъий чоралар қабул қилиш тўғрисида тавсиялар бўлган; уч кун ичида унинг тожини кесиш ва бу ёрдам қилмаса хўрозни сўйиш керак дейилган. Шу тадбирлар хўроз бўлиб қичқирган товуқга ҳам тааллуқлидир.

Араб манбаларига далил қилиб К.А. Иностранцев (32, 146) шундай ёзади, – “сосоний парсларда бемаҳал бўлмаган хўроз қичқириғи ҳамда товуқнинг хўрозча қичқири яқинлашаётган хавф тўғрисида хабардор қилишдир” деб ҳисоблаган.

Лекин зардуштийлик китобларида хўроздек қичқирган товуқни ўлдириш мумкин эмаслиги тўғрисида ёзилган (31–32, 146, 204 с)

Ўрта Осиёнинг деярли ҳамма халқларида балиқларни қадрлаш қолдиқ обати бор (68, 120). Амударёнинг қуйи оқимидаги жойларда балиқ билан боғлиқ диний эътиқодлар ўзининг ҳар хиллиги бўйича ажралиб туради ва қадим замонлардан бери маълумдир. Бунинг сабаби – балиқчилик бу ҳудудда хўжалик фаолиятининг мустақил туридир. Бу ерда балиқлар туридан қатъий назар, айниқса, ҳалол ҳисобланган ва ўзининг мўъжизавий хусусиятлари билан одамга баракали таъсир қилганлиги тўғрисидаги эътиқод тушунчалари кўпдир.

Балиқлар ичида зоғора балиқ айниқса магик кучга эга ҳисобланган. Масалан, болага “ёмон кўз” қараса ва у касалланса унга зоғора балиқ кўзини суркаганлар. Сил касали билан оғриган одамни Амударёга қайиқда олиб бориб, зоғора балиқ тўдаси бор жойларда балиққа қаратганлар.

Лаққа балиқ билан боғлиқ қизиқарли удум бўлган. Агарда одамнинг қорнида кўп давом этган оғриқ бўлса, тирик лаққани бўлаклаб касал жойга латта билан боғлаганлар; “ёмон кўздан” сақлаш мақсадида лаққа умуртқа суягини боланинг бош кийимига осиб қўйганлар. Қуритилган лаққа балиқни болалари тез – тез ўлган хотинларга едирганлар.

Балиққа сиғиниш қолдиқлари ва бу билан боғлиқ афсоналар зардуштликнинг кенг тарқалган, бу тўғрида “Авесто”да гапирилади. Масалан, Вендидодда муъжизавий, кўзи ўткир балиқ Капа тўғрисида мадҳ бор (“Авесто”, Вендидод, XIX, 42). Ворукаша кўлида (кўп тадқиқотчилар уни Орол денгизи дейдилар) яшайдиган ғалати балиқ Капа тўғрисида пахлавий адабиётининг ёдгорлиги “Менок –е –храд”да ҳам айтилади. “Авесто”да эса бошқа илоҳий балиқ Васи тўғрисида гапирилади (“Авесто”, Ясна, XII, 4).

“Авесто” да Ангро –Манью ижоди билан боғлиқ зидлик билан қаралган судралиб юрувчилар, ҳам сувда, ҳам қуруқликда яшовчи ҳайвонлар ҳамда кўпгина ҳашоратлар (чумолилар, пашшалар) тўғрисида ҳам айтилади.

Одамзот томонидан биринчи бўлиб хонакилаштирилган ҳайвон – итдир. Унинг муқаддаслик аҳамияти кўпгина халқларда мавжуд Ушбу ҳодисаларнинг яшовчанлигига худди зороастризмнинг ўзи имконият туғдирган. Ит зороастризм таълимотига қараганда Ангро – Маньюнинг ёмон ниятларига қарши курашиш хусусиятларига эгадир. Унга “Авесто”да Вендидоднинг иккита Фаргарди бағишланган (“Авесто”, Вендидод, XIII, XV). Шунинтдек, Ислом дини келишидан олдин Хоразмда қундузни ўлдириш ва унинг гўштини ейиш ман қилинган. Ушбу қонуният Вендидодда ҳам қайд қилинган.

“Авесто” типратиконни итларнинг айрим зотларига киритади (“Авесто” Вендидод, ХШ, 1–4) ва уни Ангро – Маньюнинг ёмон ниятларига қарши курашаётган тоза ҳайвон деб ҳисоблайди, (типратикон илонларни йуқ қилади). Хоразмдаги эскилик сарқитига оид ҳодисаларда бу ҳайвон муҳим роль ўйнайди. Типратикон териси ва унинг игналари кучли тумор сифатида фойдаланилган, исириқ билан тутатиш ҳам мавжуд.

Юқорида қайд қилиниб халқ орасида фойдаланилган удумлар “Авесто” Хоразм ҳудудида ёзилганлигининг бавосита исботи бўла олади деб ўйлаймиз.
Геродот (18, 115) ўзининг массагетларга берган таърифида ёзади. “Худолардан массагетлар фақат қуёшни улуғлайдилар, унга отларни қурбонлик қиладилар. Қурбонлик маъноси шундаки, ҳамма худолардан энг чаққонига чаққон ҳайвон муносиб бўлмоғи даркор”.

Отни қурбонлик қилиш билан боғлиқ удумлар Хоразм цивилизациясининг маданий алоқаларига ҳали неолит даврига тўғри келадиган йўналишга ниҳоятда мувофиқдир. Бу, биринчидан, ўзининг отни машҳур қурбонлик қилувчи одати билан қадимги Ҳиндистон – “ашвамедха”, сўнг, бу – Урал орти угро-фин қабилалари, ниҳоятда бу – Олтойнинг турк халқларидир.

Махсус тарзда тарбияланган ғамхўрлик ва иззат – ҳурматга сазовор от йил давомида мамлакат бўйлаб юрган, кейинчалик тантанали вазиятда у ўлдирилган ва илоҳий ҳайвоннинг жасади ёнида ётиб малика унинг билан жинсий алоқани тақлид қилган. “Бу маросимни ҳосилдорлик сеҳри, ернинг ҳосилдорлиги, ҳайвонлар ва

одамларни урчитишни таъминловчи одамлар ва ҳайвонларни қурбонлик қилиш билан алоқаси шубҳа туғдирмайди – деб ёзади. С.П.Толстов (63, 207). Ушбу удумнинг унумдорлик сеҳри билан алоқаси шубҳасиз. От эътиқоди Кангюй – Кушан давридаги Ўрта Осиё халқларининг удумлари бўйича маълумотларда Ўрта Осиё ўзининг исботини топган.

От “Авесто” даги Шарқий Эрон ва Ўрта Осиёнинг қадимги қабилалари фратриясининг тотемик ибодати билан боғлиқ, бу Пурушасп фратриясидир, у Атвия фратриясига қарама – қаршидир, чунки унинг тотемик фратрияси–ҳўкиздир (Яшт, XX).

. . . Дастлаб айни от фратрияси Аҳриман ибодати билан боғлиқ. От Ангро – Майнью аломатидир, қора от ва унинг ҳамроҳи бўлган иблислар қиёфасида “Авесто” да, “Бундахишн”да ва бошқа зороастризм асарларида учрайди (Яшт, XIX, 38; Яшт, VII, 29; SRЕ V, 27; SВЕ VII, 8).

ХОТИМА

Бундан 2700 йил олдин Хоразмда яратилиб, кейинчалик Озарбойжон, Эрон ва Ҳиндистонга тарқалган маздапарастлик эътиқоди ва унинг муқаддас китоби “Авесто” инсониятнинг ижтимоий – :сиёсий тараққиётида жуда муҳим ўринни эгаллайди. Дархақиқат, милоддан аввалги минг йилликлар орасида Хоразмда пайдо бўлиб, сўнгра бошқа ҳудудларга тарқалган зардуштийликнинг Хоразмдан бошланиши учун зарур маданий – маънавий шароит мавжуд эди. Чунки Хоразм ўлкасида яшовчи аҳоли ўртасида олов эътиқоди билан боғлиқ урф – одатлар, удум ва маросимлар қадимдан мавжуд эди. Қолаверса, бу даврда Хоразмда чорвачилик деҳқончилик ривожланиб, ҳунармандлик, маданият ва санъат ҳам тараққий этди.

Хоразмда Ахурамазда таълимотини кенг ёйган пайғамбар Зардуштнинг хизмати шундаки, у маздапараст ва донишманд сифатида мажусийлик яъни кўп худоликка барҳам бериш, кишиларда ягона худога эътиқод туйғусини уйғотишга ҳаракат қилди, халқ орасида эътибор қозонди.

Ўз исми эътибори билан “Нор туя соҳиби” бўлган Зардуштнинг Хоразм заминидан етишиб чиқиши ҳам тасодифий эмас, албатта, Зеро, Ўрта Осиё халқлари орасида туя ва от эътиқоди бундан 3000 йиллар муқаддам кенг тарқалган. Хоразмликлар туяни муқаддас ҳисоблаб уни уриш, сўкиш, жуни ёки сутини ҳар қандай жойга ташлаш мумкин эмас, деб ҳисоблаганлар. Худди шунингдек от, ҳўкиз, сигир ва қўй эътиқодлари ҳам Хоразмда чуқур илдиз отган.

Қадимги Хоразмда ҳаётий эҳтиёжлар учун зарур бўлган ёввойи ҳайвонларни қўлга ўргатиш ва хонакилаштириш жуда, қадим замонлардан бошланганлиги тарихий – археологик тадқиқотлар натижасида тасдиқланган. Профессор С.П.Толстов раҳбарлигида фаолият кўрсатган Хоразм археологик – этнографик экспедицияси қарийб 50 йил давомида (1930 –1976) муҳим археологик тадкиқотлар олиб борди ва, қадимги Хоразмнинг жаҳондаги ривожланган маданият ўчоқларидан бири бўлганлигини илмий жиҳатдан исбот қилди.

Археологик қазишмалар натижасида топилган ҳайвон суяклари чуқур текширилиб, қайси тур ёки зотга алоқадор эканлиги аниқланди. Улар орасида туя, от, эшак, йирик шохли қорамол, қўй ва эчкилар каби инсоният учун фойда келтирувчи ҳайвонлар бўлган.

Бизга маълумки, чорвачилик тарихи ҳозиргача илмий адабиётда етарли ёритилган эмас. Шу сабабли биз “Авесто” яратилган даврда яқин мамлакатлар – Ҳитой, Ҳиндистон, Арабистон, Вавилония, Шумерия ва бошқалардаги чорвачиликнинг аҳволи тўғрисида қисқача маълумотлар бериб ўтишни лозим топдик Агар муҳтарам китобхонларимиз ушбу муҳтасар қайдлардан бироз манфаат топсалар, ўзимизни ғоятда бахтиёр ҳисоблаймиз.

“Авесто” чорвадорлик, молларни асраш, экология масалаларига жиддий эътибор бериш, умуман қишлоқ хўжалигининг инсоният турмуши учун ниҳоятда аҳамияти муҳим эканлиги ҳақида кўплаб маълумотлар беради. Деҳқончилик қилиш, сув ва ер заҳираларини асраб – авайлаб фойдаланиш, ғалла етиштириш, мол зотларини яхшилаш, чорвадорларни рағбатлантириш хусусида ҳам сўз юритилади. Айниқса, Хоразм диёрида қорамоллар, от ва туя эътиқодлари, уларга алоқадор ирим ва удумлар, диний маросимлар жуда кўплаб учрайди. Рисолада шулар тўғрисида ҳам тўхтаб ўтилган, баъзи қизиқарли маълумот ва ривоятлар келтирилган.
Ота – боболаримизнинг инсонни боқувчи молларга бўлган ғамҳўрлигини, уларни асраш – авайлаш, мўл – кўл, хилма – хил озуқалар билан таъминлаш, наслчилик ишини йўлга қўйиш, чорвадорларга ҳурмат ва эҳтиром қилишига биз тасанно айтиб, келгуси авлодга ҳам етказишимиз лозим деб ҳисоблаймиз.

Ушбу рисола муҳтарам китобхонларга айнан “Авето” давридаги жамият ва Хоразмнинг қадимги чорвачилиги тарихига оид муҳим тасаввурлар беради, деб умид қиламиз.

Китобда келтирилган сўзларнинг айрим маъноси
	Авесто
	– 
	Зардуштийлик (зороастризм) динининг муқаддас китоби.

	Ассирия
 


	–
	Ҳозирги Эрон ҳудудида вужудга келган қадимги давлат

	Атвья
 


	–
	Ажи – Дахакни енгган, девлар билан курашган паҳлавоннинг отаси

	Ангро 

Майнью (Ахриман)


	–
	Ёвузлик, зулмат ва ўлим кучларининг раҳнамоси, одамзотнинг руҳий ниятларининг салбий рамзи

	Ардвисура 

– Анахита
	–
	“Ардви бақувват ва пок”, сув ва ҳосилдорлмк маъбудаси

	Ахура – 

Мазда


	–
	“Донишманд худо”, зороастризмнинг олий худоси.

	Ашвамедха
	–
	Қадимги ҳинд афсоналаридаги отни қурбонлик қилиш диний маросими.

	Берберлар
	–
	Африка қитъасининг шимолида яшаган қадимги қабилалар

	Бундашихн
	–
	Оташпарастларнинг диний китоби

	Вавилония
	–
	Месопатамиянинг (ҳозирги Ироқ ҳудуди) жанубий қисмидаги қадимги давлат (милоддан олдинги II минг йилликнинг бошларида барпо этилган). Бобил

	Виштасп


	–
	Хиёнийлар сулоласининг подшоҳи, тақводор соҳибқирон.

	Гайомарт
	–
	“Тирик банда”, одамзотнинг асосчиси.

	Дуруж

(Друдж)
	–
	“Ёлғон”, ёвузлик руҳи.

	Девлар

(Дайва)
	–
	Эзгулик руҳлар – ахураларга қарама-қарши ёвузлик руҳлар

	Заратуштра (Зороастр, Зардушт)
	–
	Пайғамбар ва зороастризм динининг асосчиси.

	Митра
	–
	“Шартнома”, “келишув”, шартнома ғояси билан боғлиқ афсонавий шахс, қуёш худоси.

	Персеполис
	–
	Қадимги Эрондаги шаҳар, аҳамонийларнинг бирдан-бир пойтахти (милоддан олдинги VI асрининг охирида барпо этилган). Тахти Жамшид.

	Риг – Веда (Мадҳиялар китоби)
	–
	Орий қабилаларининг Ҳиндистонга кўчиш даврида вужудга келган диний мадҳиялар тўплами.

	Финикия
	–
	Ўрта ер денгизининг шарқий қирғоғидги (ҳозирги Ливан ва Суриянинг денгиз қирғоғи) қадимги давлат

	Халдейлар
	–
	Форс бўғозининг шимолий – ғарб қирғоғида милоддан олдинги I – минг йилликнинг 1-ярмида яшаган сомий чорвачилик қабилалари.

	Хаома
	–
	Эфедра ўсимлиги ва сутдан тайёрланадиган ичимлик.

	Шумер
	–
	Дажла ва Ефрат дарёлари водийсида таркиб топган қадимги давлат (милоддан олдинги IV минг йилликда барпо этилган).

